
LOS HECHOS
DE LOS APOSTOLES

1 Zuma Tedfilo, tuqui wejrqui tsjii libro
cjijjrchincha tjapa JesucristuZz puntuquiztan.
Jesusiz ojklaytanacami tjaajintanacami
cjijrchin¢ha, nasta tjufiquiztan, 2 arajpacha
quejpsquiz tjuflicama. Ima arajpacha quejpZcan
JesusiZtan Espiritu SantuZtan apostolonaczquin
mantichi¢cha, jaknuzt Lkamz waquizithaja,
jalla nii. 3 Jesusaqui ticziquiztan jacatatZcu
tii yokquiz iya pusi tunc tjuii Zejlchi¢tha niiz
apostolonaczquiz persuna tjon tjonzjapa. Tjon
tjonZcan, kjanapacha tjeezicha, “Jacatatchinc¢ha”,
cjican. NiZzaza jaknuZzt Yooz mantuquiz kamz
waquizithaja, jalla nii tjaajinchitha.

4 Tsjii nooj niiZ apostolonacztan juntjapzcu, Je-
susaqui ninaczquiz chiizinchitha, tuz cjican:

—Anactha tii Jerusalén wajtquiztan ulnaquitcha.
Tekzitha tjewznaquitha anthucqui, wejt Yooz
Epiz chiita taku cumpliscama. Niiqui Espiritu
Santo cuchanZcaquitha; jalla niicamaZ tjewz-
naquitha. Tuquitan wejrqui anchucaquiz nii
puntu paljaychinpantacha. 5 Juan Bautistaqui
kjaztan bautissipantha. Anziqui tsjii kjaZz ma-
jquiztan anthucqui Espiritu SantuZtan bautistaz
cjequitha. —NuZ cjichitha Jesusaqui.

JESUCRISTUQUI = ARAJPACHQUIN  QUE-
JPCHICHA

6 Apostolonacaqui JesusiZtan juntjapsi cjen,
pewczitha, tuz cjican:

—Wejt Jiliri, ¢anzpacha amqui tii Israel
wajtchiz Zofiinaca ninacZ quintranaczquiztan
liwriyaquiya? ¢Tii  Zofinaca  persuna
mantisjapaya?

7 Nekztanaqui Jesusaqui ninaczquiz kjaazitha,
tuZ cjican:

—Yooz Ejppankazza timpunacaqui mantifiiqui,
¢hjulorat tii tii watathaja, jalla nii. NiZaza
Yoozqui anthucaquiz ana zizkatz muntha,
¢hjulorat tii Israel Zofiinaca liwriita cjechaja,
jalla nii. 8 Pero Espiritu Santuz anthuca kuzquiz
luztan, anchucqui tjup kuzziz cjequitha. Jalla
nekztan antchucqui wejt puntuquiztan paljayfii
ojklayaquitha Jerusalén wajt yokaran, niZaza
Judea yokaran, niZzaza Samaria yokaran, niZzaza
tjapa kjutiii. —Jalla nuz cjichi¢ha Jesusaqui.

9 Nekztan apostolonacaZ cheran Jesusaqui ni-
nacz taypiquiztan tsewcchuc waytissi¢cha. Yooz
Epiz chjichtatatha arajpacha. Nuzquiz tsjir tayp-
iquiz katchitha Jesusaqui. Ana iya tjenchitha.
10 Nekztanaqui tsewcchuc cheksnan, pucultan
chiw zquitchiz Zofiinacaztakaz jeczquichitha ni-
nacz Zcati. 11 Nii pucultan anjilanacaqui tuz
cjichitha:

—Galilea Zofiinaca, ¢kjaztiquiztan anchucqui
tsewcchuc chekzqui? Jesusaqui an¢thucaquiztan
arajpacha chjichtatha. Pero tsjii nooj nii
Jesusapacha wilta tii muntuquiz quejpZcaquitha,
jaknuzt tsjir taypiquiz katthaja, jalla nuz tsjir
taypiquizzakaz jeczZzcaquitha. NuZ tjonaquitcha.
—NuZ cjichi¢ha anjilanacaqui.

MATIASQUI ILLZTA APOSTOL CJISSICHA

12 Jalla nekztanaqui apostolonacaqui Olivos
cjita curullquiztan chjijwZquiZcu, Jerusalén
watja quejpchicha. Jerusalén watjaqui nii
curullquiztan Zcatitatha, jeejz tjufiquiz jaknuZt
judiu? lii jaru ojkz waquizithaja, jalla nuzullquin
ojkztatha. 13 Jerusalén watja irantiZcu
apostolonacaqui alujta kjuya luzzitha; tsewcta
altu pisuquin alujtatatha. Nii apostolonacaqui
tinacatacha: Pedrotatha, Jacobotatha, Juantatha,
Andrestatha, Felipitatha, Tomastacha,
Bartolomitatha, Mateotacha, Jacobo cjita Alfeoz
majchtatha, Simonatac¢ha (niiqui cananista cjita
partir Zofitacha), niZaza Judas cjita JacoboZz
majchtactha. Jalla ninacatatha apostolonacaqui.
14 Tjapa ninacaqui tsjii kuzziz Yoozquin
mayizizjapa ajcajcziiipantacha. NinacZtan chica
Zelattha JesusiZz lajknacZtan, JesusiZz maatan,
nizaza yekja maatakanacztan. Tjappacha
Yoozquin mayizican Zelattha.

15 Tsjii noojiqui jalla nuz chicapacha Zelan Pe-
druqui tsijtsitha, nii Yoozquin criichi ZofiinacZ
taypiquiz. Nii oraqui tsjii patac paatuncani
nuzquintakaltha nii criichi Zofiinacaqui. Pedruqui
ninaczquiz cjichic¢ha:

16 —Jilanaca, cullaquinaca, Judasqui Jesusa
tanfii Zofiinaca irpichitha. Tuquitan jalla nii
Judas puntuquiztan Espiritu Santuqui DavidZquiz
mazinchitha, Yooz tawk liwruquiz cjijrta
cjisjapa. Nizaza nii Espiritu SantuZ mazintaqui
cumplispantatha. Jaziqui cumplissitha.
17 Judasqui ucthum partiquiztantacha. NiZaza
Yoozta langziiiquiz uchtatatha. 18 Nii anawali
paafii Judasqui Jesusa tarasunta paaztan tsjii

yoka Kkjaychitha. Nekztan, kozzuc achchiz
tjojtscu, walu pjatsi ticzicha. 19 Tjapa Jerusalén
wajtchiz Zofiinacaqui nii Judas quintu zizza.
Jalla nii quintu nonZcu, Judas kjayta yoka
tjuuskatchi¢ha, Acéldama cjican. Acéldama
tjuuqui ninacz tawkquiztan “Ljoc Yoka” cjitha.
20 Judas puntuquiztan Salmos cjita liwruquiz tuz
cjijrtacha: “NiiZ kjuyaqui jaytitaj cjila. NiZaza ana
jecmi nii kjuyquiz kamla”. Salmos cjita liwruquiz
tuz zakaz cjijrtacha: “NiiZ puestuquiz yekja uchtaj
cjila”.

21Pedruqui tira chiichitha, tuz cjican:

—TJalla nii Yooz takuZ cjen uthumnacquiztan
tsjiiqui illza, Judas puesto tanziiijapa. Jaziqui nii
puesto tanzii Zofiqui tjapa wejrnacaz JesusiZtan
ojklayta timpu cumpant'ichi Zofiinaczquiztan il-
lzta cjistantha. 22 JuanZ bautis timpu jalla ni-
jctanpacha Jesusa arajpacha ojkzcama, jalla nii
timpu cumpant'ichi Zofiinaczquiztan nii Zofiqui
illzta cjistantha. Nekztan nii Zofiiqui wejtnacatan
chicapacha cjequitha, JesusaZjacatatta puntu pal-
jayzjapa. —NuZ cjichitha Pedruqui.

23 Nekztanaqui pucultan Zofii illsi¢ha, tsjiiqui
Judas puesto tanzfijjapa. Tsjiiqui José cjitatatha,
nizaza Josiqui Barsabas cjitazakaztatha. NiZaza
Josiqui Justo tjuuchizzakaztatha. Tsjiizufiqui
Matias cjitatatha. 24 Nekztan nii ajcziii Zoflinacaqui
mayizichicha, tuz cjican:

—TJesus Jiliri, amqui tjapa Zofiinacz kuz zizza.
Jaziqui tii pucultiquiztan amiz illzta apdstol tjeez-
nalla. 2> Niiqui Judas puestuquiz uchtaz cje-
quitha, amquin sirwifiiz ojklayzjapa. Judasqui

nii puestuqui pertichi¢ha anawali uj paaZcu. Jaz-
iqui infiernuquin ojkchi¢ha. Jalla nuZ niiZztaqui
waquizichitha. —Jalla nuz mayizichicha.

26 Nekztanaqui ject Jesusiz illzta, jalla
nii zizjapa, zurtiassitha, nii pucultiquiztan
jakziltizquiz nii zurti cayathaja, jalla nii. Jalla
nuz zurtiascu, nii zurtiqui Matiasquiz caychitha.
Jalla nekztan Matiasqui nii parti tuncaman illzta
apostolonacztan juntu cjissicha. Lijitum apOstol
nuzquiz cjissi¢ha.

2

YOOZ ESPIRITU SANTUQUI TIONCHA

1 Pentecostés cjita pjijsta tjufiquiz tjapa
Jerusalén Zejliii criichi Zofiinacaqui juntassitha
tsjii kjuyquizkaz. 2 Tiripintit tsewctan tsjii
chawc tjamZ joraztakaz nonzicha. Tjapa nii
kjuya zmali kjaazkatchitha. 3 Jalla nekztanaqui
uj lastakaz jeczquichi¢ha zapa mayni ninacZ
juntuficama t'akZta, yekja yekja. Jalla nuz zapa
mayniZquiz nii ujnacaqui Zelattcha. 4 Jalla
nuz tjonZcu Espiritu Santuqui tjapa ninaczquiz
luzzicha. Nekztan ninacaqui parijunaca yekja
yekja taku chiichiichi¢ha, jaknuZzt nii Espiritu
Santuz chiikatt¢haja, jalla nii.

> Nii timpunacaqui Jerusalén wajtquin wac-
chi judio Zofiinaca kamfii Zelattha, ninacz cuz-
turumpi jarupan paafi. Nii judio Zofinacaqui
tjapa kjuttan ajczquichitacha. 6Jalla nii suynifii
jora nonzcu, Zoflinacaqui juntassicha. Zapa mayni
nii Zofinacaqui persun taku nonzitha. Nekztan
ana tantiichuca, ¢hjulut watathaja, nii. 7 Jalla

niztiquiztan ninaca ancha kuz turwaysi cjissic¢ha.
Ispantichi ninacpora parlassitha, tuz cjican:

—¢Tjapa niZta chiichiifiinacaqui anaj Galilea wa-
jtchiz Zofiinacajo? 8 Zapa mayni u¢hum persun
takuz nonza. ¢Jaknuzupan teejo? —Jalla nuz
cjichicha.

9 Nekz Zelattha Partia Zoifiinaca, niZaza
Media Zofiinaca, niZzaza Elam Zofiinaca, niZaza
Mesopotamia Zofiinaca, niZaza Judea Zofinaca,
nizaza Capadocia Zofiinaca, niZzaza Ponto Zofiinaca,
nizaza Asia yokchiz Zofiinaca, 10 niZaza Frigia
Zofiinaca, niZaza Panfilia Zofiinaca, niZzaza Egipto
ZoNinaca, niZaza Africa #Zoflinaca, nii Afric
yokaqui Cirene yokZ nawijktufitan. Nizaza
Roma wajtquiztan tjonfii Zofiinaca Zelattha.
Yekjapanacaqui judio maa ejpchiz Zofiinacatacha.
Yekjapanacaqui ana judio maa ejpchiz cjenami
judionacZz cuzturumpi paafi Zofinacapantacha.
11 Nizaza Zelat¢ha Creta wajtchiz Zofiinaca, nizaza
Arabia Zofiinaca. Nii Zofiinacaqui parlassitha, tuz
cjican:

—Wacchi watjanacchiz Zofinacala
ucthumtanaqui. Pero zapa mayni u¢hum persun
takunacaz nonZla. iNii tjapa takunacZtan
chiifiinacaqui YooziZ ispantichuca paatanaca
quint'ila!

12 Jalla nuz chiichiifii nonZcu tjappacha ispan-
tichi¢cha. Kuz turwaysi cjissicha. Nekztan pewc-
sassitha, tuZ cjican:

—Nii puntuquiztanac, ¢kjazt cjeejo?

13 Yekjapanacaqui ifiarchicha, tuZ cjican:

—Aaaa, ninacaqui licchikazza.

PEDRUQUI ZONINACZQUIZ PALJAYCHICHA

14 Nekzpacha tsijtsi Zelattha nii tuncapan illzta
apostolonaca. Jaziqui Pedruqui altu jorZtan pal-
jaychitha, tuZ cjican:

—Judea yokquiz kamfii Zofiinaca, niZaza
Jerusalén wajtquiz Zejliii Zofiinaca, wejt taku
zumpachaz nonzna. Chjuluzlaja, jalla niil
kjanzt'atha. 15 An¢hucqui “Tii Zofiinaca licchikaz”
cjican pinsitha. Pero tii Zofiinacaqui anatha licchi.
Anzic wenzlakatha. 16 Anziqui JoelZ cjijrta Yooz
taku cumplissa. Nii Joelqui Yooz cuntiquiztan
mazinchicha, tuz cjican:

17 “Yoozqui tuz cjitha, Tii timpu tucuzinZtan
wejrqui tii muntuquiz Zejliii Zofiinaczquiz
wejt Espiritul tjaatha. Wejt Espiritu Santuz
kuzquiz luzziz cjen, an¢huca maatinacaqui
lucmajch cjifii tjunmata cjifii wejt takuz
parlaquitha. NiZaza Espiritu SantuZ cjen
tjotjowaqui visionanaca cheraquitcha.
Nizaza chawc chawcwanacaqui wiyquin
chjuuznaquit¢ha. 18Jalla nii timpuquiz wejt
sirwifiinaczquiz luctaka cjifii maataka cjifii
wejt Espiritu cuchanZcacha. Nii Espiritu?
cjen, ninacaqui wejt takuz parlaquitha.
19 Tsewc arajpachquinami tii yokquizimi
wejrquiispantichuca sifialanaca tjeeznacha,
ljocnaca, ujnaca, tsokchi tsjirinaca, uj
Zketiztakaz, jalla nuz. 20 Ima Jesucristo
JiliriZ tjonan, tjufliqui zumchi cjisnaquicha.
Nizaza jiizmi ljocZtakaz cjisnaquicha. Jalla
niZtanaca watan, wajillaz Yooz chawc
tjufliqui tjonaquitha, Yooz wali azi tjeeziii

tjurii. 21 Nii timpuquiziqui jakziltat liwriita
cjisjapa Yooz Jilirzquin mayizithaja, jalla
niiqui liwriitaz cjequitha”.

Jalla nuz cjijrchitha Joelqui.

22 ‘Israel wajtchiz Zofiinaca, wejt taku
nonzZna. Jesusaqui Nazaret wajtchiz Zofiitacha.
Anthuca watjanacquiz ojklaycan Jesusaqui
Yooz aztan ispantichucanacami, milajrunacami,
sifialanacami, jalla ninaca tjeezitha. Nii tjeeZta
obranaca anthucqui zizza. Jalla nii obranacaqui
kjanapacha tjeezitha, Jesusaqui Yooz EpiZz
cuchanZquita Zofiipankazza, jalla nii. 23 Jalla
nuZ pajk obranaca paachiZ cjenami an¢hucqui
Jesusa conkatchin¢huctha. Nekztanaqui
anchucqui uj paafii Zofiinaczquiz Jesusa
intirjichin¢huctha Cruzquiz ch'awczjapa.
Tuquitanpacha Yooz Ejpqui jalla tiZtanaca
watzpan zizattha.  NiZaza niiZ? muntacama
tii watzjapa mantichic¢ha. 24 Anthucqui
Jesusa conkatchinc¢hucéha. Yooz Ejpzti
Jesusa jacatatskatchitha. Anawal ticzquiztan
liwriichi¢ha. Nii ticzqui JesusiZquiztanaqui
anapantacha atipchuca. 25 Tuqui azk watanaca
David cjita jiliriqui JesusiZ puntu cjijrchi¢ha tuz
cjican:

“Yooz Jiliri wejttan chica Zeljiiipancha. Jalla nuz
wejt  kuzquiz Yoozquin zint'ifipancha.
Yoozqui wejt Zzew latuquiz Zejlcha,
wejr yanapzjapa, niZaza wejr ana
thjulquiztanami eksnajo. 26 Jalla
niztiquiztan wejt kuzqui wali cuntintutt¢ha.
Chipchipcan wejt tawkZtan Yoozquin
honoral tjaa-utha. Ticz cjenami,

Yoozquin  kuzzizt¢cha, Yooz Ejpqui
wejr jacatatskataquitha. 27 Yooz Tata,
amqui ticzi Zofiinacztan wejt alma anam
ecaquitha. Wejrqui am lijitum sirwifii
Zofitqui.  Jaziqui wejt curpuqui anam
ecaquitha sipulturquiz mokajo. 28 NiZzaza
wejtquiz arajpach kamafia tjaajinchamtha.
Tii muntuquiz amtan chica kamcan ancha
cuntintul cjeetha”.

Jalla nuz JesusiZz puntuquiztan cjijrchi¢ha

Davidqui.

29 Jilanaca, uthum David cjita tuquita atchi ejpz
puntuquiztan kjanapacha intintiskats pecutha.
David jiliriqui ticzic¢ha. Nizaza tjattatatha.
Anzcama niiZ sipulturuqui u¢hum yokquiz
Zejltha. 30 Davidqui illztatatha Yooz taku
chiifiijapa. Yooz Ejpqui niiZquiz juramintuZtan
compromitkal¢ha tuz cjican: “David, tsjiiqui
am majchmaatquiztan (Cristo cjita) pajk jiliri
cjequitha. Niiqui mantiz puestuquiz uchtaz
cjequitha, tii wajtchiz Zofiinaca mantizjapa.”
Jalla nuZ Yoozqui DavidZquiz compromitchic¢ha.
317Jalla nii zizcu, Davidqui tuquitanpacha Cristuz
jacatatz puntuquiztan chiichi¢ha, tuz cjican:
“Cristuz almaqui ticzi Zofiinacztan anaZ ecta
cjequitha. NiZaza JesucristuZz curpumi anaZz
mokaquicha.” Jalla nuz CristuZz puntuquiztan
chiichicha. 32 Jaziqui Yooz Ejpqui nii Jesucristo
jacatatskatchitha. Jacatattan, wejrnacpachatha
Jesucristo cherchintqui. Jaziqui tisticu cjican,
nii puntu weraral chiyasatha. 33 Jesucristuqui
jacatatzcu, Yooz Ejpz Zew latuquiz walja
honorchiz cjissitha, Yooz EjpZtan chica mantifii.

Nizaza Yooz EpiZ tuquita chiita tawk jaru

Jesucristuqui  Espiritu  Santo  ZoflinacZquiz

cuchanzquichitha arajpachquiztan. Nii Espiritu

SantuZ tjonchiz cjen tii an¢hucaZ chertanacami

nonztanacami watchi¢ha. 34 Davidqui persun

puntuquiztan ana chiichi¢cha. Davidtha tsewc
arajpachquin ana ojkchiqui, Yooztan mantizjapa.

Davidpachatha tuZ cjichiqui:

“Wejt Yooz Ejp Jiliriqui wejt Yooz Majch JilirZzquiz
chiichi¢ha: ‘Honorchiz cjisjapa, wejt Zew
latuquiz julzna wejttan chica mantizjapa.
35 Tsjii noojiqui am quintra Zofiinaca k'ala
atipztaz cjequicha. Am Kkjojch koztan
tjecztaztakaz cjequitha. Jalla nii oracama
wejt Zew latuquiz julzna’ ”.

36 ‘Anthucqui Jesucristo cruzquiz
ch'awcchinthuceha. Pero anziqui Yooz Ejpqui
tili Jesusa tsjan chawc jiliri utchitha Zofiinaca
liwriizjapa. Jalla nuZ intintifii waquizila tjapa
Israel wajtchiz Zofiinacaqui. Ultim weraratha tii
takuqui. —NuZ cjican Pedruqui paljaychicha.

37 Jalla nuZz nonZcu nii Zoflinacaqui persun
kuzquiz ancha zint'ichi¢ha. Jalla niZtiquiztan
Pedruzquizimi parti apostolonaczquizimi
pewczitha, tuz cjican:

—TJilanaca, ¢kjazt cjisnaqui? ¢Chjulut wejrnac
paaqui?

38 Nekztanaqui Pedruqui kjaazicha, tuz cjican:

—Anthucqui persun uj pajzcu, kuz campiya.
Nekztanaqui JesucristuZ tjuuquiz bautistaz cjee.
Jalla nekztanaqui anthuca ujnaca pertuntaz
cjequitha. Nizaza Yooz Espiritu Santuqui
anthuca kuzquiz nuzukaz luzaquitha. 39 Nii

compromitta Espiritu Santuqui tjaataz cjequicha
anthucaquizimi anthuca maatinaczquizimi,
azkquin wajtchiz Zofiinaczquizimi, niZaza tjapa
ucthum Yooz Jiliriz kjawZta Zofinaczquizimi.
Jalla ninaczquizimi Yooz Espiritu Santo tjaataz
cjequitha. —Jalla nuz kjaazi¢cha Pedruqui.

40 Wacchi takunacztan Pedruqui ninacZquiz
chiizinchitha, tuz cjican:

—Liwriita cjis waquizitha, Cristuz quintra uj
paafi Zofiinacztan ana casticta cjisjapa.

41 JTalla nekztanaqui walja Zofiinacaqui Pedruz
chiita taku tjapa kuztan catokchi¢ha. Jalla
nuz catoktiquiztan tjapa ninaca bautistaZ

cjissicha. Nii noojiqui tsjii ¢hjep warank
Zofinacaqui  yapZquichitha  parti  Yoozquin
criichi - ZofiinacZquin. Jalla nuZz mirchitha.

42 Tjapa nii criichi Zofiinacaqui apostolonacaz
tjaajintanaczquiz =~ walja tjapa  kuztatha.
Ninacaqui tsjii kuzzizpan cjissicha. Chica
juntasiiitacha Yoozquin mayizizjapa, niZaza ¢hjeri
lujlzjapa.

CRIICHI ZONINACZ KAMTA

43 Apostolonacaqui walja milajrunacami
sifialanacami paachitha. Jalla nuZ paatiquiztan
tjapa Zofiinacaqui ispantichi¢ha. 44 Tjapa Yoozquin
criichinacaqui juntu kamchitha. Nizaza tjapa
ninacz cusasami tsjiiquiz juntjaphitacha, zapa
mayniZzquiz tojunzjapa. 45 Parti cusasa tuyZcu,
nii paaz tojuniiitacha, ana Zelinchiz Zofiinaczquiz.
46 Zapuru timpluquiz ajczfiipantatha Yoozquin
sirwizjapa. NiZaza criichi Zofiinacz kjuyquiztan
kjuya okattha, juntu chjeri lujlzjapa. Humilde

kuzziz zuma cuntintu lujlfiipantacha. 47 NiZaza
Yoozquin honora tjaafiipantacha. Jalla nuZ nii
criichinacaz zuma kamtiquiztan parti Zofiinacaqui
ninaca zuma rispitiiitacha. Zapuru Zofiinacaqui
criichi¢ha, liwriita cjisjapa. Nekztan parti criichi

Zofiinaczquiz juntassitha. Jaziqui Jesucristo
Jiliriqui criichi Zofiinaca mirkatchicha.
3
ZUCH ZONI CHJETINTA

1 Tsjii noojiqui majfiakak ora, PedruZtan
JuanZtan pucultan timplu kjutiii yawchi¢ha. Nii
oraqui Yoozquin mayiziz oratatha. 2 Nicju tsjii
zuch Zofii Zelateha. Zucha nassipantatha. Zapuru
timpluquin chjitztatatcha. Hermosa cjita timplu
zanquiz zejlfiitacha, timplu luziii ZofiinacZzquiztan
paaz tomangzjapa. 3 Nii zuch Zofiiqui Pedruztan
JuanZztan timplu luziii cherZcu, paaz tomangzic¢ha.
4 Nekztanaqui PedruZtan JuanZtan nii zuch
zonz Kkjutiii cherzicha. Nekztanaqui Pedruqui
cjichi¢ha:

—Wejtnaca kjutiii cherZca.

5 Jalla nuz chiitiquiztan nii zuch Zofiiqui “Paaz
onad” cjican cherzitha. $Pedruqui cjichi¢ha nekz-
tanaqui:

—AnaZz wejtta paaz Zejlcha. Antis wejtta Jesu-
cristuz azi Zejltha, jalla niiZtan yanapasacha. Je-
sucristo cjita Nazaret wajtchiz Zofiz aztan amquiz
cjiwtha, tsijtsna. Oka.

7 NiZzaza Pedruqui nii zuch Zofiz Zew kjarcu
tanZcu, tsijtskatchitha. Nii tsijtskatan nii ora-
pacha niiZ kjojchanacaqui tsijtsiii cjissicha. &Jalla

nekztanaqui nii zuch Zofiqui layZcu tsijtsicha,
nizaza ojklayiii cjissicha. Nekztanaqui PedruZtan
JuanZtan chica timplu luzzitha, ojkcan, laylay-
can, nizaza Yooz tjuu alawazcan. 2 Tjapa tim-
pluquiz Zejlfii Zofiinacaqui nii zuch Zofi ojklayfii
cherchitha, nizaza Yooz tjuu alawazfi nonzit¢ha.
10 Nekz Zejlfii Zofiinacaqui nii Zofii pajchicha. Nii
Zofhipacha zapuru Hermosa cjita timplu zanquiz
Zejlfiitacha, paaz tomtomangzcan. Nii thjetinta
Zoiii cherZcu ispantichi cjissic¢ha.

PEDRUZ PALJAYTA
11 Nii c¢hjetinta Zofliqui PedruZquiztan
Juanzquiztan anaZ eclawk cjet¢ha. Ninaca

Portal de Salomon cjita timplu kjuyquiz Zelatcha.
Jalla nijcchuc tjapa nii timpluquiz Zejliii
Zofinacaqui zati pariju juntassitha. Ispantichitha.
12 Nekztanaqui Pedruqui nii juntasquifii Zofiinaca
cherZcu, ninaczquiz paljaychitha, tuz cjican:
—Israel wajtquiz Zofiinaca, ¢kjaztiquiztan
anthucqui ispantiya? ¢Kjaztiquiztan anchucqui
wejrnaca chekzjo? Wejrnacpacha anatha tii Zofii
¢hjetinchintqui. Anal wejtnaca aztan ojklayskati
atchin¢cha. NiZaza wejrnacaZ persuna zuma
kamtiquiztan anal tii Zofii ¢hjetinchin¢ha. 13 Antiz
Yoozkaz tii Zofii ¢hjetinchiqui. Nii Yoozqui u¢hum
tuquita ejpnacz Yoozza, Abraham, Isaac, Jacobo,
ninacZ Yoozza. Jalla nii Yoozpacha niiZ Majch
Jesusizquiz pajk honorchiz cjiskatchi¢ha. Nii
JesusaZ cjen, tii Zohic Zejtchitha. Anthuczti
jilirinacZzquiz nii Jesusa intirjichin¢huctha.
Nekztanaqui Pilatuz cutz tantiiZztan, anchucqui
ana cutskatz pecchin¢huctha. “Tiiqui anapancha

YooziZz cuchanzquitaqui” cjican chiichin¢hucéha.
14 Jesusaqui ana t¢hjul ujchizza. Yooz Ejpz
kuzcama kamificha. Nii Jesusa cuts cjenpacha,
anthucqui tsjii pajk wujchiz Zofi cutskatz
pecchin¢huccha. 15 Jalla nuZ nii Zeti tjaafii
Jesucristo conchinthuctha anthucqui. Yooz
Ejpzti Jesusa ticztiquiztan jacatatskatchitha.
Jalla nii puntuquiztanaqui wejrnacpachatha
cherchintqui. Jaziqui nii puntu zuma werara
chiyasacha. 16 Tii Jesucristutha azzizqui.
Jesucristuzquiz tjapa kuztan cjican, wejrnacqui
Jesucristuz aztan tii anthucaz pajta Zofii
¢hjetinchin¢ha.  JesucristuZzquin tjapa kuzziz
cjen til Zofiqui zumpacha Zejtchicha. Jalla nuz
anthucqui tjappachaZz cherzcu, nayaquitha.

17 9Jaziqui jilanaca, anthucmi anthuca
jilirinacami Jesusa conchin¢hucc¢ha. Jalla nii
ora anthucqui ¢hjulut paatthaja anaz zizattha.
18 Jalla nuZ cjenami Yoozqui niiZ persun taku
cumpliskatchicha. Tuquiqui Yoozqui tjapa
niiz taku chiifii profetanaczquiz chiikatchitha,
tuz cjican, “Yooz cuchanZquita Cristuqui
sufristancha”. Nii takuqui cumplissitha.
19 Jaziqui anthucqui Yoozquin kuzziz cjee,
persun uj pajzcu. Yoozquin quejpzca, anthuca
ujnaca pertunta cjisjapa. Jalla nekztanaqui
Yooz Jiliriqui anthuca kuznaca cuntintu
cjiskataquitha. 20 Nizaza Yooz Jiliriqui wilta
cuchanZcaquitha Jesucristo anchucalta uchta
liwriifiiqui. 21 Ima JesucristuZz wilta tjonan
Yooz Ejpqui tjappacha azquichaquitha, jaknuZzt
tuquita zuma kuzziz Yooz taku chiifii Zofiinaca?

mazincthaja, jalla niicama cumpliskataquitha.
Jalla nii cumplis oracama JesucristuZlaqui
tsewc arajpachquin kamspant¢ha. 22 Moisesqui
uthum tuquita ejpnaczquiz cjichi¢tha: “Yooz
Jiliriqui an¢hucaquiz tsjii Yooz taku chiifii profeta
cuchanzcaquicha. Nii Zofiiqui anthuca wajtchiz
Zofiinaczquiztanpacha ulnaqui¢ha. JaknuZt Yooz
Ejpqui wejr cuchanzquitthaja, jalla nuzuzakaz
tsjil cuchanzcaqui¢ha. Anthucqui nii Yooz EpiZz
cuchanzquita Zoifiz taku tjapa kuztan nonZna,
¢hjulut chiyathaja, jalla nii. 23 Jakziltat ana niiz
taku nonznawk cjethaj niiqui, Israel wajtchiz
Zofinaczquiztan pjaltaz cjequitha. NiZzaza walja
castictaz cjequicha”.  NuZ cjicha Moisesqui.
24 NiZaza tii timpu puntuquiztan tjapa Yooz
taku chiifii profetanacaqui parlichipantha
SamuelZquiztanpacha jecchuc. 25 Nii profetanacz
taku Yooz Ejpqui anthucaltajapa chiikatchitha.
Anthucaltazakaz Yooz Ejpqui tsjii zuma taku
tjaachitha u¢thum tuquita ejpnaczquiz. Jalla tuz
cjican, Yoozqui AbrahamZquiz taku tjaachicha:
“Am majchmaatiz cjen, tjapa tii muntuquiz Zejlii
Zofiinacztajapa favoral paa-acha wejrqui”. 26 Yooz
Ejpqui niiz Majch jacatatskatZcu, ant¢hucaquiz
primira cuchanzquichitha, favora paacan. Jazic
tjapa anthuc anawali paaznaca apatatspancha.

4

PEDRUZTAN JUANZTAN

1 Pedruztan Juanztan jalla nuz parlan, timplu
jilirinacaqui, timplu zultatZz jilirZtan saduceo

parti Zofiinacztan tjonchicha. 2 PedruZtan
JuanZtan Zofiinaca tjaajnatcha, tuz cjican:

—TJesusaqui ticziquiztan jacatatchitha. Jalla
nuZ kjanapacha tjeeza, tjapa ticzi Zofiinacaqui
jacatataquitha, jalla nuz. —TJalla nizta
chiitiquiztan ancha Zawjchic¢ha nii jilirinacaqui.
3 Jalla nekztanaqui PedruZtan JuanZtan preso
chjitztatatha. NiZaza carsilquiz majctatatha,
jakatazcama. Nii oraqui zeziqueyatatha. 4Jalla
nuz PedruZtan JuanZtan Yooz puntu chiichiichiz
cjen, tama nonziii Zoflinacaqui tjapa kuztan
Yoozquin criichitha. Luctak criichi Zofiinacakaz
tsjil pjijska warankatatcha.

5 JakataZuqui Jerusalén wajtquin ajczitatha
wajt jilirinacami, timplu jilirinacami lii
tjaajifiinacami. 6 Nii oraqui timplu chawc
jiliritacha Anasqui. Niimi ajczitatha, nizaza
Caifastan, JuanZtan, AlejandruZtan. Nizaza
tjapa timplu chawc jilirinacz famillanacami
ajczitactha. 7 Jalla nuZz ajcziZ cjen PedruZtan
Juanztan zjijckatchitha. Nekztanaqui nii
jilirinacz taypiquiz apantiskatZzcu pewczitha,
tuZ cjican:

—Anthucqui, ¢jakzilta jiliriZz mantitaZ cjen niZta
anthuc paajo?

8 Jalla nekztanaqui Espiritu Santuqui
Pedruzquiz tuz chiikatchicha:

—Israel wajtchiz jilirinaca, timplu jilirinaca,
9 wejrnacqui anchucaz yujcquiz zjijctatha,
tsjii wali paata zumpacha zizajo. JaknuZt tii
zuch Zoni Zejtchizlaja, jalla nii ziz pecaquiZ
niiqui, niil quint'asatha. 10 Wejrnacqui an¢huca
yujcquiz weraral chiyatha, anthuc nii quintu

zumpacha zizajo; niZaza tjapa Israel wajtchiz
Zofiinaca zumpacha zizajo. JesucristuZ aztan
tii Zofi ¢hjetinta Zejlcha tjapa anchuca yujcquiz
tsijtchi. Anthucquinii Nazaret wajtchiz Jesucristo
cruzquiz ch'awcchinthuctha. Nekztanaqui
Yoozqui niipacha ticziquiztan jacatatskatchic¢ha.
11 Anthucqui kjuy pirkifiinaca7takaz nii zuma
maz tjojtchitha, “Ana cusa” cjican. Jalla nii tjojtta
mazqui Jesusapancha. Nii tjojtta mazzti ancha
cusala, isquinquiz nonZta maz irata cjissi¢ha.
Yoozqui cjichi¢ha, “Tii mazza tsjan juc'ant
chekanaqui”. 12 Jesucristupankazza Liwriifiiqui.
Yooz Ejpqui anaZz iya jakziltami utchi¢ha liwriifii
cjisjapa. Tii muntuquiz Zejlii Zofiinaczquiztan ana
iya liwriifii Zofii Zejl¢ha. Jesucristupankaz u¢hum
liwriifii atasatha.

13 Jalla nuZz Pedruqui chiichicha JuanZtan.
Nii pucultanaqui ana istutifiitacha, campuquin
kamiii Zofiikazza. Jalla nuZ cjenami PedruZtan
JuanZtan tjup kuzziz chiichi¢ha, ana ekscan.
Jalla nii nayZcu nii jilirinacaqui ispantichic¢ha.
NiZaza pajchipan cjissitha, nii pucultanaqui
JesusiZtan chica ojklaychitacha, jalla nii. 14 Nekz
chica nii thjetinta Zofiimi tsijtchi Zelat¢ha. Jalla
niztiquiztan ana ¢hjul quintrami chii atchitha.
15 Jalla nekztanaqui nii ¢hjepultan Zofiinaca
ajczquiztan ulanskatchitha. NinacaZ ulantan,
nii jilirinacaqui ninacpora zmali parlassitha,
16 tuz cjican:

—¢:Chjul uthum tii Zofiinactan paaquejo?
Tjapa Jerusalén Zofiinacaqui tinacaZ paata milajru
zizkalala. Tinacaqui pajk sifiala tjeezitha. Anacha
nicchuca u¢thumqui. 17 Tii chiitaqui ana iya

zizta cjisjapa, uthumqui ninacZquiz mantiz
waquizictha, ana iya JesusiZ puntu parlajo. “NiZta
parlaquiZ niiqui, an¢hucqui casticta cjequitha”
jalla nuz chiizinz waquizicha.

18 Nekztanaqui nuZz parli ZerZcu, nii
jilirinacaqui PedruZtan JuanZtan kjawzitha.
Nekztan tuz chiiZinchi¢ha:

—TJaziqui anthucqui anaz iya parlaquitha nii
Jesusiz tjuuZtan. NiZaza anaZ jecZquizimi tjaaj-
naquitha Jesusiz puntuquiztan. —Jalla nuZ man-
tichicha.

197alla nuz mantitiquiztan PedruZtan JuanZtan
kjaazitha, tuz cjican:

—Anthucpachaz tantiyasa. ¢Chjulut walikaz
Yooz yujcquiziya? ¢AnchucaZz mantita caz
wali cjesaya? uZ ¢Yooz mantita caz wali
cjesaja? 20 Wejrnacqui anal weriz chertanacami
nonztanacami parlis jaytasatha. Jalla nuz
parlispan¢ha wejrnacqui.

217alla nekztanaquiniijilirinacaqui Pedruzquiz
Juanzquiz zuma ch'aanchi¢ha. Pero niZtami ni-
nacaqui cutztatatha. Jalla nuZquiz nii jiliri-
nacaqui ana castiqui atchi¢ha. Parti Zofiinacami
Yoozquin alawazzitha, niZaza Yoozquin honora
tjaachitha jalla nii milajru paatiquiztan. 22 Nii
thjetinta Zofiiqui pusi tunc wata jilchiztatha.

CRIICHI ZONINACAQUI MAYIZICHICHA

23 Nekztanaqui PedruZtan JuanZztan
carsilquiztan cutztiquiztan niiZz mazinaczZquin
ojkchitha. Tjapa ninacZz ojklaytanaca
quint'ichi¢ha, jaknuZt nii timplu jilirinacami wajt
jilirinacami chiit¢haja, jalla nii liwj quint'ichit¢ha.

24 Jalla nuZz quint'itiquiztan, tjapa ninacaqui tsjii
kuzziz Yoozquin mayizichic¢ha, tuz cjican:

—Yooz ]Jiliri, tjapa mantifii Jiliri. Amqui ara-
jpachami yokami, kot kjazmi, niZaza tjappacha
paachamé¢ha. 25 Amtan Espiritu SantuZtan am
David cjita sirwifii tuZ chiikatchamtha:
“cKjaztiquiztan Yooz quintra Zawjchi chiichii

nacionanacchiz Zofiinacaqui? ¢Kjaztiquiztan
tii muntu Zoflinaca ana zuma tantii?
26 Nizaza tii muntuquiz chawc jilirinacaqui
Yooz quintra tsijtsa, niZzaza chawc
jillirinacaqui Yooz JilirZ quintra niZaza
niiZ uchta JesucristuZz quintra parlizjapa
juntassa”.
Nuz cjican cjijrchicha Davidqui. 27 Jalla tiZta
weraracha. Herodestan, Poncio PilatuZtan, Israel
wajtchiz Zofiinacztan, yekja wajtchiz Zofiinacztan,
jalla tjapa ninacaqui tii wajtquin juntassi¢ha
wali zuma JesusiZ quintra paazjapa. Pero am
Majch utchamtha, tsjan chawec jiliri cjisjapa.
28 Jalla nuZ juntascu ninacaqui am kuzquiz pin-
sitacama cumplissi¢cha. NuZquiz cjissitha. Amiz
tuquitan pinsita jaru, jalla nuzpacha watchicha.
29 Anziqui, Yooz Jiliri, wejtnaca quintra ch'aanita
taku am zizza. Jaziqui wejtnacaquiz, amiZ man-
tita ojkiii Zofiinaczquiz, zuma tjup kuz tjaazcalla,
ana ekscan am taku parlajo. 30 NiZaza am azi
tjaazcalla, laa Zofiinaca thjetinzjapa, niZzaza zuma
obranacami, niZaza siflalanacami, niZaza mila-
jrunacami paazjapa, am zuma Majch aztan. —
Jalla nuz chiican Yoozquin mayizichic¢ha.

31 Jalla nekztanaqui Yoozquin mayiziz

Zzerztan jakziquin ajczitaZlaja, jalla nii kjuya

thekjinchi¢ha. NiZzaza tjapa ninacaqui Espiritu
Santuz azi tanzitha ninacZz kuzquiz. Jalla
niztiquiztan walja tjurt'ii kuzziz Yooz taku
parlichicha.

CRIICHI ZONINACZ KAMTA
32 Tjapa nii wacchi criichinacaqui tsjii
kuzziztatha. NiZaza ninacZ pinsamintuqui

tsjilpanikaztacha. Jakzilta Zofiit cusasanacchiz
Zelatthaja, nii Zofiinacaqui ana cusasquiztan
chiifitacha, “Wejt cusasaz tiic” cjicanaqui.
Antis tjapa ninacZ cusasanacaqui tsjiiZztakaz
Zelattha, tjapa criichi Zofiinacztajapa. 33 Nii
Jesusiz illzta apostolonacaqui Jesus JiliriZ jacatatz
puntuquiztan tirapan paljayhitacha, zuma
atipfii tawkZtan. Zuma wali azziz tawkZtan
atipfiipantacha. NiZzaza Yoozqui ninaca walja
yanapchitha. 34 NinacZquiztan anaz tsjii
t'akjir Zofi Zelattha. Jakzilta criichi Zofizlaja
yokchizimi kjuychizimi, jalla ninacaqui nii
tuyZcu paaz zjijcfiipanikazza. 35 Nii paaz zjijcZcu
apostolonaczquin intirjifiipanikaztacha. Nizaza
ninacaqui nii paazqui chicata tojziitatha ana
Zelinchiz Zofiinaczquiz. 36 NiZaza tsjii José cjita
levita t'akquiztan Zofi Zelattha, Chipre cjita
isla yokchiz Zofi. Nii José cjita criichi Zofiqui
yekja tjuuchizzakaztatha Bernabé cjita. Jalla nuz
tjuuskatchicha apostolonacaqui. Nii Bernabé
tjuuqui tuz cjicha, “Zuma Kuzii”, jalla nii.
37 Nii Bernabé cjita Zofiiqui tsjii yokchiztatha.
Nekztanaqui nii yoka tuychic¢ha. Nii yoka tuyZcu,
paaz zjijcchitha. Nekztanaqui apostolonaczquin
nii paaz intirjichicha.

ANANIAS, NIZAZA SAFIRA U] PAACHICHA

1Yekja Zofii Zelat¢ha, Ananias cjita. Safira cjiti
tjunchiztatha. Ninacaqui persun yoka tuychiza-
kazza. 2 Nii yok tuyta paazqui t'ecZcu, persunal-
tajapa parti ¢hjojchi¢ha. Partillakaz chjitchi¢ha
apostolonaczquin, jalla nuzuii yoka tuychiztakaz.
NiiZ tjunqui nii t'eczta paaz zizattha. 3 Jalla nekz-
tanaqui Pedruqui cjichi¢ha:

—Ananias, ¢kjaztiquiztan am kuzquiz Satanas
luzzita? ¢Espiritu Santuzquiz tiZzta k'otsjapaqui?
Nii yok tuyta paazqui t'ecsamt¢ha. 4 Ima tuycan
nii yokaqui amtapantakaya, ¢ana jaa? TuyZcu,
nii yoka tuyta paazqui amtazakaztaZ, ¢ana jaa?
¢Kjaztiquiztan tiZzta ana wali pinsichamtajo?
Amqui Yoozquiz k'otchamtha; ana Zofizquiz
k'otchamtha.

5 Pedruz nuz chiitiquiztan, Ananiasqui ticzi
tjojtsicha. Jalla niZtiquiztan nii quintu nonchi
Zofiinacaqui ancha eksfii cjissicha. ¢ Jalla nuz
ticstan, tsjii kjazt tjotjowanacaqui macjatchitha,
Ananias ticzi curpu murtajzjapa. Nekztan nii
tjotjowanacaqui tjati chjitchi¢ha.

7Tsjii ¢hjep orquiztan, Ananias tjunqui tjonch-
in¢tha. NaaZa lucu ticzi quintu ana zizattha.
8 Nekztanaqui Pedruqui naaquiz pewczitha, tuz
cjican:

—Wejtquiz maznalla. ;Anchuca yoka tuyta paaz
nuzullakazkaya?

Nekztanaqui naaqui kjaazicha, tuz cjican:

—TJesalla, nuzullapantha.

9Nekztanaqui Pedruqui naaquiz cjichic¢ha:

—Anthucqui Yooz Espiritu Santo incallz
pecattha.  ¢Kjaztiquiztan anchucqui pucultan
nuz kaasjo? Nii zancucZ tjon¢ha nii am lucu
tjatZquifiinacaqui. Nizaza anziqui amzakaz
chjichaquitha.

10 Nii orapacha Pedruz kjojchquiz tjojtZcu ticz-
intha. Nii tjotjowanacaqui kjuya luzcu naa ticzin
cherchitha. Nizaza jwezcu tjati chjitchi¢tha naaza
lucz latuquin. 11Jalla niZtiquiztan tjapa niiiclizziz
Zofiinacami, niZaza nii quintu nonchi Zofiinacami
ancha eksiii cjissitha.

MILAJRUNACA PAATA

12 Nii tjufiinacquiz apostolonacaqui walja
Sifialanacami milajrunacami paafitacha Zofiinacaz
cheran. NiZaza tjapa criichinacaqui Portal de
Salomon cjita kjuyquiz ajcziitacha. 13 Ana jakzilta
ana criichi Zofiinacami criichinacZtan mazi pajas,
ancha eksnattha. Jalla nuZ cjenami Zofiinacaqui
walja rispitchi¢tha criichinaczquiz. 14 NiZaza
tsjan tsjan Zofiinacaqui Yooz JilirZquin kuzziz
cjissicha, luctaka cjifii maataka cjifii. Walja
Zofiinacaqui Yoozquin criichitha. 15 NiZaza laa
Zofiinacami callquin jweztatatha. Callquin tjajz
zquiti chjinZcu, t'apZtatacha. NiZaza camillquiz
zakaz nonZtatatha. Jalla nuZ nonZta Zejlcan
Pedruz tjonz tjewzitha, tsjii kjaZta thjetinta
cjeyajo.  Pedruz siwsallamekaj laa Zofiinacz
juntufi wat jaa, cjifiitacha. 16 NiZzaza nii wajt vicin
watjanacquiztan walja Zofiinacaqui tjontjonat¢ha
Jerusalenquin. Laanacami zajraZ tantanacami
zjijc zjijcatcha. NiZzaza tjapa laa Zofiinacaqui
thjetintatatha.

PEDRUZTAN JUANZTAN CARSILQUIZ
CHAWJCTA

17 Jalla niZtiquiztanaqui timplu chawc jiliriqui
saduceo parti Zofiinacztan ancha ifizichicha.
18 Jalla nuz ifizizcu, apostolonaca preso
tanchicha, carsilquiz chawjczjapa. 19 Jalla nuz
carsilquiz chawjctaz cjen ween tsjii Yooz Jilirz
anjilaqui tjonchi¢ha. NiZzaza carsil zan chawjcz
cjetsitha. CjetZcu, apostolonaca jwessictha tuz
cjican:

20 —Timpluquin oka. Jalla nicju tsijtsna. Jesu-
cristuz kamafia puntuquiztan tjapa Zofiinaczquiz
paljayaquitha.

21 Jalla nii anjilaz chiita jaru, jakatazuqui
wentanalla timplu ojkchicha. Timpluquin
luzcu, tjaajii kallantichi¢ha. Jalla nii orazakaz
timplu chawec jiliriqui niiZ mazinacZtan parliz
kjuyquiz ajczicha. Tjapa Israel wajtchiz jilirinaca
kjawzitha. NiZaza zultatunaca mantichitha,
nii chawjcta apostolonaca zjijcajo. 22 Jalla nuz
carsilquin irantiZcu, nii cuchanta zultatunacaqui
ana thjulumiwajtchi¢ha. Quejpzcu quint'ichitha,
23 tuz cjican:

—Wejrnacqui carsilquin irantiZcu, zuma
chawjcta zalchint¢ha. NiZaza ichfii zultatunacaqui
zelattha carsil zawnctan. Nekztanaqui carsila
cjetzcu, luzzintha. Nii kjuyltanaqui cherassin¢ha
anaz zinta pres Zofi Zelattha.

24]alla nii quintu nonZcu timplu chawc jilirimi
timplu zultatZ jilirimi nizaza parti timplu jiliri-
nacami, jalla tjappacha ninacaqui zuma kuz tur-
wayzi ¢jissitha, ¢Kjazt cjequejo? cjican. 25Jalla nii
orazakaz tsjii Zofiiqui irantiZzquichitha, tuz cjican:

—AnthucaZz carsilquiz chawijcta Zofiinacaqui
timpluquin ZoflinacZzquiz tjaajin¢ha. —NuZ cjican
quint'ichitha.

26 Nekztanaqui nii guardifii zultatz jiliriqui
ojkchitha zultatunacZtan. Nekztan apostolonaca
zjijcchitha, ana chjojritzcu. “ChjojritZztaz cje-
saZ niiqui, parti Zofiinacaqui wejrnacz maztan
thjacasaka”, jalla nuz pinsichitha nii zultatu-
nacaqui. 27Jalla nu? zjijcZcu, nii parliz kjuyquin
tsijtskatchitha chawcjilirinacz yujcquiz. Jallanuz
Zelan nii timplu chawc jiliriqui chiiZinchic¢ha, tuz
cjican:

28 —Wejrnacqui anthucaquiz ana iya parlaj
cjichintala. NiZazanii Zofiz puntuquiztanaquiana
lya tjaajnaj cjichintala. Jaziqui, ¢¢hjulu paach-
inthuctajo? Anthucqui tjapa tii Jerusalén watja
chjijpchin¢huci¢ha anthuca tjaajintiztan. NiZaza
nii Zofi contiquiztan wejtnacaquiz uj tjojtunz
pecchin¢huciha.

29 TJalla nekztanaqui PedruZtan parti
apostolonacztan kjaazitha, tuz cjican:

—Primiraqui wejrnacqui Yooz castantha.
Niiz jarukaz Zofiimi cazasatha. 30 Anthucqui
cruzquiz ch'awcZcu Jesusa conchinchuctha.
Nekztan u¢hum tuquita atchi ejpZ Yooz tii Jesusa
jacatatskatchicha. 31 JacatatskatZcu Yoozqui
nii Jesusa pajk honorchiz cjiskatchicha. NiiZz
Zew latuquiz Zelan, Yooz Ejpqui mantis poder
tjaachitha, Jesusa tsjan chawc jiliri cjisjapa.
NiZaza Jesusatha Liwriifliqui, tii Israel wajtchiz
Zofiinaca kuz campiiskatajo, ninacZ uj pertunta
cjeyajo. 32 ]Jalla tii puntunacquiztan wejrnacqui
zizucha. NiZaza tisticu cjican wejrnacqui nii

chiyutha Espiritu SantuZtanpacha. Yoozqui
nii Espiritu Santo tjaatha niiZ kuzcama kamfii
Zofinaczquiz. —NuZ cjican cjichitha Pedruqui.

33 Jalla nii nonZcuqui, nii jilirinacaqui apos-
tolonaczjapa ancha zawjchi¢ha. Conz pecattha.
34 Pero nii jilirinacZquiztan tsjii Gamaliel cjita
fariseo Zelattha. NiZaza lii tjaajifii maestru-
tatha niiqui. Tjapa Zofiinacaqui niizquiz walja
rispitiiitacha. Jalla nii Gamaliel cjita Zofiiqui tsi-
jtsicha. Nu?Z tsijtscu mantichi¢ha apostolonaca
zancu jwescajo tsjii ratu. 35 Nekztan parti jiliri-
naczquiz tuz cjichicha:

—Israel wajtchiz Zofiinaca, anthucqui tii
Zofinaczquiztan cwitazaquitha. AnaZz thjulumi
paaz waquizicha. 36 AnchucZ cjufizna, tsjii
tuquiqui Teudas cjita Zofiiqui jecZquichi¢ha. Nii
zofiqui “Wejrttha chekan Zofitqui”, tuZ cjican
ojklaychitha. Jalla nekztanaqui pajcpic patac
Zofiinacaqui nii apzicha. Pero nii Teudasqui
contatatha. Nekztanaqui nii apziii Zofiinacaqui
wichanzicha. NuZquiz niiZ tjaajintaqui
tjatantatacha. 37 NiiZz wirufi censo tjufiinaczquiz
tsjil Judas cjita Zofiqui jecZquichitha. Galilea
wajtchiztatha.  Zofiinacaqui nii apzquichitha.
Ultimquiziqui contazakaztatha. Nekztanaqui
niiz apzfiinacaqui wichanzi cjissicha. 3% Jalla
niZztiquiztan niZta wattanaca cjufizcu, tii
Zofiinacz quintra anatha thjulumi paa. Ana
tinacZquiz mitis waquizi¢cha. Tii Zofinacaqui
persun kuzcamakat paachaja, nuz cjenaqui anaZz
tjurasacha. Orallaz kataquitha. 39 Yooz kuzcamat
tii Zofiinacaqui paachaja, jalla nekziqui tinacaqui
anaz tjatanchuca cjesatha. Tinacaqui Yooz parti

Zofiinacazlaja, jalla nii quintra paasaZz niiqui,
Yooz quintraZ cjesatha. Jalla niZtiquiztan tii
Zofiinacz quintra anaj paala. —Jalla nuZ cjican nii
Zohinaczquin chiizinchitha Gamaliel cjita Zofiiqui.
40 Niztiquiztanaqui  tjapa jilirinacaqui
naazi cjissicha. Jalla nekztanaqui kjawzicha
apostolonaca.  KjawZcu, ninaca wjajtchitha.
Nizaza chiizinchi¢ha ana iya parlajo nii JesusiZ
puntuquiztan. Nekztan ninacaqui cutztatatha.
41 Jalla nuZz cutztan, jilirinacZz yujcquiztan
ulanchitha. Yoozqui jalla nuZ munchitcha, Jesusiz
laycu sufrichi ninacaqui, jalla nuz. Jalla nuz
cjenaqui ancha cuntintutatha apostolonacaqui.
42 Nekztanaqui zapuru JesucristuZ puntuquiztan
tira tjaajnatcha, nizaza tiraz paljayattha
timpluquinami kjuyquinami, “Jesusaqui Yooz
cuchanzquita Cristu¢ha” cjifiitacha.

6

PAKALLAK CRIICHI JILANACA ILLZTA

INii timpuquiz Yoozquin criichinacaqui waljaz
yapatcha. NuZ yaptiquiztan tsjii quija Zejlchicha.
Griego taku chiifii judionacaqui hebreo taku

—Wejtnaca Zew maatakanaca ana cusa atinti-
tatha. Zapuru thjeri tojzquiz upa thjeri onan-
tacha.

2 Jalla nuZ quijtiquiztan nii tuncapan
apostolonacaqui tjapa Yoozquin criichinaca
kjawzitha. Nekztanaqui tjappacha juntjapZcu
ninaczquiz cjichitha:

—Wejrnacqui Yooz taku parli apatatsqui anaZz
waquizitha, ¢hjerikaz atintisjapaqui. 3 Jilanaca,

pakallak Zofiinaca anthucaquiztan kjurzna. Zuma
kuzziz Zoiii, niZaza Yooz Espiritu SantuZ irpita
zoni, jalla niZaza zuma intintazzi Zofi, niZta
Zofiinaca kjurzna. Nekztan ninacaqui tii ¢hjeri
atintiz puestuquin uchta cjequitha. 4 Wejrnaczti
Yoozquin mayiziz, niZzaza Yooz taku tjaajinz tiral
atintac¢ha. Nii langzquiz tiral kuz tjaa-atha.

5 Jalla nii parlita jaru tjappacha asiptichi¢ha.
Nekztanaqui pakallak zuma Zofiinaca illztatatha,
thjeri atintisjapa. Primeruqui Esteban
illztatacha. Estebanaqui Yoozquin tjapa
kuzziztatha, niZzaza Yooz Espiritu Santuz
irpita  kamifiitacha. Nizaza illztatatha
FelipiZtan, Procoruztan, NicanorZtan,
TimonZtan, Parmenastan, niZaza Nicolastan.
Nicolasqui  Antioquia wajtchiz  Zofiitacha.
Ima Jesucristuzquiz kuzziz cjican Nicolasqui
judio cuzturumpichiztacha, ana judio Zofii
cjenami. 6 Jalla nuz illzcu nii pakallak Zofiinaca
apostolonaczquin chjichtatatha. Nekztanaqui
apostolonacaqui ninaczta mayizichi¢ha, nizaza
ninacZz achquiz kjarztan lanzic¢ha, nii puestuquiz
cjeyajo.

7 Jalla nekztanaqui Yooz taku paljayta cjen,
Jerusalén wajtquin criichi Zofiinacaqui anchaz mi-
ratcha. Nizaza wacchi judiuz timplu jilirinacami
tjapa kuztan Yooz taku catokchicha.

ESTEBAN PRESO TANTA
8 Estebanaqui walja Yooz aztantatha, niZaza
YooziZz yanaptatatha. Jalla niZtiquiztan

walja milajrunacami sifialanacami paachitha
Zofiinacaz cheran. 9 Tsjii nooj tsjii kjaZz judio

cuzturumpi paafi Zofiinacaqui Estebanztan ch'aasi
kallantichicha.  Nii judio cuzturumpi paafii
Zofinacaqui “Liwriita Zofii” cjitatatha. NinacZtan,
tsjii kjazt Cirene wajtchiz Zofiinacztan, niZaza
Alejandria wajtchiz Zofiinacztan, nizaza Cilicia
wajtchiz Zofiinacztan, niZaza Asia yokquin kamfii
Zofiinacztan, jalla nii Zofiinacaqui EstebanZtan
ch'aassi¢ha. 10]Jalla nuz ch'aascan, EstebanZquiz
ana atipi atchi¢cha. Estebanqui Espiritu Santuz
tjaajinta taku chiifiipantacha. 11 Jalla niZztiquiztan
nii quintra Zofiinacaqui toscar tisticunacaz taku
kjaychicha, tuz chiican k'otajo:

—Tii Estebanqui ana wali tawkZtan Moisés
quintrami nizaza Yooz quintrami chiichi¢ha. We-
jrnacqui nuz chiyanaqui nonzinpan¢ha. —Jalla
nii takunacZztan tisticunaczquiz tjaajzicha.

12 Jalla nekztanaqui nii EstebanZ quintra
Zofinacaqui parti Zofinaczquiz walja
zawjkatchitha. Zofiinacami, wajt jilirinacami,
nizaza judio lii tjaajifii maestrunacami, tjapa
ninacaqui Zawjchi cjissitha. Nuz Zawjchi
cjiscu Esteban tanchitha. Nekztanaqui Esteban
tanZcu, pajk parliz kjuya chjitchi¢tha. 13 NiZaza
toscar tisticunaca apantiZzquichitha. Nii toscar
tisticunacaqui tuz cjichit¢ha:

—Tii Zofiqui tirapan tii Yooz timplu quintra
chiifiicha, niZaza Yooz lii quintra chiifiicha.
NuZupanz parlifiicha. 14 NiZzaza wejrnacqui
nonzincha, “Nii Jesus cjita Nazaret wajtchiz
Zoniqui tii timplu pajlznaqui¢ha”, nuZz cjican tiiqui
chiifiicha. NiZaza tiiqui cjifiicha, “Nii Jesusaqui
Moisés tjaata cuzturumpinaca campiyaquicha”.
Nuz cjifiicha tiiqui.

15 Jalla nekztanaqui tjapa nii julzi jilirinacami
EstebanZz kjutiii cherzicha. Nii oraqui EstebanZz
yujcqui anjilZ yujcztakaz cherzicha.

7

ESTEBANQUI TJURT'ICHICHA

1 Nekztanaqui timplu chawc jiliriqui
Estebanzquiz pewczitha, tuz cjican:

—¢Ultimu nuZupanza amya?

2Nekztanaqui Estebanqui kjaazitha, tuz cjican:

—Wejt jilanaca, ejpnaca, jilirinaca, nonzna.
Uthum zuma honorchiz Yoozqui u¢thum tuquita
atchi ejp Abraham cjita Zofizquiz persuna
tjeezitha. Nii oraqui Abrahamqui Mesopotamia
yokquin kamiiitacha. Imaz Hardn yokquin kami
okattha. 3 Nii oraqui Yoozqui AbrahamZquiz
cjichi¢ha: “Am yoka eca, nizaza am parintinacami
eca. Jakzi yokquinam okathaja, jalla nicju am
tjaajznatha”. 4 Jalla niZtiquiztan Abrahamqui
Caldea yokquiztan ulanchi¢ha, Haran yokquin
kami ojkchitha. Nekz kaman Abrahamz
ejpqui ticzicha. Nekztanaqui tekzi tii
ucthumz kamz yokquiz Abraham tjonchitha.
Yoozza nii irpichiqui. 5 Jalla tekz kaman,
Yoozqui ana thjul yok irinsami tjaachitha.
Abraham?Ztajapa persun yoka ana Zelattha.
Jalla nuZ cjenami Yoozqui taku ecchicha, tuz
cjican: “Tii yoka amtapanZ cjequitha. NiZaza
am ticZtanaqui tii yokaqui am maatinacaz
tanznaquitha”. Jalla nuz cjican Yoozqui
Abrahamzquiz taku tjaachicha. Nii oraqui
Abraham ana ocjalchiz cjenami, Yoozqui nuZ

chiichicha. 6 NiZaza Yoozqui niiZquiz cjichicha,
“Wirufiaqui am majchmaatinacaqui yekja
yokquin kamaquitha, nacjuiita Zoflinacaztakaz.
Nekziqui pusi patac wata kamaquitha. Jalla
nii yokquin am majchmaatinacaqui yekja
zoniz mantakaz paaquitha. NiZaza sufrican
kamaquicha”. 7 Nizaza Yoozqui cjichitha:
“Am majchmaatinaca sufriskatchiZz cjenaqui,
wejrqui nii sufriskatfii Zofiinaca casticatha.
Nekztanaqui am  majchmaatinacaqui  nii
yokquiztan ulanZcaqui¢ha. UlanZcu tii yokquiz
wejr sirwaquitha”. 8 NiZaza Yooz Ejpqui tsjii
compromiso paachitha Abraham?Ztan. Nii
compromis jaru Abrahamqui persun janchiquiz
chimpuskatchitha. Nizaza quinsakal tjufiquiztan
Isaac majch nastan, Abrahamqui niiZ persun
majchquiz chimpuchitha. Wirufiaqui Isaacqui
niiZ majch JacobZquiz chimpuchi¢ha. Wirufiaqui
nizazakaz Jacobqui niiZz tuncapan lucmajch
maatinaczquiz chimpuchitha. JacobZ lucmajch
maatinaczquiztan tjonchi¢ha u¢hum tuncapan
t'akanaca.

9*Nii JacobZ majchnacaqui u¢hum tuquita atchi
ejpnacatatha. Ninacaqui José cjita lajkZ quin-
tra ifizifiitacha. Jalla niZtiquiztan ninacz lajk
tuychi¢ha. Nekztanaqui nii tuyta lajkqui Egipto
yokquin chjichtatha. Pero Yooz Ejpqui JosiZtan
chicapachatatha nii oraqui. 10 Nekztan sufrichi
Zelan Yoozqui José liwriichicha. NiZaza walja
zizfi cjissicha. Jalla nuZ cjen Faraon chawc
jiiriqui JosiZtan cuntintutatha. Nekztanaqui
Faraonqui José utchic¢ha, Egipto wajtchiz Zofiinaca
mantifiijapa, nizaza FaraonZ kjuychiz Zofiinaca

11 *'Wirun tsjii kjaZz watquiztan tsjii mach'a
Zejlchicha, ancha sufrichi¢tha tjapa Egipto
yokquin kamifii Zofiinacami, niZaza tjapa Canadn
yokquin kamiii Zofiinacami. Jalla nuZz cjen
ucthum tuquita ejpnacaqui ana t¢hjulu lujlsmi
nii timpunacac wachatt¢ha. 12 Pero Jacobqui tsjii
quintu nonchitha, Egipto yokquin trigo Zejlchi.
NuZ nonZcu niiZ majchnaca cuchanchi¢ha. Niiz
majchnacaqui u¢hum tuquita ejpnacatatcha. Jalla
niitatha primer ojktaqui Egipto yokquinaqui.
13 Nekztanaqui pizc wilta ojkZcu, Josequi niiZ
jilanaczquiz pajkatchic¢ha. Jalla niZtiquiztan
Egipto chawec jiliriqui Josiz familia pajchitha.
14 Jalla nekztanaqui Josequi mantichi¢ha niiZ ejp
Jacobo zjijcajo, niZaza tjapa familianacZtanpacha.
Ninacaqui pakallak tunca pjijskani Zofiitacha.
15 Jalla nekztanaqui Jacobqui kami ojkchicha
Egipto yokquin. Nekzi ticzitha Jacobqui. Nii
yokquin ticzizakazza uthum tuquita atchi
ejpnacaqui. 16 Wirufiaqui nii atchi ejpnacz
tsjijnaca chjichtatatha Siquem cjita yokquin.
Nicju tjattatacha Abraham? kjayta yokquin.
Abrahamqui nii Siquem yoka paaztan kjaychitha
Hamor cjita maatinaczquiztan.

17 *Tuquitan juramintuztan Yoozqui
Abrahamzquiz taku tjaachitha, tuZz cjican:
“Am majchmaatinacZzquiz tii yoka tjaatha”.
Nii tjaata taku cumplis ora ZcatZinZcan Israel
wajtchiz Zofiinacaqui waljaZz mirat¢tha Egipto
yokquinaqui. 18 Nii oranaca Egipto yokquinaqui
tsjii chawc jiliriqui mantiz kallantichi¢ha, ana

José pajiii. 19 Nii jiliriqui u¢hum wajtchiz Zofiz
quintra pinsichitha. Nekztan anawal quintra
paachi¢ha u¢hum tuquita atchi ejpnaczquiz. Nii
jiliriqui mantichi¢ha, Israel lucmajch maatinaca
majttan zawnc uchla, ticzi cjisjapa. 20 Jalla nii
timpu Moisesqui majttatatha. Ancha c'achja
wawatatha niiqui. Yoozqui nii wawZtan wali
cuntintutacha. NiiZ maa ejpqui ¢hjep jiiz kjuyquiz
mantifichicha. 21 Ana iya nii wawa ¢hjoj ¢hjoji
atzcu, Kkjuyquiztan chjitchicha. Nekztanaqui
Egipto chawc jilirz persun majtqui nii Moisés
wawa wajtchintha. Jalla nuZz wajtZcu, persun
maatiZtakaz uywazzin¢ha. 22 Jalla niZtiquiztan
Moisesqui tjapa nii Egipto ZofiinacZ tjaajintanaca
ziziii cjissicha. NiZaza zuma paatiquiztanami
niZzaza zuma chiitiquiztanami walja rispittata¢ha
Moisesqui.

23 *NiiZ pusi tunc watchiz cjican Moisesqui
parti Israel Zofiinaczquin tsjii tjonzii ojkz pec-
chicha. 24 Jalla nuZ tjonzfii ojkZcu cherchicha,
tsjii Egipto Zohiqui tsjii Israel Zofni wijajtattha,
jalla nii cherchitha. Nii Israel Zofiztan cjatZcu
kijtchitha. Nekztan nii Egipto wjajthii Zofizquiz
ayni tjepuncan conchi¢ha. 25 Nekztanaqui Moi-
sesqui kuzquiz zizzitha, Yoozqui nii utchitha, Is-
rael Zofiinaca Egipto ZofiinacZ mantuquiztan liwri-
izjapa, jalla nii. NiZzaza Moisesqui pinsichitha,
Israel Zofiinacaqui niZtazakaz zizzi¢ha. Pero nii
Israel Zofiinacazti ana nizta naazitha, Moisesqui
sesqui tsjii pucultan Israel Zofiinacitan ch'aasfii
zalchi¢ha. Jalla nuZz zalZcu, pertunaskats pec-
chitha, tuz cjican: “Jilanaca, pucultan an¢hucqui

Israel Zofinacchuctha. ¢Kjaztiquiztan an¢hucpora
ch'aasjo?” 27 Nekztanaqui ana wal uj paafi
Zoniqui Moiseés tewkzitha, tuz cjican: “¢Ject am
jiliri utchejo, wejrnac mantifiijapajo? 28 Zezcu
Egipto Zofii conchamé¢ha. ¢Jazic wejrzam conz
pecjo?” 29 Jalla nii nonZcu Moisesqui atipassitha
Madian yokquin. Jalla nicju kamchi¢ha nacjuiita
Zofii cjenaqui. Nicju tjunatan zalzcu, pucultan
ocjalchiz cjissitha, nii yokquin kaman.

30 ‘Pusi tunc watquiztan nekztan tsjii ch'ekti
yokquintatha Moisesqui, Sinai cjita cur Zcati.
Jalla nekz Zelan, tsjii anjilaqui niiZquin
jeczquichitha, tsjii kalu ujZtan taaztaZtakaz,
nii taypiquiz. 31 Jalla nii cherZcu, Moisesqui
ispantichicha. Jalla nii uj cheri macjatcan,
nonzitha Yooz Jilirz jora. Nii joraqui tuz
cjichitha: 32 “Wejrqui am tuquita atchi ejpnacz
Yooztecha. Abraham? Yoozttha, niZaza IsaacZ
Yoozttha, niZzaza JacobZ Yoozttha”. Nekztanaqui
Moisesqui tsucchi kjarcati kallantichi¢ha. Iya
ana cherzfii atchicha. 33 Nekztanaqui Yooz
Jiliriqui cjichi¢ha: “Am thjata chjojkzna. Tii amiz
teczta yokaqui wejt yokatha. 34 Wejrqui weriz
illzta Zofiinacaz sufrifii cherchin¢ha nii Egipto
yokquin kamiii. NiZaza ninacaZ llaquizan ninaca
kjawiii nonzintha. Jalla niZtiquiztan ninaca liwrii
chjijwZquichin¢ha. Picha, ninaca liwriizjapa am
cuchnatha Egipto yokquin”.

35 “Tuqui Israel wajtchiz Zofiinacaqui Moisesquiz
ana rispitchicha.  NiiZzquiz cjichicha: “¢Ject
am jiliri utchejo, wejrnaca mantifiijapajo?”
Jalla nuZ cjenami Yoozqui nii Moisespacha
jiliri utchitha, Israel Zofiinaca liwriyajo. Israel

Zofiinaca liwriizjapa, nii taazta kalquiz jeczquichi
anjilaqui Moisesquiz yanapaquitha. 36 Jalla
nekztanaqui Moisesqui uthum tuquita atchi
ejpnaca jwessicha nii Egipto yokquiztan. Ima
nii yokquiztan ulanskatan milajrunacami Yooz
sifialanacami paachitha, niZaza Ljoc cjita kot
taypiquiz tjakzicha, jalla nuZz milajru paachicha.
Nekztan pusi tunc wata ch'ekti yokquin
ojklaycan milajrunacami Yooz sifialanacami
paachicha. 37 Jalla tii Moisespacha Israel
wajtchiz Zofiinaczquiz cjichic¢ha: “Yoozqui wejr
cuchanzquichi¢ha anthuc liwriizjapa. Jalla nizZta
irata Yoozqui Israel Zofiinaczquiztan yekja liwriifii
profeta cuchanZcaquitha. Jalla niiZ tjontan
anchucqui niizquiz caza”. Jalla nuZ cjichicha
Moisesqui. 38 NiZzaza Moisesqui Israel Zofiinacztan
ch'ekti yokquin Zejlchitha, Sinai cjita cur latuquiz.
Jalla nekz tsjii anjilztan parlichi¢cha. NiZaza
uchum tuquita atchi ejpnaczquiz palt'iZinchitha.
Jalla niZtiquiztan Yooz taku tanzitha, tjuriii Yooz
taku. Uc¢humnacaltajapa nii tanzitha. NiZaza
ucthumnacaquiz nii taku tjaajinchitha.

39 ‘Uthum tuquita ejpnacaqui Moisesquiz
ana caz pecchitha. Ana pajz pecattha, Yooziz
uchta jiliri, jalla nii. Egipto yokquinpanz
quejps pecat¢cha. 40 Jalla nekztanaqui u¢hum
tuquita ejpnacaqui Aaronzquiz paljaychitha,
tuZz cjican: “Yooznaca paaZinalla, wejtnaca
tucquin chjichiiijapa. Nil Moisesaqui wejrnaca
ulanskatchitha Egipto yokquiztan. Pero anziqui
anal zizi atutha, ¢hjulukat niiZquiz wat¢hani.
Cunamit curquiztan ana quejpZcathani”. 41]Jalla
nekztanaqui nii Zofiinacaqui Korquiztan tsjii

wac chul turu paakatchitha ninacZtajapa, tsjii
yooz cjisjapa. Nekztan nii paata yoozquiz
wilana conchi¢ha. Nizaza ninacaZ paata
yoozquiztan ancha cuntintutat¢ha. 42 Jalla
niztiquiztan Yoozqui ninaca jaytichitha, ninacz
persun kuzcamakaz kamajo. Jalla niZtiquiztan
persun kuzcama cjicjican arajpach tjufiimi,
jiizimi, warawaranacami sirwichitha. Jalla nii
puntuquiztan Yooz taku chiifii profetanacaz
cjijrta liwruquiz tuz cjijrtatacha:

“Israel Zofiinaca, an¢hucqui pusi tunc wata ch'ekti
yokquin kamcan, wilana conchin¢huctha.
¢Wejtquin sirwisjapa niZta paachinthucjo?
43 Anapantha. Antis Moloc cjita Zofiz
paata yoozquin jawkchin¢huc¢ha nii
wilananaca. NiZzaza Renfdn cjita warawara
yooztakaz cherchinthuctha. Jalla nii
warawar yoozquin rispitchin¢huctha
wilana tjaacan. Nizaza anthuca
tuqui nil Zohiz paata  yooznaca
chjitskatifichuctacha. Anthucpachaz
niZzta yooznaca paachinthucqui, nekz
sirwizjapa. Jalla niZtiquiztan anchuc
jwesatha anthuca kamz yokquiztan. Jalla
nuZz jwescu Babilonia cjita yokquiztan
nawjctufitan chjichatha”.

Jalla nuz Yooz tawk liwruquiz cjijrtatacha.

44 ‘Ch'ekti yokquin ojklaycan uthum tuquita
ejpnacaqui zkiz timpluchizta¢cha. Yoozqui Moi-
sesquiz nii timplu plano tjeezi¢cha. Nekztanaqui
Yooz mantita plan jaru, nii timpluqui paatatacha.
Nekziqui Yoozqui sirwitatacha. 45 Nii zkiz timplu
uchum tuquita ejpnacaqui tanzicha irinsaztakaz.

Josuez irpita, u¢hum tuquita ejpnacaqui nii tim-
plu chjitchitha, Canadn yokquin luzcan. Nekz
Zejlii Zofinaczquiztan nii yoka tanzitha. Yooz
pacha nii Zofiinaca chjatkatchitha, u¢chum tuquita
ejpnaczquiz tjaazjapa. Nii yoka tanZcu jalla
nekz kamchitha Davidz kamtacama. 46 David
cjita jiliriqui YooziZz ancha okztatatha. Jalla
niztiquiztan Davidqui tsjii timplu kjuya kjuyz
pecattha Yooz sirwizjapa. NiiZ tuquita ejp Ja-
cobqui nii Yooz sirwichizakazza. 47 Pero ul-
timquiziqui Salomon cjita DavidZ majch, niitha
Yooz timplu cjican kjuychiqui. 48 Jalla nuz timplu
kjuyta cjenami, werar Yoozqui anaz Zofiz kjuyta
kjuyquiz Zelasatha. Jalla nuZ cjichizakazza tsjii
Yooz taku chiifii profet Zofiiqui. Yooz puntuquiz-
tan jalla tuZ cjijrchi¢ha nii profet Zofiqui:

49 “Wejt mantis julzza arajpachaqui. Tii yokaqui
wejt kjojcha jeejzkatzjapaZztakazza.
¢Chjuluz  cheechi kjuya  anthucqui
wejttajapa kjuyasajo? Jalla nuz cjitha Yooz
Jiliriqui. ¢Jakziquint wejt jeejz yoka Zejljo?
50 Wejrt¢ha tjappacha paachintqui”.

Jalla nuz Yooz puntuquiztan cjijrtatacha.
51Nizaza Estebanqui tira chiichi¢ha, tuz cjican:
—Anthucqui ancha chojru kuzziz¢hucpantha,

ana Yoozquin kuzzizé¢huctha. Cjufichizéhuciéha

pero ana Yooz taku nonzin¢huctha. NiZaza
anchucqui Yooz Espiritu SantuzZquiz anapan
cazifichuctha. Tuquita ejpZz niZtazakazza
anchucqui. 52 Anchuca tuquita ejpnacaqui Yooz
taku chiifii profetanaczquiz ana rispitchipancha.

Antis sufriskatchipantha. Nii profetanacaqui tsjii

tsjan zuma ZofiZ tjonz mazinchitha. Anthuca

tuquita ejpnacazti ninaca conchitha. Jaziqui nii
zuma Zofliqui tjonchi¢ha. An¢huczti nii Zofii preso
tankatchin¢huctha, y nizaza conkatchin¢huctha.
53 Anjilanacaqui anthucaquiz Yooz lii tjaachitha.
Jalla nii tjaata lii ana cazzifichuc¢ha. —Jalla nuz
Estebanqui paljaychitha.

ESTEBAN CONTA
54 EstebanZ chiita taku nonZcu, ancha
zawjchitha. Nizaza EstebanZ quintra iZke

jojchitha, ninacaz Zawjchi tjeezjapa. >5 Estebanzti
Espiritu SantuZ irpitapankaztatha. Nekztanaqui
Estebanqui arajpach kjuthi cherzi¢cha. Nekztan
Yoozquiztan walja c'ajzquifii  cherchitha.
Nizaza Yooz EjpZz Zew latuquiz Jesusa tsijtsi
cherchizakazza. 56 Nekztan Estebanqui cjichi¢ha:

—iArajpach Kkjutii cherzna! Arajpacha cjetzil
cheructha. Nizaza Yooz EjpZ Zew latuquiz tsijtsi
Zejltha Jesusa Yooz Maatiqui.

57 Ninacazti ana nonziii yujcchicha. Cjufii
chawczitha. Nizaza altu jorZtan kjawcan apura
zalchitha tanzjapa. 58Jalla nuZ tanZcu, wajtquiz-
tan jwessicha. Nekztan wajtZ tjiiquin, maztan
thajcchitha. Nii maz t¢hajciii Zofiinacaqui tsjil
Saulo cjita tjowZquiz ninacZ zquiti cwitiZinajo ec-
chi¢ha. >9]Jalla nuz maztan ¢hajcan, Estebanqui
Yoozquin mayizichitha, tuz cjican:

—Wejt Yooz Jesus Jiliri, wejt animu chjichalla.

60Jalla nekztanaqui Estebanqui quillzi¢ha. Altu
jorztan kjawchitcha, tuz cjican:

—Wejt Yooz Jiliri, tii Zofiinaca tii ujquiztan per-
tunalla amqui.

Jalla nuz kjawZcu, ticzic¢ha.

8

CRIICHI ZONINACA WICHANZI

1 Nekztanaqui nii Saulo cjita tjowaqui Esteban
conzjapaqui tjapa kuztatcha. Jalla nii noojpacha
Yoozquin criichinacZz quintra juc'anti juc'anti
sufriskati kallantichicha Jerusalén wajtquiz.
Jalla niZtiquiztanaqui tjapa criichi Zofinacaqui
wichanzit¢ha tjapa Judea yokaran niZaza Samaria
yokaran. Nii JesusiZz apostolonacazti ana
wichanzitha. 2 Tsjii kjaZzultan Yoozquin zuma
sirwifiinacaqui EstebanZ curpu tjatzicha. NiZaza
ancha kaachitha niiZzquiztan. 3 Nekztan nii
Saulo cjita Zofiiqui criichinacZz quintra ancha
anawali paachicha. K'ala tjatanz pecchitha.
NiZzaza Kkjuyquiztan kjuya ojklaychitha luctaka
cjifii maataka cjifii tanzjapa, niZaza carsilquiz
chawjckatsjapa.

SAMARIA WAJTQUIN YOOZ TAKU PALJAYTA

4 Jakziquin nii wichanzi criichinacaqui
ojktthaja, jalla nicju liwriifii Yooz taku
paljayfiitacha. 5 Tsjii wichanzi Zofiiqui Felipe
cjitatacha. Jalla nii Zofiiqui tsjii Samaria yokquiz
zejliii watja ojkchicha. Jalla nicju Cristuz
puntuquiztan paljayi kallantichizakazza. 6 Jalla
nuz paljayan Zofiinacaqui walja ajczicha. Tjapa
nii Zofiinacaqui FelipiZ paljayta taku tjapa kuztan
nonznattha. NiZaza FelipiZ paata milajrunaca
cherZcu, niiZ chiita taku tjapa kuztan catokchit¢ha.
7 Walja zajraz tanta Zofiinacaqui ¢hjetintatacha.
Nii laa ZofiinacZzquiztan zajraqui kjawcan
ulanchitha. Nizaza walja zuch Zofiimi cojumi

thjetintazakaztacha. 8Jalla niZtiquiztan tjapa nii
wajtchiz Zofiinacaqui cuntintutacha.

9 Jalla nii wajtquiz tsjii Simon cjita wayt'ir
Zzofni Zelattha. Tuquitanpacha wayt'iri ojklayfii
Zonitacha, nii Samaria wajtchiz Zofiinacaincallcan.

—Wejrttha chekan zoftqui —cCjican
ojklayiiitacha.

10 Jalla niiz taku walja nonz peciiitatha. NiZaza
kolta cjifiimi pakji cjifiimi tuz cjifiitacha:

—Tii zofitha walja Yooz aztanaqui. Yooz-
takazza tiiqui. —NuZ cjican cjifiitacha.

11 Azk watanaca nii wayt'ir Zofliqui Zofiinaca
incallzcu, walja cazkatfiitacha. 12 Jalla nekz-
tanaqui Felipiqui tjonchi¢ha Yooz taku paljayi.
Yooz EpiZ mantiz puntuquiztan niZzaza Jesucristuz
puntuquiztan jalla nuz paljaychitha. Jalla nuz
paljaytiquiztan walja luctaka cjifii maataka cjifii
tjapa kuztan criichitha Yooz EjpZquin. Nekz-
tan criitiquiztan bautistatacha. 13 NiZzaza Simon-
pachacha criichiqui, niZaza bautistatatha. Jalla
nekztanaqui FelipZquiz cumpanti kallantichi¢ha.
FelipiZ milajrunaca paan, walja ispantichi¢ha nii
Simonaqui.

14 Nekztanaqui Jerusalenquin Zejliii
apostolonacaqui quintu nonchi¢ha, Samaria
wajtchiz Zoflinaca Yooz taku catokchitha, jalla
nii. Jalla nuZ nonZcu nicju tsjii pucultan
cuchanzquichitha, PedruZtan JuanZztan.
15 Jalla nuZz irantiZcuqui, nii pucultanaqui
Samaria wajtchiz criichinacztajapa Yoozquin
mayizichicha, Espiritu ~ Santu  tanznajo.
16 Tuquiqui anaz jakziltizquizimi Espiritu
Santuqui luztkaléha. Jesucristuz tjuuZtan

alajakaz bautistatakaltha. 17 Jalla nekztanaqui
Pedruztan JuanZtan ninacZ juntuii KkjarZtan
lanzicha. Jalla niZtiquiztan Espiritu Santuqui
ninaczquiz luzzic¢ha.

18Talla nuz kjarZztan lanztiquiztan Espiritu San-
tuz luziii cherZcu, Simonaqui paaz tirzicha, 19 tuz
cjican:

—Wejtquin zakaz nii am azi tjaalla. Jalla nekz-
tanaqui wejrzakaz kjarztan lanzcu Zofiinaczquiz
Espiritu Santo luzkatatha.

20 Jalla nekztanaqui Pedruqui SimonZquiz
cjichi¢ha:

—Am paazmi amtanpacha k'ala katzla. Yooz
onanta Espiritu Santo anaZ kjayasatha paaztan.
(Kjaztiquiztan niZta am pinsejo? 21 Amqui tii
langzquiz anaZ mitisiz waquizitha. Tii Yooztajapa
langzquiz anaZ amta cjesatha. Yooz yujcquiz-
iqui am kuzqui anatha zuma. 22 Jalla nii am
anawali pinsisnaca jayta, niZaza apatata. “We-
jrqui anawali pinsichinpant¢ha” cjican Yoozquin
rocaza, am Kkuz pinsitanaca pertunta cjisjapa.
Nekztan cunami pertunta cjis atchani. 23 Amqui
ana zuma kuzzizzamtcha. Anawali pinsiskaz
am kuzquiz tjon¢ha. Wejrqui am ana wali
int'iskattha.

24 Jalla nekztanaqui Simonaqui kjaazicha, tuz
cjican:

—Wejttajapa Yooz Jilirzquin mayizifialla, ana
¢hjulumi tii amiz chiita takunacquiztan wejtquiz
watajo.

25 Nekztanaqui nii apdstol Zofiinacaqui Jesu-
cristo JilirZ puntuquiztan zuma chiichitha, nizaza
Yooz taku zuma parlichitha. Jalla nekztanaqui

Samaria yokquiz wacchi kolta watjaran liwriifii
Yooz taku paljayiii ojklaychitha. Jalla nuz ojk-
layZcu quejpchitha Jerusalén watja.

FELIPZTAN ETIOPIA WAJTCHIZ ZONZTAN

26 Niiz wirufl tsjii Yooz anjilaqui FelipZquiz
cjichitha:

—ZaaZna. Jerusalén wajtquiztan warchuc oka,
Gaza ojkiii jiczquin.

Ch'ekti yoka nuZz watcha nii jiczqui.
27 Nekztanaqui Felipiqui ZaaZcu, ojkchitha. Nii
jiczquiz ojkcan tsjii Etiopia wajtchiz Zofiztan
zalchicha. Nii Zofiiqui eunucutatha. NiZaza
jilirz cusasanaca cwitifii Zofiitatha. Candace cjita
Zzonqui tsjan chawc jiliritatha Etiopia wajtquin.
Jalla naa chawc jilirZz mantuquiztacha nii
cusasanaca cwitifii Zofiiqui. Nii Zofliqui Jerusalén
watja ojkchitacha werar Yooz rispitsjapa.
28 Jaziqui persun watja quepi ojkchitha. Niiz
persun cawall autuquiz julzi Zelattha, Isaias
cjijrta Yooz taku liican. Isaiastatha tuquita
Yooz taku chiifii profetaqui. 2°Jalla nekztanaqui
Espiritu Santuqui FelipiZzquiz cjichitha:

—Nii cawall autuquiz macjata.

30 Jalla nuZ macjatzcu Felipiqui nonzitha, nii
nuz nonzcu Felipiqui pewczitha, tuZ cjican:

—¢Nii Yooz taku am intintiya?

31Nii Zofiiqui kjaazitha, tuz cjican:

—Ana? wejtquiz jec tjaajifiimi Zejlcha. ¢Jaknuzt
wejr intintasajo?

Nekztanaqui nii Zofiiqui Felipe kjawzitha, nii
autu juntufi yawzcajo, niiZquiz julZinZcajo.

“Uuzaztakaz coni chjichtaz cjequicha.
Uuzaqui ch'ujukaz Zejlpantha tsjil
¢hjijphi Zofzquiziqui, jalla niZta conz
oraqui ch'ujuz cjequitha niiqui. AnaZz
chiyaquitha. 33 Zuma kamafichiz cjenami
ombrawillta cjequitha. Ana ¢hjul justici-
ami wataquictha. NiiZ majchmaatquiztan,
djequit tii puntu watchinaca quint'izjapa
Zelas? Tii muntuquiz niiZz kamz wira
tucuzinznaquic¢ha”.

34 Jalla nii liizcu nii jiliriqui FelipZzquiz
pewczicha tuz cjican:

—¢Jecz puntuquiztan tii profetaZ cjijrta chiijo?
¢Niiz persun puntuquiztankaya? uZz gyekja Zofiz
puntuquiztan, jaa?

35Jalla nekztanaqui Felipiqui nii liita Yooz taku
puntuquiztan tjaajii kallantichi¢ha. Jesucristuz
puntuquiztan niiqui chiyat¢ha. Jalla nii zuma
liwriifii taku tjaajzicha. 36 Jalla nekztanaqui tsjii
wijifia macjatcan, nii jiliriqui cjichi¢ha:

—Tekz kjaz Zejltha. ¢Anaj tii kKjazquiz bautista
cjesaya?

37Felipiqui kjaazitha, tuz cjican:

—Am persun tjapa kuztan criyaquiZ niiqui,
bautistam cjesatha.

Nii jiliriqui kjaazi¢ha tuZ cjican:

—TJesucristuqui Yooz Majchiha, jalla nii tjapa
kuztan criyuicha.

FELIPIQUI YOOZ TAKU KJANZT'ICHICHA

38 Jalla nekztanaqui nii cawall autu
tsijtskatchitha. Nekztanaqui pucultan

chjijwZquichi¢ha kjaz Kkjutiii. Nekztanaqui
Felipiqui nii jiliri bautissicha. 39 Kjazquiztan
ulnan, Yooz Espiritu Santuqui Felipe chjitchi¢ha.
Felipiqui ana iya tjenchi¢ha nii jilirzquiz. Jalla
nuz cjenami nii jiliriqui tira ojkchi¢ha cuntintu.
40 Felipizti Azoto cjita wajtquin chjichtatacha.
Nizaza wajtquiztan watja ojklaycan, liwriifii
Yooz taku paljayfii ojkchitha, Cesarea cjita watja
irantiscama.
9

SAULO JESUCRISTUZTAN ZALCHICHA

1 Jalla nuz Felipe ojklayanaqui Sauluqui
Yoozquin criichi Zofiinaca tanzjapa niZaza
conzjapa tirapan kuz tjaatcha. AnapanZ jaytiz
pecattha. Nekztanaqui timplu chawec jiliri
cherziii ojkchitha. 2 Nii chawc jilirZquiztan
ortina maychi¢cha. Damasco cjita watja ojkz
pecat¢ha.  Jalla nicju ajcz kjuyaran ojklayz
pecatiha, Yooz jiczquiz luziii Zofiinaca Kjurzjapa,
criichi luctaka cjifii maataka cjifii kjurzjapa.
Nii criichinaca wajtZzcu preso tanz pecattha,
Jerusalenquin chjitzjapa. Jalla niZta ojklayzjapa
ortina maychi¢ha. 3 Ortina jwescu, ojkchitha
Damasco cjita wajt kjutiii. Damasco Zcatilla
cjen, tiripintit tsjii wali pajk kjanaqui muzpa
kjanZquichit¢ha niiZ muytata. 4 Sauluqui yokquiz
tjojtsitha. Jalla nuZ tjojtzcu tsjii jora nonzicha, tuz
cjini:

—Saulo, Saulo, ¢kjaztiquiztan am wejt quin-
tramjo?

> Nekztanaqui Sauluqui pewczitha, tuz cjican:

—Wejt Jiliri, ¢ject amya?

cs A,

—Wejrtcha Jesusitqui. Amqui wejt quintram
paatha. NuZ paacan, ampacham quintra paatha.
Tsjii wacaqui ar parz quintra llawkZcu, persun
janchiZz quintraZ paacha. Jalla niZta irata am
persun quintram paacha.

6 Nekztanaqui Sauluqui tsucZcu cjatinzka
tjonzitha niiz curpuqui. Nekztanaqui cjichitha:

—Wejt Jiliri, ¢¢hjulu wejr paajum cjee amya?

Yooz Jiliriqui cjichitha:

—Zaazna. Watjaluzna. Jalla nicju amquiz kjana
chiita cjequitha ¢hjulut paasalaja, jalla nii.

7Sauluztan chicapacha ojklayfii Zofiinacaqui an-
cha tsucchi¢ha. Ninacaqui nonzizakazza nii jora
chiizquifii. Pero ana cherchitha jecmi. 8 Jalla
nekztanaqui Sauluqui Zaazi¢ha yokquiztan. Jalla
nuz zZaazcu ¢hjujquiqui cjetzicha, pero ana wira
cheri atchitha. Jalla niZtiquiztan Sauluz kjarcu
tanZcu Damasco watja chjitchi¢ha niiZtan chica
ojklayfii Zofiinacaqui. ? Jalla nii wajtquin ¢hjep maj
ana cheriii Zejlchitha. NiZaza ana ¢hjeri lujlii
anaza kjaz liciii Zejlchicha.

10 Jalla Damasco wajtquin tsjii Ananias cjita
Yoozquin criichi Zofii Zelattha. Nii Ananiasquiz
Yooz Jiliriqui jecZquichitha wiiquin, tuZ cjican:

—ijAnanias!

Jalla niiqui kjaazitha, tuz cjican:

—Wejt Jiliri, tekzitha wejrqui.

11 Nekztanaqui Yooz Jiliriqui cjichi¢ha:

—ZaaZna. Sok'o cjita call kjuthi oka. Nekz-
tan Judas kjuyquiz pewcZna, tuz cjican: “;Saulo,
Tarso wajtchiz Zofii anaj Zejlya?” Jalla nuz

pewcznaquicha. Nii Sauluqui Yoozquin may-
izican Zelaquitha. 12 Tsjii wiiquin chjuuZcan,
tizta cherchitha Sauluqui. Tsjii Ananias cjita
Zofiiqui niiZquiz luzzic¢ha. Jalla nuz luzcu kjarztan
niiZ juntufi lanzictha wilta cherajo. ChjuuZcan
Sauluqui jalla nuz cherchicha.

137alla nuZ nonZcu, Ananias cjichi¢ha:

—Wejt Jiliri, tii Zofizquiztan wacchi quintunaca
nonchiné¢ha. Jerusalén wajtquiz juc'anti anawali
paachitha amquin criichinaczquiz. 14 Anziqui
tekzpacha tjonzizakazza. Timplu chawc jiliriz
tjaata ortinchiz tjonchitha, tjapa amquin rispitfii
Zofiinaca tanZcu preso chjitsjapa.

15 Pero Jesucristo Jiliriqui cjichic¢ha:

—Oka amqui. Wejrqui tii Zofi illzincha,
wejt puntuquiztan parlajo. Yekja nacionchiz
Zofinaczquizimi niZaza ninac? jilirinaczquizimi
nizaza Israel nacionchiz Zofiinaczquizimi, jalla
nuz wejt puntuquiztan parlaquic¢ha tiiqui. 16 Jalla
niiqui wejt puntuquiztan parliiiz cjen ancha
sufraquitha. Wejrqui niiZquiz intintiskatacha
jalla niiZ sufris puntuquiztan.

177alla nekztanaqui Ananiasqui ojkchi¢ha jakz-
iquin Saulo Zelatthaja, jalla nicju. SauluZquin
luzcu, kjarztan niiZ juntufi lanzitha, tuz cjican:

—Saulo, jila, amiZ jiczquiz tekz tjonan Jesusa
Jiliriqui amtan zalchi¢ha. Jalla nii Jesusa Jiliriqui
wejtquin mantizqui¢ha, am wilta cherkatajo,
nizaza Espiritu Santuz am kuzquiz luzajo.

18 Nii orapacha Sauluz ¢hjujcquiztan ch'iz cja-
jpaztakaz tjojtsicha. Nekztan wilta cherii cjis-
sitha. Nekztanaqui Sauluqui Zaazitha, niZaza

bautista cjissicha. 19 Jalla nekztanaqui ¢hjeri lu-
jlzcu, wilta azi tanzitha. Nekztan tsjii kjaZz maj
Damasco cjita wajtquin kamchitha Yoozquin cri-
ichinacZtan.

SAULUQUI JESUSIZ PUNTUQUIZTAN PALJAY-
CHICHA

20Jalla nuz kamcan Sauluqui ajcz kjuyanacquiz-
iqui Jesusiz puntuquiztan paljayi kallantichitha
tuz cjican:

—]Jesusaqui werar Yooz Majchpantha.

21 Nii nonzfii Zofiinacaqui ispantichitha, tuz cji-
can:

—Tii Zofiiqui Jerusalén wajtquin ojklaychi¢ha
JesucristuZquin rispitiii Zofiinaca tani. Tekzizakaz
tjonchitha JesucristuZzquin criichinaca tanazlani.
Nizaza preso chjichazlani, timplu jilirinacZquin
intirjizjapa. Jalla nii Zofiipancha, ¢ana jaa?

22 Pero Sauluzti juc'anti tjup kuzziz Yooz taku
parlichitha. Juc'anti juc'anti atipfii takunacZztan
parlichitha. Zuma kjana intintiskatchicha, Jesusa
YooziZz cuchanZzquita Cristucha, jalla nii. Jalla
nuz intintiskatan, nii Damasco wajtquin kamfii
judionacami kuz inakaz turwaysi quirchicha.

SAULUQUI ATIPCHICHA

23 Tsjii kjaZ majquiztan nii Zejliii judio
Zofiinacaqui palt'ichi¢cha Saulo conzjapa. 24 Nii
Zofiinacaz conz paltita zizzicha Sauluqui.
Majifiami weenami wajtZz zana tjewsnattha,
¢hjulorat wajtquiztan ulnachaja, jalla nii ora
Saulo conzjapa. 25 Pero tsjii ween nii wajtchiz
criichinacaqui tsjii pajk canastiquiz yaaZcu,
Saulo chjijunzquichic¢ha. Tsjii pajk alto murallaz

muyuntitatacha nii watjaqui. Jalla nii juntun
chjijunchi¢ha zawncchuc. Jalla nuZ atipassi¢ha
Sauluqui.

SAULUQUI JERUSALENQUIN QUEJPCHICHA

26 Sauluqui Jerusalén watja quejpzcu Yoozquin
criichi ZofiinacZztan ajcz pecatécha. Nii criichi-
nacazti Sauluztan ajcz eksicha. “Ana ultimu
Yoozquin criichiZcaa” cjican kuzquiz pinsichic¢ha.
27 Jalla nuZ cjenami Bernabé cjita jilaqui Saulo
chjitchicha, apostolonacztan zalzjapa. Nekz-
tanaqui Bernabequi apostolunaczquin mazzicha,
jaknuzt Saulo jiczquiz ojkcan Jesucristo JilirZztan
zaltthaja, jalla nii. NiZzaza jaknuZt Jesucristo
Jiliriqui Sauluzquiz paljaychi¢halaja, nii maziii.
Nizaza jaknuzt Damascuquin Sauluqui Jesucristo
puntuquiztan tjup kuzziz parli¢haja, jalla nii
mazzizakazza. 28 Nekztanaqui Sauluqui Jerusalén
wajtquin ojklaychitha; niZaza hermanonacZztan
kamchi¢ha. 29 Jalla nuZ Zejlcan Sauluqui Jesu-
cristuZz puntuquiztan tjup kuzziz paljaychitha.
parlichitha. Nii Zofiinacaqui Saulo conz pecattha.
30 Jalla nii quintu zizcu, nii parti criichinacaqui
Saulo chjitchitha Cesarea cjita wajtquin. Jalla
niwjctan Tarso cjita watja cuchanchicha.

31 Jalla nekztanaqui nii timpuqui walikaz
zelattha iclizanacami, Judea yokquin Zejlii
iclizanacami, Galilea yokquin Zejlfii iclizanacami,
Samaria yokquin Zejliii iclizanacami. Jalla nuz
tjappacha walipantatha. Yoozquin criichinacami
Yooz Jiliri walja tjapa kuzziz cjisnattha. Rispitfii
kuzziztatha. Nizaza Espiritu Santuqui ninaca

kuziiitacha, cuntintu kamajo. Jalla niZtiquiztan
walja yapchitha Yoozquin criichinacaqui.

ENEAS CHJETINTA

32 Nizaza Pedruqui criichi Zofizquiztan Zofi
tjontjonZcan ojklayat¢ha. NiZaza Lida wajtchiz
Yooz parti Zoflinaczquiz tjonziii ojkchic¢ha. 33 Jalla
nicju Eneas cjita Zonztan zalchitha. Eneasqui
quinsakal wata laa zuchu Zelattha, tjajz ajpzquiz
Zelattha. 34 Nekztanaqui Pedruqui niiZzquiz
cjichi¢ha:

—Eneas, Jesucristuqui am ¢hjetnaquitha.
ZaaZna. Am tjajz zquiti zumpacha chjinZna.

Nii orapacha Eneasqui Zaazitha.
35 Nekztanaqui nii Lida wajtquiz kamifi
Zofiinacami niZaza SarOon wajtquiz kamfii
Zofiinacami nii zuch Zofii ¢hjetinta cherchitha.
Nekztanaqui niiZ tuquita ejpnacZ cuzturump-
inaca eccu, Yooz Ejp JilirZquin criichi¢ha. NiZaza
Yooz kamarfichiz cjissitha.

DORCAS CJITI ZON JACATATSKATTA

36 Jalla nii timpuzakaz Jope cjita wajtquin
tsjaa Yoozquin criichi Zon Zelattha, Tabita cjiti.
Griego tawkquiz Dorcas cjiti tjuuchiztatha.
Naa maatak Zon zuma paatanaca paacan
zuma kamifipantacha, nizaza t'akjir Zofiinaca
okznifitacha. 37 Jalla nii timpu Dorcas cjiti
Zzonqui laa cjiscu, ticzintha. Ima tjatcan naaZa
curpu awjzcu, tsjii kjuyquiz tsewcta pisuquin
chjichtatatha. 38 Jope watjaqui Lida Zcatillatatha.
Jalla nii Lida wajtquin Pedruqui Zelat¢ha. Jalla
nuz zizcu nii Jope wajtchiz hermanonacaqui

pucultan Zofiinaca cuchanchi¢tha PedruZquin
rocajo, tuz cjican:

—Apuraj tjonla, ana enenzcu.

39 Nekztanaqui Pedruqui tsijtscu ninacZtan
ojkchitha. Jalla nicju irantiZcu nekztan Pedruqui
chjichtatatha, Dorcas curpu majczta kjuyquin.
Nii Kkjuyquin PedruZtan chica Zejlcan Zew
maatakanacaqui kaat¢ha. NiZzaza ninacaqui
Pedruzquiz tjeezitha Dorcas paata zquitinaca, nii.
40 Jalla nekztanaqui Pedruqui tjappacha nii parti
Zofinaca ulanskatchitha. NinacaZ ulantiquiztan
quillZcu Yoozquin mayizichitha. Naa ticzin Zona
curpu kjutiii cherZcu chiichitha, tuz cjican:

—Tabita, ZaaZna.

Jalla niZtiquiztanaqui naa ticzin Zonqui

thjujcqui cjetzincha. Nekztanaqui Pedro
cherZcu, julzin¢ha. 4! Pedruqui naaza kjarcu
tanzicha, nekztan tsijtskatchitha. Nuz

tsijtskatzcu Pedruqui parti jilanacami niZaza
Zew maatakanacami kjawzicha. Nekztan Dorcas
Zejtchin tjeezicha. 42 Tjapa nii Jope wajtchiz
Zofinacaqui nii quintu zizzitha. Jalla niZtiquiztan
walja Yoozquin criichi¢cha. 43 Pedruqui tsjii
kjaZz maj nii wajtquiz kamchi¢ha, Simon cjita
zonz kjuyquiz. Nii Simonaqui zkizinaca kofiz
langziiitacha.

10

PEDRUZTAN CORNELIUZTAN

1 Cesarea wajtquiz tsjii Cornelio cjita Zofii
zelattha. Niiqui zultatZ jiliritacha, Italian cjita
regimientoquiztan. 2 Jalla nii jiliriqui niiz
familianacztanpacha arajpach Yooz rispitiiitacha.

Nizaza Yoozquin mayizifiitacha. NiZaza pori
judio Zofiinaczquiz walja paaztan yanapt'ichitha.
3 Tsjii noojiqui majfiakak ora chjuuztazokaz tsjii
Yooz anjila cherzitha, kjanapacha. Nii anjilaqui
niiZquin tjonZquichi¢ha tuz cjican:

—iCornelio!

4 Corneliuzti tsucchi anjilz kjuthi cherzitha.
Nekztan pewczic¢ha:

—Wejt Jiliri, s¢hjulutaya? —cjican.

Nekztanaqui nii anjilaqui kjaazicha, tuz cjican:

—Amqui Yooz EjpZquin mayizifiam¢ha. NuZ
naychi¢ha Yooz Ejpqui. Nizaza am t'akjir
Zofiinaczquiz yanaptanaca naychitha. Jalla
nuz nayzcu, Yooz Ejpqui cuntintutha. NiZaza
am cjufiza. > Jaziqui Jope wajtquin Zofinaca
cuchanzca, Simona kjawzjapa. Nii Simonaqui
Pedro cjitazakazza. 6 Pedruqui yekja SimonZtan
alujtacha. Nii yekja Simonaqui zkizi kofiz langzfii
zonicha. Niiz kjuya pajk kot Zcati Zejl¢cha. Nii
Pedruz amquiz chiyaqui¢ha, ¢hjulut am paas

cjethaja, jalla nii. —Jalla nuz chiichi¢tha nii
anjilaqui.

7 Nii anjilaz ojktanaqui, Corneliuqui
pucultan piyunanaca Kkjawzitha. Nizaza

atintifii zultatunaczquiztan tsjii zuma cumplifii
zultatu kjawzitha. Nii zultatuqui Yoozquin
kuzzizzakaztatha. 8 Nekztanaqui Corneliuqui
nii kjawzta Zofiinaczquiz tjapa quint'ichic¢ha. Jalla
nekztan Jope wajtquin cuchanchitha.

9 NiizZ jaka taZuqui nii ¢hjepultan cuchanta
Zofiinaca Jope kjutiii ojkchitha.  Jope watja
Zcatiz cjen, nii oraqui Pedruqui kjuy juntuiita
patiuquin yawchitha Yoozquin mayizi. Nii

oraqui taypurutatha. 10 Jaziqui Pedruqui
ancha ¢hjeri eecskatattha, lujlz pecattha.
Jalla nuZz thjeri kisan, Pedruqui nii tsewcta
patiuquin tsjii chjuuztazokaz cherzi¢ha. 11 Jalla
tuz cherzitha: arajpacha cjetzi tsjii pajk
mantilaztakaz chjijwzquichi¢tha yokquin. Nii
mantilaqui pajkpic punta zcucZintatha. 12Jalla
nii mantiliquiz tjapaman pajkpic kjojchanacchiz
animalanacami, zkoranacami, weZlanacami
Zelattha. 13 Nekztanaqu1 Pedruqu1 tsjii jora
nonzicha, tuz cjican:

—Pedru, tsijtsna. Conzna. Lujlzna.

14 Pedruzti kjaazitha, tuz cjican:

—Wejt Jiliri, niZta anal paasacha. Nii punta an-
imalanaca ana lulasat¢ha. Lii quintrac¢ha. Jaziqui
nizta anal lulasatha wejrqui.

157alla nuZ kjaaztiquiztanaqui nii joraqui wilta
chiizquichitha, tuz cjican:

—Yoozqui amquiz chiichitha, “Zumatha niiqui,
lujlzjapa” cjican. Jalla nii YooziZ chiita taku anam
amqui nicasatha, “Ana zumatha lujlzjapa. Lii
quintra¢ha” cjicanaqui.

16 Jalla tizta ¢hjep wilta watchitha.
Nekztanaqui nii mantilaqui arajpach Kkjutfii
waytitatacha. 17 Nekztanaqui Pedruz kuzquiz
pinsichitha, tuZz cjican: “Nii chjuuztakaz
cherta ¢jaknuzt cjii? ¢Chjulut Yoozqui wejtquiz
intintiskatz pec?” Nii orapacha Simon?Z
kjuya pewcpewczitha CorneliuZz cuchanZquita
Zofinacaqui. Nekztanaqui SimonZ kjuy zanquin
irantichicha. 18 IrantiZcu, nii Zofiinacaqui altu
jorztan pewczitha, tuz cjican:

—¢SimOn anaj tekz alujya? Simon? tsjii tjuuqui
Pedro cjitatha.

19 Pedruqui tirapanz pinsattha nii chjuuZta
puntuquiztan. Jalla nuz pinsan, Espiritu Santuqui
niiz kuzquiz cjichic¢ha:

—CherZca, Pedro. Chjepultan Zofiinaca
am kjurtha. 20 Tsijtsna. ChjijwZca. Ana
paysnakcan ninacZtan oka. Wejrtcha ninaca
cuchanzquichintqui.

21 Jalla  nekztanaqui Pedruqui  chji-
jwzquichicha, nii CorneliuZz cuchanzquita
Zofiinacztan zali. NinacZquiz cjichitha:

—Anthucqui tsjii Zofni kjuré¢ha. Wejrt¢ha ni-
itqui. ¢Chjulquin an¢hucqui tjonchin¢huctay?

22 Nekztan ninacaqui kjaazicha, tuz cjican:

—~Cornelio cjita zultatz jiliriz cuchanZquita
tjonu¢ha wejrnacqui. Niiqui walja rispitta
Zonicha. Nizaza niiqui Yooz rispitiiicha.
Tjapa judio Zofiinacaqui niiZ zuma kamaf wira
quint'ifiicha. Tsjii Yooz anjilaqui niiZquin
mantichic¢ha, tuZz cjican: “Zofiinaca cuchna,
Pedro cjitaqui tekz am Kkjuyquiz kjawzjapa.
Pedruz chiita taku nonZna amqui”. Jalla nuz
Corneliuzquiz cjichi¢ha nii Yooz anjilaqui.

23 Nekztanaqui Pedruqui kjuyquiz kjawzitha
atintita cjisjapa. Tsjii arama nekz tjajzinchit¢ha.
Jaka taZuqui Pedruqui ninacZtan ojkchicha.
Nizaza tsjii kjaZ Jope wajtchiz hermanonacaqui
niiZtan chica ojkchicha.

24 Niiz kat taZu Cesarea watja irantichitha, Cor-
neliuz kjuyquin. Jalla nicju Corneliuqui tjew-
znattha niiZz parintinacZtan, niZaza tsjii zuma

mazinacZtan. Corneliuqui ninaca kjawzicha, ni-
nacazakaz Pedruz taku nonzjapa. 25 Pedruz
kjuyquin luztan Corneliuqui niiZztan zalchicha.
Nekztan PedruZ yujcquiz quillzicha, nii amzjapa.
26 Pedruzti tsijtskatchicha, tuz cjican:

—Tsijtsna amqui. Wejrmiam irat Zofiizakaztcha.
Anacha Yooztakazttha.

27 Jalla pucultan parlican, luzzicha. Nii
kjuyquin walja ajczi Zofiinaca zalchicha.
28 Pedruqui ninaczquiz cjichic¢ha:

—Anthucqui zizza. Tsjii judio Zofiiqui yekja
wajtchiz Zofiztan anaZ mazi cjisnasacha, anaz ni-
nacztan ajcznasatha. Nizaza yekja wajtchiz Zofiz
kjuyquin anaZ? tjonznasatha. Jalla nuz judioz lii
cjicha. Pero Yoozqui wejr intintiskatchi¢tha. Anz-
iqui ¢hjul Zofiimi Yooz partiquiz cjesatha, nii. Jalla
niztiquiztan wejrqui anal chiiz waquizutha, “Nii
Zofiiqui ana Yooz partiquiz cjesatha” cjicanaqui.
29 Nekztan amiz kjawZtiquiztan wejrqui ana kjaz
chiiZcu tjonchintha; judionacz lii quintra cjenami
ana nicchincha. Pero ziz pecutha, ¢kjaztiquiztan
wejr kjawzinchucta anthucqui?

30 Jalla nekztanaqui Corneliuqui kjaazitha tuz
cjican:

—AZk pajkpic tjufii wattan tii majfiakak ora
wejrqui kjuyquiz Zelatutha, Yoozquin mayizican,
nizaza ayunazcan. Jalla nuZ Zelan, tsjii walja
llijiii zquitchiz Zofiqui wejtquiz jeczquichicha.
31 Nizaza wejtquiz cjichi¢ha: “Cornelio, Yoozqui
am mayizita nonzi¢cha. NiZaza amiZ t'akjir
Zofiinaczquiz okztanaca cjufizicha. 32 Jaziqui Jope
wajtquin Zofiinaca cuchna, Simona zjijcajo. Nizaza
niiz tsjii tjuuqui Pedro cjitacha. Yekja SimonZ

kjuyquiz alujazi Zejlpachatha, pajk kot Zcati. Nii
yekja Simonaqui zkizi kofiz langziii Zofiicha. Nii
Pedruqui tjonZcu, amtanZ parlaquicha”. Jalla nuz
wejtquiz chiichitha nii anjilaqui. 33 Jalla nuZz nii
chiita tawk jaru, apura cuchanchin¢ha am Kkjuri.
Walim tjonchamétha. Jaziqui tekzi tjappacha
wejrnacqui Yooz EjpZ yujcquiz Zejlecha. JaknuZzt
Yoozqui wejrnacalta amquiz cjit¢haja, jalla nii
tjappacha nonz pecasutha wejrnacqui.

PEDRUZ PALJAYTA TAKUNACA

34 Jalla nekztanaqui Pedruqui paljayi kallan-
tichitha, tuz cjican:

—TJaziqui intintazuc¢ha. Ultim weraraZ, Yoozqui
tii muntuquiz Zejliii Zoflinaca anaZ yekja yekja
illillza. 35 Yoozquin rispitznaquiZ niiqui, niZaza
Yooz kuzcama kamaquiZ niiqui, Yoozqui jakzilta
¢hjul wajtchiz Zofizquizimi asiptasatha. Anziqui
jalla nuZz intintazucha. 36 Yooz Ejpqui Israel
Zofiinaczquiz amigo pajassitha. Nekztan niiZz
zuma kamaf puntu zizkatchitha. Jesucristuz
cjen zuma cuntintu kuzziz cjisiii atasatha, jalla
nii. Jesucristu¢ha ¢hjulquiztanami chekan
Jiliriqui, wali azziz. 37 Anthucqui zumapanz
zizza, jaknuZzt judio yokquiz watthaja, jalla nii.
Primero Juanqui Yooz taku mazmazzi¢ha. NiZzaza
Zofinaca bautissicha. Nekztanaqui Jesucristuqui
niiZ persun Galilea yokquiz obranaca tjeezfii
kallantichicha. 38 Jesusaqui Nazaret wajtchiz
zohitacha. Yooz Ejpqui niiZquiz walja Espiritu
Santuz azi tjaachitha. Jalla niZtiquiztan
ojklaychitha, walinaca paacan, niZaza zajraz
tanta Zofiinaca liwriican. Jalla nuZ paachitha,



HECHOS 10:39 Iv HECHOS 10:46

Yooz EjpZtan niiZtan chicapachaZ nuZ cjen.
39 Tjapa Jesusaz ojklaytanacami paatanacami
cherzcu, jalla nii maznasatha wejrnacqui,
Judea yokaran ojklaytanacami, niZzaza Jerusalén
watjaran ojklaytanacami. Wirufiaqui Jesusaqui
cruzquiz ch'awctiquiztan conta ticzicha. 40 Jalla
nuz contiquiztan ¢hjep majquiztan Yooz Ejpqui
Jesusa jacatatskatchi¢ha. JacatatskatZzcu Yoozqui
wejtnacaquiz parizizkatchi¢cha. 41 Jesusaqui
parti Zofiinaczquiziqui ana parizichi¢cha. Antiz

wejtnacaquiz alaja parizichi¢ha. Nizaza
jecnacat Yooz Ejp illzt¢haja, jalla ninacZquiz
parizichi¢ha Jesusaqui. NiZaza wejrnacmi

JesusaZzjacatattiquiztan niiZztan juntu lulassiné¢ha,
nizaza kjazmi juntu licassin¢ha. 42 Nekztanaqui
Yooz Ejpqui tii Jesusapacha wali Juez JilirZzquin
utchicha. Juez cjen nii Jesus chawec Jiliriqui
Zejtii Zofimi ticzi Zofiimi juzjizaquitha. Jalla
nii mazmazfijapa wejrnac cuchanzquichitha

Jesusaqui. 43 NiZaza tuquitanpacha Yooz
taku  parlifiinacaqui ~ Jesusiz  puntuquiztan
parlichipantha, tuZ cjican: “Jakziltat nii

Jesusizquiz tjapa kuztan criyathaj niiqui
ujnacquiztan pertuntaz cjequicha”.

ESPIRITU SANTUZ LUZTA

44 Jalla nuz Pedruz chiyan, Espiritu Santuqui
tjapa niiz chiita taku nonzfii ZofiinacZquiz
luzzitha. 45 Jalla nuZ cjen nii PedruZtan
tjonchi judio Zofiinacaqui ispantichi quirchitcha,
Espiritu Santuqui tjaatazakaztatha ana judio
Zofiinaczquiziqui. 46 Espiritu Santo tanZcu, nii
Zofiinacaqui yekja ana pajta taku chiichiyattha.

Nizaza Yoozquin waljaz alawattha. Jalla
niztiquiztan ispantichi cjissicha nii Zejlii
judionacaqui. 47 Nekztanaqui Pedruqui cjichic¢ha:

—Wejtnacaquiz Espiritu Santo tjaatatha.
Nizaza tinacZzquiz Espiritu Santo tjaatazakazza.
Jaziqui tinaca bautista cjisjapa, ¢jec Zoiiit atajas?

48 Jalla nekztanaqui Pedruqui mantichicha, Je-
sucristuz tjuuquiz tinaca bautista cjeyajo. Nekz-
tanaqui nii Zofiinacaqui Pedruzquiz rocchicha tsjii
kjaz maj ninaczquiz kamt'ajo.

11

PEDRUZ JUDIO ZONINACZQUIZ MAZTA

I Nii Judea yokaran Zejliii illzta apostolonacami,
jilanacami, jalla ninacaqui quintu nonchitcha,
yekja wajtchiz Zofiinacaqui Yooz taku catokchitha,
jalla  nii. 2 Pedruqui Jerusalén watja
quejpzquichitha. Jalla nuZz quejptan parti judio
criichinacaqui PedruZ quintra chuchchitha, 3 tuz
cjican:

—¢Kjaztiquiztan uthum lii quintra amqui yekja
wajtchiz  Zofiinaczquin tjonziii ojkchamtajo?
¢Kjaztiquiztan uchum lii  quintra ninacZtan
lujlchamtajo?

4Nekztanaqui Pedruqui nii parti judionaczquiz
quint'ichi¢ha, jaknuzt watthaja primerquiztan-
pacha Corneliuz puntu, jalla nii. TuZ cjican,
quint'ichi¢ha:

5 —We]rqul Jope wajtquin Zelatu¢ha. Yoozquin
mayizican, tsjii chjuuztazoka cherchintha,
jalla tizta. Tsjii pajk mantilaztakaz tsewctan
chjijwzquichicha. Niiz pajkpic puntuquiztan

Zcuczintatacha. Jakziquiztazlaj wejrqui, jalla
nekz wejr tirichuc irantizquichicha. ¢ Jalla
nuz irantiZquitanaqui zumpacha cherzintha,
¢hjulut nii kjuyltan Zejl, cjican. Jalla nuZz
wejrqui cherchinéha tjapaman pajkpic kjojchchiz
animalanaca, k'it animalanacami, zkoranacami,
weZlanacami, jalla nuZ cherchintha. 7 Nii
orazakaz tsewctan tsjii Zofiz joraZtakaz

nonzintcha. Wejtquin chiizquichitha tuz
cjican: “Pedro, tsijtsna. ConZna. NiZaza
lujlzna”. 8 Wejrzti kjaazintha, tuz cjican:

“Wejt Jiliri, niZta anal paasatha. Nii punta
animala ana luli atasatha, am lii quintratha.
Jaziqui niZta anal paasatha wejrqui”. 9 Jalla
nuz kjaaztiquiztanaqui nii joraqui wiltazakaz
chiizquichitha, tuz cjican: “Yoozqui chiichitha,
‘Zumaz tiiqui lujlzjapa’ cjican. Nii Yooz
zuma cjitaqui ana amqui ‘Ana lulasaz’ cjeella.
YooziZ chiita taku anam nicz waquizicha, ‘Ana
lulasaz. Lii quintracha’ cjicanaqui”. 10 Jalla
nuz thjep wilta watchi¢tha, nekztanaqui nii
mantilaqui  waytitatacha  tsewcchucpacha.
11 Nekztanaqui ¢hjepultan Zofiinacaqui weriz
alujta Kkjuyquiz irantiZquichitha. Cesarea
wajtquiztan cuchantata¢ha wejr kjuri. 12 NiZaza
Espiritu Santuqui wejr mantichi¢tha ninacztan ana
paysnakcan okajo. NiZaza sojtaltan jilanacaqui
wejttan chica ojkchi¢ha. Jalla nicju irantiZcu,
tjappacha wejrnacqui tsjii  Zofiz Kkjuyquiz
luzazzincha. 13 NiZzaza nii kjuychiz Zofiqui
wejtnacaquiz quint'ichitha, jaknuzt niiz kjuyquiz
tsjii anjila chertthaja, jalla nii. Nii anjila tsijtsi
cherchiqui¢ha. Nizaza nii anjilaqui niiZquiz tuz

cjichiquitha: “Jope wajtquin Zofiinaca cuchanzca,
Simona Kkjawznajo.  NiiZ tsjii tjuuqui Pedro
cjitacha. 14 Jalla niiqui amquiz chiyaquitha,
jaknuzt ammi niZzaza tjapa am familianacami
liwriita cjethaja, jalla nuz”. 15 Nekztanaqui
wejrqui ninaczquiz parli kallantitan, Espiritu
Santuqui ninaczquiz luzzitha, jaknuZt tuquiqui
uthumnacaquiz luztchaja, jalla nuz. 16 Jalla
nekztanaqui wejrqui JesusaZz niiZ tuqui chiita
taku cjufizincha. Jesucristo Jiliriqui cjichitha,
“Juanqui kjaztan bautisfiipantacha. Anchucqui
antis Espiritu SantuZtan bautistaZz cjequi¢ha”.
17 Jesucristo Jilirzquiz criichiZz cjen Yoozqui
uthumnacaquiz Espiritu Santo tjaachi¢ha. NiZta
iratapacha Yoozqui ninacZzquiz Espiritu Santo
tjaachitha. Jaziqui wejrqui anal Yooz quintra
cjesatha. —NuZ quint'ichi¢ha Pedruqui.

18 Jalla nii quintu nonztiquiztan nii Jerusalén
wajtchiz criichinacaqui ana iya chutchitha.
NuZzquiz ch'ujquichitha. Yoozquin alawazzitha,
tuz cjican:

—Nizazakaz yekja wajtchiz Zofiinacaqui persun
ujnaca pajzcu, nizaza persun kuznaca campiizcu,
jalla nekztan ninacaqui persun ujnacquiztan per-
tuntazakaz cjequicha. NiZaza wifiaya Yooztan ka-
maquicha.

CRIICHI ZONINACA WICHANZI

19 Esteban conZcuqui, yekja Yoozquin
criichinaca zakaz walja tanzquin cjissi¢ha. Jalla
nuZ cjen criichinacaqui yekja watjanacquin
atipassitha. Fenicia, Chipre, Antioquia, jalla
nii yokanac Kkjutfii wichanzitha. Jalla nicju

liwriifii Yooz takunaca parlichictha. Judio
Zzofiinaczquiz alaja parlichicha, ana vyekja
Zofiinaczquiziqui. 20 Yekjapa criichi jilanacaqui
Chipre yokquiztan niZzaza Cirene yokquiztan
ojkchicha. = Nekztanaqui nii yokanacquiztan
Antioquia watja irantichi¢tha. Nekztan Antioquia
wajtquin yekjapa criichinacaqui ana judio
Zofiinaczquiz parlichizakazza Liwriifii Jesucristo
Jilirz puntu takunacquiztan. 21 Jesucristo
Jilirz aziqui ninacZquiztatha. Nizaza nii
parlitiquiztanaqui walja Zofiinacaqui tuquita
cuzturumpinaca jaytiZzcu, Jesucristo Jilirzquin
tjapa kuztan criichicha.

22Nekztanaqui Jerusaléniclizziz criichinacaqui
nii quintu nonchic¢ha. Jalla nii quintu nonZcu,
Bernabé cjita Zofii cuchanchitha Antioquia watja.
23 Jalla nicju irantiZcu, Bernabequi cherchicha,
jaknuzt Yoozqui nekz Zejlfii criichinaczquiz
okztthaja, jalla nii. Nii criichinacaqui walja
cuntintutatha. Jaziqui Bernabequi tjappachquiz
chiizinchitha, tuz cjican:

—Yoozquin criichinaca, zuma tjapa kuztan
Yooz jiczquiz kamaquicha.

24 Nizaza Bernabequi wali zuma Zofiitacha.
Niiqui Espiritu SantuZtan tsjii kuzziztatha.
Nizaza Yoozquin tjapa kuzziztatha. Jalla
nuZz zuma kamcan walja Zofiinaca Yoozquin
macjatskatzquichitha Bernabequi.

25 Jalla nekztanaqui Bernabequi Tarso watja
ojkchi¢ha Saulo Kkjuri. Saulo wajtZzcu Antioquia
chjitchi¢ha. 26 Jalla nicju tsjii wata intiru cri-
ichinacZtan Zejlchitha. Tama Zofiinaczquiz Yooz

taku tjaajinchi¢ha. Antioquia wajtquiziqui cri-
ichinacaqui cristiano tjuuchiz cjissi¢ha. Tuquiqui
nizta tjuuchiz ana Zelat¢ha.

27 Jalla nii timpuqui tsjii kjaZzultan Yooz taku
parlifii Zofiinacaqui Jerusalén wajtquiztan Antio-
quia ojkchitha. 28 Tsjiiqui Agabo cjitatatha. Ni-
iqui nii ajczhi criichinacz taypiquiz tsijtsicha.
Tsijtscan Yooz Espiritu Santuqui nii Agabo chi-
ikatchitha, tuZ cjican:

—Tjapa tii yokquiz wali ¢thjer mach'a
Zelaquitcha.

Jalla tizta watchicha, Claudio cjita chawc
jiliriz mantiz timpuqui. 29 Jalla niZtiquiztan
nii Antioquia wajtchiz criichinacaqui acuerdo
luzzicha Judea wajtchiz jilanacZzquin tsjii
yanaphi cuchanzjapa. Zapa mayniqui jaknuZzt
onanchucazlaja jalla nuZ onanchictha, nii
Judea wajtchiz criichi jilanacZquin yanapzjapa.
30 Nizaza nii onantanaca apaychi¢ha Judea

wajtchiz icliz jilirinacZquin. BernabeZtan
SauluZtan nii apayanacaqui chjitchitha.
12

JACOBO CJITA APOSTOL CONTACHA

1Jalla nii timpu Herodes cjita chawc jiliriqui
yekjap Yoozquin criichi Zofiinaca tanchitha.
2 Nizaza Herodesqui Jacobo conkatchitha pajk
cuchillztan. Jacobqui Juan? jilatatha. 3 Jalla
nuz contiquiztanaqui judio Zofiinacaqui muzpa
chipchipchi¢ha. Jalla nuZ nayZcu Herodesqui
Pedro preso tanchizakazza. Jalla nii oraqui ana
liwaturchiz t'anta lujlz pjijstatatha. 4 Pedro preso

tantiquiztan, carsilquiz chawctatatha. Carsilquiz
pajkpic t'ak zultatunaca wijilfii uchtata¢ha. Zapa
t'akaqui pajkpic zultatuchiztatha. Pascua pjijsta
pastanalla Herodesqui Pedro jwes pinsichitha, nii
Jerusalén wajtchiz Zofiinaczquiz tjeezjapa. 5 NuZ
Pedruqui tirakaz carsilquiz chawcta Zelattha,
zultatuz cwitita. Nii parti Yoozquin criichi
jilanaca cullaquinaca niiZtajapa walja tjapa
kuztan Yoozquin mayizattha.

PEDRO CARSILQUIZTAN LIWRIITA

6Jaka tazuqui Herodesqui Pedro jwes pecattha
Zofinaczquiz tjeezjapa. Ima jwesan nii ween Pe-
druqui tjajattha, carinZtan ¢hejlta pucultan zul-
tatZ taypiquiz. Yekja zultatunacaqui carsil zan-
quiz wijilattcha. 7 Jalla nii weenpacha tiripin-
tit Yooz anjilaqui tjonchi¢ha. NiZaza nii carsil
kjuyltan muzpa waljaz kjanchi¢ha. Nekztanaqui
nii anjilaqui Pedruz latuquiztan lanzitha. NuZz
lanZcu tjaji wajtskatchitha. Nekztanaqui Pe-
druzquiz paljaychic¢ha:

—~Uri ZaaZna, —cjican.

Jalla nii orapacha Pedruz kjara chejlta cari-
naqui juztoka tjojtsicha. & NiZaza nii anjilaqui
cjichi¢ha:

—Cinturuna zumpacha yajkzna. NiZaza am
thjata thjatzna.

Jalla nuz PedruZ paan, nii anjilaqui cjichicha:

—Am irs irsna. Wejt wirquiz apZca.

9 Nekztanaqui Pedruqui anjilz wirquizpacha
ulanchitha carsilquiztan. Nii ora Pedruqui wer-
ara ana werara, ana zuma zizi atchi¢ha. “Chju-
uznoka wejrqui” cjican pinsat¢ha. 10Jalla nekz-

cessy A,

sesy A,

Nekztanaqui carsil zanquin irantichi¢ha. Nekz-
tan carsil jir chawjczqui juztoka cjetsicha. Jalla
nekztanaqui callquinpacha ulanchitha, niZaza
ojkchitha. Jalla nuZz cjen yekja callquin zina
ectacha. Anjilaqui nuZquiz juztokaz katchitha.
11 Pedruqui nekztan zumpacha naazitha, car-
silquiztan liwriita, nii. Nekztanaqui cjichi¢ha:

—Ultim werara liwriitaz wejrqui. Anal chju-
uznukalala. Wejt Yooz Ejp Jiliriqui niiZ an-
jila cuchanzquichi¢tha wejr liwriizjapa Herodes
kjarquiztan, niZzaza nii anawali paaz pecfii judio
Zofinacz kjarquiztan.

12 Jalla nuZ pinsican, Pedruqui Maria kjuya
ojkchitha. Naa Mariiqui JuanZ maatacha. Juanz
tsjii tjuuqui Marcos cjitazakaztacha. Jalla naaza
kjuyquin walja Yoozquin criichi Zofiinacaqui ajcz-
itatha, nii ora Yoozquin mayizat¢ha. 13 Pedruz
kjuy patio zana t'okt'okan, tsjaa tur cullaqui
Rode cjiti ulanZquichintha, ject tjonchi, cjican.
14 Pedruz jora thajzcu, ancha cuntintu zajtch-
int¢ha partinaczquin mazi, Pedrutha tjonchi, cji-
can. Tjatzintacha, nii patio zana cjetzinz. 15 Nii
quintu nonZzcu, criichi Zofiinacaqui cjichi¢ha:

—iAmqui lucuratamé¢ha!

Jalla nuZz chiyan, naaqui werarapantcha cjich-
intha. Nii partinacazti cjichicha:

—AnaZ nii cjesatha. NiiZ animuZlani anjilazlaj.

16 Pedruzti tira zanquiz t'okZinchi¢tha. Nekz-
tan chawjcz cjetzinchi¢ha. Pedro cherZcu, walja
tsucchi cjissitha. 17 Pero Pedruqui kjarztan sifiala

utchitha nii ajczi Zofiinaca ch'uj cjeyajo. Jalla nekz-
tanaqui Pedruqui quint'ichi¢ha, jaknuzt Yoozqui
nii carsilquiztan liwriit¢haja, jalla nili. NiZaza
cjichi¢ha:

—Anthucqui nuzuzakaz quint'aquitha Jacob
jilzquin nizaza parti criichinaczquin. Wejr okaz,
—cjichitha.

Jalla nekztanaqui Pedruqui ulanchitha, yekja
kjutiii ojkzjapa.

18 Tjufiiz tewjctanalla, Pedro ana Zejlfii
tsucchi¢ha, nizaza kuz turwayskatchitha.
Pedruqui jaknuzt ulantthaja, jalla nii ana
wira jaknuz zizi atchicha. 19 Nekztanaqui
Herodesqui Pedro kjuri cuchanchi¢ha. Ana wachi
atchitha. Jalla nekztanaqui Herodesqui nii wijilfii
zultatunaczquiz zumpacha pewcpewczicha.
Jalla nuZ pewc pewcZcu, nii zultatunaca conajo
mantichi¢ha. Jalla niiZ wirufi Herodesqui Judea
yokquiztan ojkchitha, Cesarea wajtquin Zeli.

HERODES TICZICHA

20 Herodesqui Zzawjchitha Tiro Sidén wajtchiz
ZofiinacZz quintra. Jalla niZtiquiztanaqui
ninacaqui acuerdo paltichitha Herodes
yujcquiz  prisintisjapa. Nii Tiro Sidon
watjanacchiz ~ Zofiinacaqui  Herodes tjaata
¢hjerztan kamfitakal¢cha. NiZaza tsjii Blasto cjita
zoni Zelat¢ha. Niiqui Herodes secretariotatha.
Jalla nii Zofiinacaqui Blasto cjita secretario
roct'ichi¢ha ninac#ta favora tjurt'iZinajo, Herodes
ana quintra cjeyajo. 21 Herodesqui tsjii tjufii
citchicha ninaca nekzi prisinti cjeyajo. Jalla



HECHOS 12:22 Ixiv HECHOS 13:1

nii cita tjufiquiziqui Herodesqui niiz wali jilir
Zquiti cujtsicha audiencia watzjapa. Jalla nuZz
Zquiti cujtZcu, niiZ mantifii sillquin julzicha.
Nekztanaqui tsjii kjaz takunaca chiichitha.
22 Jalla nuZ chiitiquiztanaqui nii nonzfi
Zofinacaqui kjawi kallantichicha, tuZ cjican:

—Tii chiifii Zofiiqui anac¢ha ina Zofii. jAntis yooz-
panchal

23Jalla nuz kjawtiquiztan Herodesqui cuntintu-
tatha, nii Zoflinacaz kjawta taku ana nicz pecattcha,
“Anatha wejrqui Yooztqui” cjicanaqui. Ana
werar Yooz EjpZquin honora tjaachitha. Jalla
niztiquiztan nii orapacha Yooz Ejp Jiliriqui niiz
anjila cuchanzquichitha, Herodes chawc laa cjis-
najo. Jalla nekztanaqui nuz laacjiZzcu Herodesqui
lak'uz liwj mirta ticzicha.

24 Pero nii liwriifii Yooz takuqui tjapa kjutiii par-
lita cjissicha. Nekztanaqui tsjan tsjan Zofinacaqui
tjapa kuztan nii parlita Yooz taku criichi¢ha.

25 BernabeZtan SauluZtan nii pucultanaqui
apayta onantanaca intirjiZcu, Jerusalén
wajtquiztan Antioquia quejpchi¢ha. NiZzaza Juan
chjichcu ojkchitha. Juanqui niiZ tsjii tjuuqui
Marcos cjitazakaztatha.

13

BERNABEZTAN SAULUZTAN CUCHANTA

1 Antioquia wajtchiz  Yoozquin criichi
Zoflinaczquiztan Yooz  puntu tjaajifiinaca,
nizaza Yooz taku chiifii profetanaca Zelattha.
Jalla tinacatatha: Bernabé, Saulo, Simon
(Negro  cjitazakaztatha), Lucio  (Cirene
wajtchiz Zofiitacha), niZaza Manaén (niiqui

junto pajkchicha Herodestan. Herodesqui
Galilea kjuttan mantifiitacha). 2 Tsjii nooj
Yoozquin alawazjapa ajczitatha, niZaza nii ora
ayunasatkaltha. Jalla nuz cjen Espiritu Santuqui
ninaczquiz cjichicha:

—Anthucqui Bernabé niZzaza Saulo yekja
t'akZina, weriZ munta trabajo paafiijapa.

3 Jalla nekztanaqui Yoozquin mayizizcu,
nizaza ayunascu, nii Yoozquin criichinacaqui
BernabeZtan SauluZtan ninacZ juntufi kjarztan
lanzitha. Nekztanaqui nii pucultanaqui
cuchanchitha, Yooz trabajo trabajzcajo.

BERNABEZTAN SAULUZTAN CHIPRE
YOKQUIN OJKTA

4 Nekztanaqui Espiritu Santuz cuchanZquitan
BernabeZtan SauluZtan ojkchi¢ha Seleucia cjita
watja. Jalla nicju warcu zalchi¢ha Chipre cjita
yoka ojkzjapa. ° Jalla nicju irantiZcu Salamina
cjita watja luzzitha. Jalla nicju judionacZ ajcz
kjuyanacquiz Yooz taku parli kallantichi¢ha. Juan
Marcos ojkchizakazza ninaca yanapi. 6 Tjapa
nii Chipre cjita yokaran ojklaychitha. NiZtami
Pafos cjita watja irantichitha. Jalla nicju tsjii
judio Zofiztan zalchitha. Nii Zofiiqui Barjesus cji-
tatacha. Nii Zofiiqui laykatakal¢ha. NiZaza toscara
chiifiitakal¢ha, “Wejrqui Yooz taku chiichiyutha”
cjifiitakalcha. 7Jalla nii layka Zofiiqui chawec jiliri
Sergio Paulo cjita niiZtan chicatakal¢ha. Jalla nii
jiliriqui cusa ziziii Zofiitacha. Nii Zofiqui Yooz taku
nonz pecattha. Jalla niZtiquiztan BernabeZtan
Sauluztan kjawskati cuchanchitha. 8 Nii layka
Zofiqui ninacZ quintra chiichitha, nii jiliriqui ana

Yooz taku nonznajo, nizaza Yoozquin ana kuzziz
cjeyajo. Nii layka Zofiz tsjii tjuuqui Elimas cji-
tazakaztatha. 9 Nizaza Saulu?z tsjii tjuuqui Pablo
cjitazakaztatha. Nii Pabluqui Espiritu Santuz ir-
pitapantatha. Nii layka Zofiiz Yooz tawk quintra
chiitiquiztan, Pabluqui nii Zofiz kjutfii zumpacha
cherzitha, 10 tuz cjican:

—Amqui anawalimé¢ha. Incallfiam¢ha. Amqui
zajriz maatimeha. Nizaza Yooz kuz quintramtha.
Amqui Yooz EjpZz taku tsjii kjutii intintiskatz
pecfiampancha. ¢Kjaztiquiztan niZta  amjo?
11 Jaziqui Yooz Ejp Jiliriqui am casticaquicha.
Zuram cjequictha. Tsjil kjaZ maj tii tjufi sii anam
cheraquitha.

Jalla nii orapacha zura cjissicha, zumchiquiz-
pan. Ana zinta cheri atZcu, nii layka Zofiqui tsjii
zofi kjurchi¢ha niiZ kjarcu tanZcu chjichfiijapa.
127alla niZta cherzcu, nii chawc jiliriqui Yoozquin
criichi¢ha. Yooz taku puntu tjaajintiquiztan walja
ispantichi quirchitha nii jiliriqui.

ANTIOQUIA OJKTA

137alla nekztanaqui Pabluqui niiZ mazinacZtan
warcu zalchitha Pafos wajtquiztan ojkzjapa.
Nekztan Perge cjita watja irantichicha. Perge
watjaqui Panfilia yokquintatha. Nekztan
Juanqui ninaca ecchitha, Jerusalén watja
quejpzquichicha. 14 Nekztanaqui ninacaqui
Pergequiztan watchicha Antioquia watja.
Antioquia watjaqui Pisidia yokquintacha. Jalla
nicju tsjii jeejz tjufiquiz luzzitha tsjii judionacz
ajcz kjuyquiz.  Nekztanaqui luzcu, julzitha.
15 Jalla nuz Zelan cjijrta Yooz tawk liwruqui

liitatacha, Moisés cjijrta Yooz takumi, niZzaza Yooz
cuntiquiztan chiifii profetanacaz cjijrta takumi,
jalla nii liitatacha. Jalla nuZz liizcu ajcz kjuy
jilirinacaqui BernabeZquiz Pabluzquiz chiyajo
nuz cjichitha, tuz cjican:

—]Jilanaca, antchucalta tsjii zuma taku
Zelanaqui, anzpachaZ chiya.

16 Nekztanaqui Pabluqui tsijtsicha. Nizaza kjara
waytizcu ch'uj cjiskatchitha. Jalla nuz ch'uju
Zelan, paljaychit¢ha tuz cjican:

—Israel wajtchiz Zofiinaca, nonZna. NiZaza
werar Yooz rispitiii Zofiinaca, nonZna. 17 Israel
wajtchiz Zofiinacz Yoozza werar Yoozqui. Jalla
nii Yoozqui uthum tuquita atchi ejpnaca
illzicha niiZquin sirwajo. Nii timpuquin Egipto
yokquin tirapan kamchitha yekja wajtchiz
Zofiinacaztakaz. Jalla niZta Zelanami Yoozqui
walja mirkatchitha. Wirufiaqui Yooz Ejpqui niiz
azi tjeezcan jwezquichic¢ha nii yokquiztan. 18 Pusi
tunc watanaca ch'ekti yokaran ojklayan, Yoozqui
ninacz anawali kamzquiztan awantichi¢ha. 19 Nii
timpupacha pakallak nacionanacaqui Canaan
yokquin Zejliiitacha. Jalla tjappacha nii yokquiz
Zejlitinaca tjatanchitha Yoozqui, niZaza ninacZ
yoka tjaachi¢ha u¢hum tuquita atchi ejpnaczquiz,
tsjii irinsaztakaz. 20 Nekztanaqui pusi patac
pjijska tuncan watanaca juezanaca utchitha
uthum ejpnaczquiz mantifiijapa, SamuelZ timpu
irantisquizcama. Samuelqui Yooz cuntiquiztan
chiifii profetatacha. 21]Jalla nii SamuelZ timpuquiz
ucthum ejpnacaqui tsjii pajk jiliri maychitha
ninaca irpifiijapa. Jalla nuZz maytiquiztan Yoozqui
Saul illzicha ninaca mantifijjapa. Nii Saulqui Cis

majchtatha, nizaza Benjamin t'akquiztantatha.
Nii Saulqui pusi tunc watajapa mantifiitacha.
22 Nekztanaqui Yoozqui niiZ puestuquiztan
Saul jwessitha. Jalla nekztanaqui nii rey
puestuquin David utchi¢ha. DavidZ puntuquiztan
Yoozpachatha tuz cjichiqui: “Wejrqui tii David
cjita Zofi nayutcha Isaiz majche¢ha. Tii Zofiiz cjen
ancha cuntintuttha. Wejt kuzcamapanikaz
kamifiipancha tiiqui”. Jalla nuZz cjichicha
Yoozqui. 23 Tsjii DavidZzquiztan majchmaati
ojkiiiqui Jesusa cjitatha. Tuquiqui Yoozqui taku
ecchitha Israel wajtchiz Zofiinaca liwriizjapa.
Jalla nii taku cumplisjapa, Yoozqui tii Jesusa
cuchanzquichitha Israel Zofiinaczquiz. 24 Ima
JesusaZz Yooz langz kalltan, Juanqui tjapa Israel
Zofinaczquiz parlifiitacha, tuz cjican: “Anchucqui
persun ujnaca pajzcu, KkuznacaZ campiya,
nekztan bautistaz cjesatha”. 25 Juanz ticz tjufii
Zcatzinzcan, Juanqui cjichitha: “Ant¢hucqui
jaknuzt wejt puntuquiztan pinsithaja, niiqui
anacha niit wejrqui.  Wejt wirquin tjoncha
tsjiiqui, wejtquiztan juc'ant jiliri¢ha. Nii
atintizjapa, anal waquizuctha, niZaza wejrqui
inakazt¢ha.”

26 Jilanaca, AbrahamZ majchmaatinaca,
nizaza Yooz rispitsfiinaca, anthucqui nonZzna.
Anthucaltajapaz tii liwriifii Yooz taku Zejltha.
27 Jalla nii Jerusalén wajtquiz kamfii Zofiinacami,
nizaza niiZ jilirinacami, jecthalaja Jesusaqui,
nii ana zizatcha. Zapa jeejz tjufiquiz judionacZ
ajcz  kjuyquin tuquita profetanacz cjijrta
taku liifiipancha. Jalla nuZz liyanami nii taku
anaz intintazfipantacha. Nil Zofiinacapachacha

tuquita Yooz taku cumpliskatchiqui, Jesusa
conta cjiskatchicha, nuz. 28 Nii JesusiZquiz
ana t¢hjul ujmi watchitha, nii conzjapaqui.
Jalla nuZ cjenami ninacaqui Pilato chawc
jilirzquiztan maychi¢ha, nii Jesusa conzjapa.
29 Nekztanaqui JesusiZz puntuquiztan jaknuZt
tuquitanpacha Yooz tawk liwruquiz cjijrtatazlaja,
jalla tjapa nii cjijrta takunaca cumplissi¢ha.
Nii taku cumplistiquiztan JesusiZ curpu
cruzquiztan apakchi¢ha. Nekztanaqui niiZ curpu
tjattatacha. 30 Yooz Ejpzti Jesusa ticziquiztan
jacatatskatchitha. 31 Nekztanaqui tsjii kjaz
majquiztan Jesusaqui niiZ mazinacZquiz
tjontjonzitha. NiiZ mazinacaqui niiZtan chica
ojkchitha Galilea yokquiztan Jerusalén watja.
Nizaza ninacaqui anziqui Zofiinaczquiz niiz
puntuquiztan tiraZ parli¢ha.

32 Jaziqui Yoozqui uchum tuquita atchi
ejpnaczquiz taku ecchitcha.  Wejrnacqui nii
cumplista takunaca zjijcchin¢ha anthucaquiz
mazjapa. Jalla nii zuma mazta ant¢hucaquiz
parlu¢ha. Yoozqui uthum ejpnaczquiz taku
ecchitha. 33 Uthumqui nii tuquita atchi
ejpnaczquiztan tjonchincha. Uthumnacalta
Yoozqui niiZ ecta taku cumplissicha, Jesusa
jacatatskatchiqui, nii. Nizaza niZtapacha segundo
salmuquiz cjijrtatatha tuz cjican: “Amqui
wejt maatim¢ha. Tonj tjufii Zejtkatchintha”.
34 NiZzaza Yooz Ejpqui niiZ jacatatz puntuquiztan
chiichitha, tuz cjican: “Ticziquiztan am
curpu jacatatskatatha, ana wira sipulturquiz
mojkzjapa”. Jalla nii puntuquiztan chiitha cjijrta
Yooz takuqui, tuz cjican: “Yoozqui DavidZquiz

taku ecchitha, jalla nii tawk jaru ant¢hucaquiz
zuma favora paasatha Yoozqui”. 35Jalla nuZpan
chiicha tsjii salmuquiziqui, tuz cjican: “Am
zuma sirwifiiz curpu ana ecta cjesacha mokajo”.
36 Jalla nuZz weraracha. Davidqui niiZz timpu
Zejlii ZofiinacZzquiz yanapchitha, jaknuZt Yooz
mantic¢haja, jalla niicama. Nekztanaqui Davidqui
ticzicha niiZ ejpnaca irata. Nekztan niiZ ticzi
curpu tjattiquiztan mojkchi¢ha. 37 Jesucristuzti
Yooziz jacatatskatchitha. NiiZz curpuzti ana
mojkchi¢ha. 38 Jilanaca, anthucqui tuz ziz
waquizicha. JesusiZ cjen ujnaca pertuntaz
cjesacha. Jalla nii zuma taku anthucaquiz
parlucha. 39 Moisés mantita lii jaru kamcanami,
ana pertunta cjisiii at¢ha. JesusiZzquiz macjatchi
cjenaqui jalla niZtakaz tjapa ujnacami pertuntaz
cjesatha. 40 Jaziqui anthucqui cwit'aza, ana
nii tuquita cjijrta casticu sufrisjapa. Tuquitan
Yooz taku parlifii profetanacaqui cjijrchic¢ha, tuz
cjican:

41 “NonZna, Yooztan quintrazfiinaca, azzucaz
anchucqui, nizaza chjatkatchucaZz
anchucqui. Wejrqui Yooz Ejpt¢ha. Anthuca
kamz timpuquiz wali pajk obranaca
paachincha. Jalla nuZz anthucaquiz
quint'ichi cjenami anthucqui ana
criyasatha. Jalla niZtiquiztan ispantichi
cjisna, niZzaza casticta cjequicha, an¢hucqui
Yooz quintra tjasiiinaca”.

42 Nuz chiiZzcu Pabluqui niiZ mazinacZtan ju-
dionacZ ajcz kjuyquiztan ulanchicha. Yekjap ana
judionacZ ejpchiz Zofiinaca Zelat¢ha. Jalla ni-

nacaquiroct'azzitha, tuz cjican:

—Tii jar jeejz tjufiquiz til puntunacquiztan wejt-
nacaquiz wilta tjaaznalla.

43 Nii ajcz kjuyquiz nii cultu ZerZcu walja judio
Zofiinaca, niZaza judioZ cuzturumpi paafiinaca,
jalla ninacaqui PabluZtan BernabeZtan chica
apzitha. Nii pucultanaqui zuma taku tjaachitha,
tuZ cjican:

—Anthucqui Yoozquin tjapa kuztanZ cjee.
NiZaza tjurt'ifii kuzziz cjee.

44Jalla nii wirufita jeejz tjufiquiziqui joz tjapa nii
wajtchiz Zofinacaqui ajczicha Yooz taku nonzjapa.
45 Jalla nuz ajczi cherZcu, nii judio Zofiinacaqui
ifiizichicha.  Nekztanaqui PabluZ quintra chi-
ichitha, niiz taku ana walkatzjapa. NiZaza
Pablo ifiarchi¢ha. 46 Nekztanaqui PabluZtan Bern-
abeztan ana ekscu chiichitha, tuz cjican:

—Anthucqui judio Zohinacthuctha.
Niztiquiztan anthucaquiz primeraqui tii liwriifii
Yooz taku chiistantha. Antchuczti tii Yooz
taku anaZ nonz pectha. NiZaza YooziZ tjaata
wiflaya Zeti anaZ risiwz pectha, jalla nuz
tantiichin¢huctha an¢hucqui. Jalla niZtiquiztan
anziqui ana judio ejpchiz Zofiinaczquiz tii Yooz
taku paljayacha. 47 Jalla nuZ mantichi¢ha Yooz
Ejp Jiliriqui, tuZ cjican:

“Wejrqui  anthucaquiz  utchintha, tjapa
nacionanacquin Zofiinaczquiz wejt puntu
kjanzt'ajo. AnthucaZ cjen tjapa kjuttan tii
muntuquiz yok tjiiquin kamifii Zofiinacami
liwriitaZ cjequicha”.

48 Jalla nuZz nonZcu, nii ana judio ejpchiz
Zofiinacaqui ancha chipchitha. Nizaza Yooz

tawk puntuquiztan, tuz cjichicha: “Tii Yooz
takuqui zumapant¢ha”. Jakziltat arajpachquin
wiflaya kamzjapa Yoozqui illzaja, tjapa ninacaqui
nii parlita Yooz taku criichic¢ha. 49 Tjapa
yokaran Jesucristo Jilirz puntuqui parlitatacha.
50 Judio Zofiinacazti quintra aptazzi¢tha. Nekztan
ninacaqui tsjii kjaz rispitta judio cuzturumpi
paafi maatakanacZtan, niZaza tsjii kjaz wali
zuma rispitta wajt jilirinacztan palt'ichitha.
Nii judio Zofiinacaz cjen ninacaqui Pabluz
niZzaza BernabeZ quintra aptazzizakazza, nii
yokquiztan chjatkatzcama. 51 ]Jalla niZztiquiztan
Pabluztan BernabeZtan ninacZ Kkjojchquiztan
zcatchi pulpu tsajtsicha. Jalla nii tsajtstaqui
tsjii sifialaztakaztatha nii wajtchiz Zofiinac?
quintrajapa. Nii yokquiztan ulanZcu, Iconio
cjita watja ojkchit¢ha. 52 Pero nii Yooz taku catokiii
Zofiinacaqui ancha cuntintutacha. NiZaza Espiritu
Santu? irpitapan? cjissi¢ha.

14

ICONIO WATJA OJKTA

1 Iconio cjita wajtquin kamcan PabluZtan
BernabeZtan luzzi¢ha niijudionacz ajcz kjuyquin.
Nekztan JesucristuZ puntuquiztan parlitiquiztan,
walja judio Zofiinacitan, niZaza ana judio
Zofiinacztan, walja ninacaqui Yoozquin criichitha.
2 Pero nii ana criichi judio Zofiinacazti ana
criiz pecchipantatha. Nekztan ninacaqui parti
Z0fiinaca Yoozquin criichinacZ quintra aptazzicha,
nizaza criichinacz quintra pinsiskatchitha, “Nii
Yoozquin criichi Zofiinacaqui anawalipantha”

cjicanaqui. 3 Jalla niZtiquiztan PabluZtan
BernabeZtan azk tjufii kamchi¢ha nii wajtquin.
NiZaza zuma tjurt'ifi kuzziz paljaychitha.
Nizaza Jesucristo JilirZquin tjapa kuzziztatha.
Jalla niZtiquiztan Jesucristuqui azi tjaachicha,
Sifialanacami milajrunacami paajo. Jalla nuZz
paatiquiztan kjanapacha tjeeztatacha, Yooz okziii
takuqui weraracha, jalla nii. 4 Nii wajtchiz
Zofiinacaqui pizc partiquin t'akzicha. Parti
Z0flinacazti judio ZoflinacZquin apuychitha.
Parti Zofiinacazti apostolonaczZquin apuychitha.
5 Jalla nekztanaqui judio Zofiinacaqui parti
Zofiinacztan, niZaza nii wajt jilirinacztan, tsjii
parla asiptichicha Pablo Bernabé ch'aanizjapa,
nizaza ninaca maztan c¢hajczjapa. 6 Pabluztan
BernabeZtan jalla nii quintu zizcu, atipassitha.
Listra wajt kjutfii ojkchi¢ha. NiZaza Derbe wajt
kjutiii ojkchizakazza. Nii pizc watjanacaqui
Licaonia cjita yokquintacha. 7 Tjapa nii Licaonia
yokaran zuma liwriifii Yooz taku parlichi¢ha.

PABLO MAZTAN CHAJCTA

8 Nii Listra wajtquin tsjii zuch Zofii Zelattha.
Majttiquiztanpacha niZtapantatha, wira ana
ojklayfiitacha. Jalla nicju julzi Zelatcha. 9 Nii
zuch Zofiqui Pabluz chiita taku nonzi¢ha. Nii
zohiqui “Pabluqui wejr thjetnasaz jaz” cjican
pinsichitha. Nizaza Pabluqui niiz kuzquiz
naychitha, Yoozquin tjapa kuzziz cjeta, jalla
nii. 10Jalla niztiquiztan Pabluqui niiZzquiz zuma
chekZcu, altu jorztan chiizinchicha, tuz cjican:

—Sok'opacha tsijtsna, am persun kjojchtan.

Jallanizta chiitiquiztanaquinii zuch Zofiiqui tsjii
layzcu tsijtsicha, nekztan ojklayi kallantichitha.
11 Jalla nii Pabluz paata cherZcu, Zofiinacaqui
walja kjawi kallantichi¢ha. Licaonia tawkquiztan
kjawchitha tuz cjican:

—Yooznacaqui Zoniztakaz tsewctan
chjijwZzquichi¢ha u¢chumnacaquiz.

12 Nii Zofiinacaqui cjet¢ha, Bernabequi Jupiter
cjita yoozza. Pabluqui parlifiipantacha, jalla
nuZz cjen nii Zofinacaqui cjichitha, Pabluqui
Mercurio cjita yoozza. 13 Wajt tjiiquin Jupiter yooz
timpluquiz Zelat¢ha. Nii timplu fabriqueruqui
wac turunaca niZaza pjajkjallanaca zjijcchicha,
wajt zanquiz, jalla nekz. Nii fabriquerZtan nii
wajtchiz Zofiinacztan PabluZzquiz BernabeZquiz
sirwiz pecattha Yooztakaz. Wac turunacZtan
wilana ljokt'iz pecattha. 14 Nekztanaqui
PabluZztan BernabeZtan jalla ninacaqui niZta
paa-awc cjen naazitha. Jalla nuZ naaZcu persun
zquiti wjajrsitha, anal nii pecutha cjican. NiZzaza
nii Zofiinac? taypiquin kjawcan luzcu, altu jorZtan
chiichi¢ha, tuz cjican:

15 —Zofiinaca, ¢kjaztiquiztan wejtnacaltajapa
tizta paajo? Wejrnacqui anthuca irata
Zofiizakaztcha. Anthucqui jalla tizta
paaz cuzturumpinaca jaytiz =~ waquizitha.
Inapanikazza tii anthuc cuzturumpinacaqui.
Werar Zejtii Yoozza tjapa kuztanqui sirwizqui.
Jalla nuZ cjican anchucaquiz maziii tjonchin¢ha.
Nii werar Yoozqui paachi¢cha arajpacha,
yokanaca, Kkotanaca, niZaza tjapa Zejliiinaca
paachicha. 16 Tuqui timpuqui Zofiinacaqui persun
kuzcama ojklayfiitacha. Jalla nuz ojklayan

Yoozqui ana kjaz cjifiitacha. 17 Yoozqui chijiii
apayzquicha, zuma zkala pookajo. NiZaza Yooz
cjen wali ¢hjeri Zejlcha, uchumnaca lujlzjapami,
nizaza cuntintu kamzjapami. Jalla nuZ zumanaca
tjaatha Yoozqui. NiZtiquiztan Zofiinacaqui Yooz
pajz waquizitha.

18 Jalla nuZz chiyanami nii wajtchiz Zofiinacaqui
tira wilana conawkkaz cjet¢ha, Pabluzquiz Bern-
abeZzquiz sirwizjapa. Ch'aman tii custurumpinac-
quiztan apatatskatchi¢ha. Ultimquiziqui niZtami
ana wilana conchitha.

19 Jalla nekztanaqui tsjii kjaZ judionacaqui
tjonchitha Antioquia wajtquiztan, nizaza Iconio
wajtquiztan. Jalla nii tjonchi Zofiinacaqui nii
wajtchiz Zofiinaczquiz kazzinchitha Pabluz
quintra. = Nekztanaqui maztan Pablo muzpa
thajcchitha. Nekztan nii ¢hajciii Zofiinacaqui,
“Ticzitha” cjican Pablo wajtZz tjiya joochitha.
20 Wajtz tjiiquin ectaz cjen jalla nekzi
criichinacaqui ajczicha Pabluz muytata. Jalla nuz
Zelan, Pabluqui Zaazitha. Nekztan wajtquin wilta
luzzitha. Nekztanaqui jaka taZzuqui BernabeZtan
Pabluztan ojkchitha Derbe cjita wajt kjutfii.

21 Jalla nicju zuma liwriifii Yooz taku paljay-
chitha. Jalla nuz paljayan walja Zofinacaqui
Yooz taku criichitha. Nekztanaqui Listra Ico-
nio Antioquia nii watjanac kjutfii quejpchicha.
22 Jalla nii watjanacquin PabluZtan BernabeZtan
Yoozquin criichi Zofiinaca tjurt'ifii kuzziz cjisjapa
walja chiizinchitha, tuz cjican:

—Yoozquin kuzzizpankaz tira kamaquitha.
Yooz mantuquiz kamchiZ cjen, tii muntuquiz
ancha sufrispan¢ha u¢chumnacaqui.

23 Nizaza zapa iclizquin jilirinaca nom-
brichicha.  Nekztanaqui Yoozquin mayizizcu
ayunazcu Pabluqui nii nombritanaca Yoozquin
cumpjiichic¢ha. Nii nombrita jilirinacaqui
Yoozquin tjapa kuzziztatha.

PABLUZTAN BERNABEZTAN ANTIOQUIA
QUEJPCHICHA

24 Jalla nekztanaqui Pabluqui BernabeZtan
Pisidia cjita yokaran watchitha. Nekztanaqui
Panfilia cjita yokquin irantichicha. 25 Jalla
nicju Perge wajtquin Yooz taku paljaychitha.
Nekztanaqui Atalia cjita wajt kjuthi ojkchitha.
26 Jalla nicju warcu zalchitha, Antioquia
ojkzjapa. Tuquiqui ima okan, Antioquia wajtchiz
criichinacaqui PabluZtan BernabeZtan, nii
pucultan Yoozquin cumpjiichicha Yooz taku
paljayajo. Jalla nuz Yooz taku paljayz trabajo
ZerZcu, Antioquia watja quejpchitha. 27 Jalla
nicju irantiZcu, Pabluqui BernabeZtan nii
wajtchiz criichinaca juntaskatchitha. Nekztan
nii criichinaczquiz quint'ichi¢ha, tjapa Yooz
aztan paatanaca. NiZaza quint'ichitha, jaknuZzt
yekja wajtchiz Zofiinacaqui Yoozquin criichicha;
nizaza Yooz jiczquiz luzzitha. 28 NiZaza azk
tjufiinaca PabluZtan BernabeZtan nicju Zejlchitha
criichinacztan.

15

JERUSALENQUIN AJCZTA PUNTU
1 Jalla nii timpuqui tsjii kjaz Zofiinacaqui
Judeaquiztan Antioquia ojkchitha. Jalla nicju

ninacaqui Yoozquin criichinacZzquin tjaajii
kallantichitha, tuZ cjican:

—Moisés mantita cuzturumpinaca paastantha,
liwriita cjisjapa.

2 Pabluztan BernabeZtan niZta tjaajifii
Zohinacztan walja ch'ayi ch'ayi parlichi¢ha nii
cuzturumpi paaz puntuquiztan. Ultimquiziqui
PabluZtan BernabeZtan yekjap criichinacZtan
nombrita cjissi¢ha, Jerusalén watja ojkzjapa. Jalla
nicju nii parlita puntuquiztan wilta parlaqui¢ha
apostolonacztan niZaza icliz jilirinacztan.

3 Jalla niijjapa nii Antioquia criichinacaqui
ninaca cuchanchi¢ha. Jalla nuZz ojkcan, Fenicia
yokaran Samaria yokaran watchicha. Jalla nuz
wajtcan Pabluztan BernabeZtan quint'ichicha,
jaknuzt yekja nacionchiz Zofiinacaqui ninacz
tuquita cuzturumpinaca jaytichaja, niZaza
jaknuzt Yoozquin kuzziz cjist¢haja, jalla nii
quint'ichi¢ha. Jalla nii quintu nonZcu Zofiinacaqui
“Ancha cuzala” cjican cjichicha.

4 PabluZtan BernabeZtan Jerusalén
watja irantitan, nii wajtchiz criichinacami
apostolonacami nii icliz jilirinacami tjapa
juntu PabluZtan BernabeZtan risiwchitha. Jalla
nekztanaqui Pabluqui BernabeZtan quint'ichi¢ha
jaknuzt ninacaqui Yooz aztan paatthaja, jalla
nii. > Nekztanaqui yekjap fariseo partiquiztan
criichinacaqui tsijtsi¢ha, tuz cjican:

—Nii  yekja nacionchiz criichinacaqui
judionacz chimpuz custurumpi jalla nii
paastantha. Nizaza Moisés mantita liicama
kamla.

6 Jalla nekztanaqui apostolonacami icliz jiliri-
nacami ajczitha jalla nii puntu parlizjapa. 7Jalla
nuz azkpacha ch'ayi ch'ayi parliZzcu, Pedruqui tsi-
jtsicha, tuz cjican:

—]Jilanaca, anthucqui tiZta zizza. Tuquiqui
Yoozqui anthucaquiztan wejr illzipanla, yekja
nacionchiz Zofiinaczquiz nii zuma liwriifii Yooz
taku paljayajo, ninaca nii liwriifii taku criyajo.
8 Nizaza Yooz Ejpqui tjapa Zofiinacz kuz zuma
zizza. Nii yekja nacionchiz Zofiinaca criifii
kuzziz cjen, Yoozqui ninacZquiz Espiritu Santo
luzkatchitha. Jaknuzt u¢humnacaquiz Espiritu
Santo luzkatt¢haja jalla nuzuzakaz.  NiZaza
Espiritu Santo tjaacan, Yoozqui tjeezitha, yekja
nacionchiz criichinaca persun maati cunta
ricujchizakazza, jalla nii. 9 Yoozqui ninacZtan
uthumnacatan ana pjalpjalzicha.  Yoozquin
tjapa kuz cjen ninacaqui kuz campiichicha.
NiZzaza Yoozqui ninaca pertunchi¢tha, zuma
kuzziz cjeyajo. 10 Jaziqui Yooz Ejpqui niZta
munchi¢ha. Anthucqui Yooz quintra cjequiZ
niiqui, casticta cjequi¢cha. Anthucqui nii yekja
wajtchiz criichinaca uthum cuzturumpi tjuz
pectha, tsjii liczi kuziZtakaz. Uc¢humpachaZz
nii cuzturumpinaca ana tjapa payi atchitha,
niZzaza uthum tuquita atchi ejpnaczquiztanpacha
ana tjapa payi atchitha. Jaziqui, ¢kjaztiquiztan
nizta ninaca paakatz pecjo? 11 Nii cuzturumpi
paafiz cjen anaz jakziltami ujnacquiztan liwriita
cjesatha. Jesucristo Jiliriqui okzhi kuzziz cjen
Zofiinacz laycu ticzitha. Jalla niZtiquiztan
JesucristuZzquin criichiz cjen uthumnacami
ninacami ujnacquiztan liwriita cjesacha.

12 Jalla nuZz Pedruz chiitiquiztan tjappacha
ch'uju cjissicha. Nekztanaqui PabluZtan
BernabeZtan ninaca quint'ichitha, jaknuZt
yekja nacionanacaran ojklaycan Yooz aztan
sifialanacami milajrunacami paatthaja, jalla nii.
13Jalla nuz quint'i ZerZtan, Jacoboqui cjichic¢ha:

—Jilanaca, nonzna. 14 Sim6n Pedruqui
ucthumnacaquiz quint'ichicha jaknuZzt tuquiqui
Yoozqui persun maati cunta ana judio Zofiinaca
ricujchizlaja, jalla nii. 15 NiZzaza Yooz taku parlifii
profetanacz cjijrta tawk jarutha niiqui. Cjijrta
Yooz takuqui tuz cjicha:

16 “Tii wattanaqui quejpZcacha. Davidz
kjuyquiztan ojkfii Zofiinacaqui  pajlzi
kjuyaztakaz Zejltha. Jaziqui Davidz pajlzi
kjuyaqui wiltal kjuyatha. Wiltal waytatha,
ew Zofiinaca cjisjapa. 17 Jalla nekztanaqui
tjapaman nacionchiz Zofiinacaqui Yooz
Ejp Jilirz kamafa pecaquitha. Jakziltat
Yooz kjawztaZzlaja, jalla nii Zofiinacaqui
Yoozquin tjonaquicha. 18Jalla nuZ cjichi¢ha
Yooz Jiliriqui tuqui timpuquiztanpacha,
Zofiinacaz zizajo”.

19 Jalla niztiquiztan wejr cjiwcha. Nii ana judio
Zofiinacaqui ana molistis waquizi¢tha. Ninacaqui
ninacZ tuquita cuzturumpinaca jaytichic¢ha, Yooz
kuzcama kamzjapa. Jalla nuZ cjenaqui ana kjaZz
cjis waquizitha, nii u¢hum cuzturumpinaca paaz
puntuquiztan. 20 Tiikaz u¢humqui ninaczquin cji-
jrasatha, tuz cjican: “Zofiiz paata yoozquin wilana
jawkta chjizwi anatha lujlsqui. NiZaza anatha
adulteriuquiz ojklayzqui. NiZaza jora zkenzcu
conta animal chjizwimi anatha lujlsqui. NiZaza

¢hjul animal ljocmi anatha lujlsqui”. Jalla niikaz
cumplistantha nii yekja wajtchiz criichinacaqui.
21 Tuquitanpacha zapa wajtquiziqui Moisés liiqui
parlitatatha. NiZzaza zapa ajcz kjuyquiz liitatatha
zapa jeejz tjufiquiziqui.

22 Jalla nekztanaqui apostolonacami icliz jiliri-
nacztan niZaza tjapa criichinacztan palt'ichitha,
tsjil tsjii ninaczquiztan illzjapa. Nekztan Ju-
das illztatatha, niiZ tsjii tjuuqui Barsabas cjitaza-
kaztatha. Nizaza Silas illztazakaztatha. Jalla
nii pucultanaqui walja zuma jilanaca cjitatacha
niiz mazi jilanaczquiztan. Nekztanaqui nii il-
l1zta Zofiinacaqui PabluZtan BernabeZtan cuchan-
tatatha Antioquia wajtquin, nii cuzturumpi paaz
parlita puntu mazjapa. 23 Jalla ninacZtan tsjii
carta apaychitha. Nii cartiquiz tuZ cjichicha:

“Wejtnaca jilanaca, wejrnacqui Jesusiz illzta
apostolonacttha, niZaza icliz jilirinact¢ha,
nizaza Yoozquin criichinacttha.  Wejrnacqui
anthucaquin tsaanznucha. Anthucqui ana
judio Zofiinacchuctha. Antioquia wajtchiz
zofichuctha, nizaza Siria yokquin kamifichuctha,
nizaza Cilicia yokquin kaminthuczakazza.
24 Wejrnacqui tsjii quintu zizzintha. Tekztan
tsjii kjaz Zofiinacaqui anthucaquin ojktkalcha,
ana jec jiliriz mantita ojkchi¢ha. Jalla ninacaz
chiita taku anthuca kuz turwayskat¢hani.

Ninacaqui cjithani,  “Judionacz chimpuz
cuzturumpi paastantha. NiZaza tjapa Moisés
liiqui cumplistan¢ha”. Jalla nuZ chiiZcu,

paysnakii kuzziz cjissinthuczlani. 25 Jalla nii
quintu zizcu, nii puntuquiztan wejrnacqui
zuma paltichintha. Nekztanaqui wejrnacqui

kazzintha, tsjii pucultan wejtnacaquiztan
illzjapa. Nii pucultanaqui illztatatha anthuc
cherziii okajo. Ninacaqui PabluZtan BernabeZtan
chica okaquitha. Nii Pablo Bernabé, jalla
ninacaqui ancha zuma pecta jilanacatha.
26 Nii Pabluztan BernabeZtan Jesucristo
Jilirz mantita ojklaycan joz conkatchic¢ha.
27 Niztiquiztan wejrnacqui Judastan niZaza
Silztan cuchanchiné¢ha, anthucatan tii puntu
parlizjapa. Nizaza anthucaquiz tjapa tii
puntuquiztan paljayaquitha. 28 Wejtnacquizimi
Espiritu SantuZzquizimi walikaztatha tinacaqui.
Wejrnacqui an¢hucaquiz ana?z tsjii liczi kuzi tjuz
waquizasacha, anaz wejtnac liczi cuzturumpi
paakatz waquizasatha. Jalla tiikaz paakatz
waquizicha. 29 Zofiz paata yoozquiz wilana
jawkta chjizwi anatha lujlsqui. Nizaza t¢hjul
animal ljocmi anatha lujlsqui. NiZaza jora
zkenzcu conta animal chjizwimi ana¢ha lujlsqui.
Anatha adulteriuquiz ojklayzqui, luctaka cjifiimi
maataka cjifiimi. Zuma lucutifiipan kamsa.
Jalla nuz kamaquiz niiqui, walikaz cjequitha
anchucqui. iZumakaz ojklaya!” Jalla nuz
cjijrtatacha nii cartaqui.

30 Nekztanaqui nii cuchanta Zofiinacaqui car-
tiztan ojkchitha Antioquia watja. Jalla nicju
irantiZcu, tjapa nii wajtchiz criichi Zofiinaca jun-
tazzitha. Nekztan nii carta intirjichi¢ha. 31Jalla
nii carta liiZcu, nii jilanacaqui walja chipchitha,
nii zuma takunaca cjijrzquitaz cjen. 32 NiZaza nii
Judastan Silztan Yooz taku paljayfiitacha. Jallanuz
paljaycan walja Zofiinaczquiz kuzzitha. NiZaza
nii criichinacaqui tjurt'ifii kuzziz cjiskatchit¢ha ni-

nacz tawkztan. 33 Jalla tsjii kjaz tjufiinaca nicju
kamchicha ]udastan Silztan Nekztanaqui ninaca
nuz peccan parti criichinacaqui cjichi¢ha:

—Yooz EjpZtan anthucqui zumakaz okalla.

34 Jalla nekztanaqui Judasqui ojkchitha.
Ultimquiziqui  Silasqui  eclis tantiichitha.
35 NiZaza Pabluqui BernabeZtan Antioquia
wajtquin eclichizakazza. = Nekztanaqui parti
jilanacztan Yooz taku walja tjaajnat¢cha ana
criichi Zofiinaczquiz, niZzaza liwriifii Yooz taku
paljayattha.

PABLUQUI WILTA YOOZ TAKU PALJAYI
OJKCHA

36 Jalla niiZ wirufi Pabluqui BernabeZzquiz pal-
jaychicha, tuz cjican:

—WiltaZz jaziqui ojklalla. Jakzi watjanacquin
uchumqui liwriifii Yooz taku parlitazlaja, jalla nii
jilanaczquin tjontjonZquilalla. JaknuZt kamthaja
jalla niichum cherzquilalla.

37 Bernabequi Juan chjitz pecat¢tha. Juanz
tsjii tjuuqui Marcos cjitazakaztatha. 38 Niiz
tuquiqui Panfilia wajtquin Zejlcan, Marcosaqui
PabluZquiztan BernabeZquiztan quepi
zarakchitha. Ana iya chica ojklaychitha
Yooz taku parlican. Jaziqui Pabluqui Marcos
ana chjitz pecattha. 39 Jalla niZztiquiztan
Pabluztan BernabeZtan ch'aassitha. Nekztanaqui
jaljtichicha. Bernabequi Marcos chjitZcu tsjii
warcu luzzi¢ha Chipre kjutiii ojkzjapa. 40 Pabluzti
Silas cjita Zoni illzicha niiZztan chica ojkifiijapa.
Nii zejlfii jilanacaqui PabluZtan SilZtan Yoozquin

cumpjiichi¢ha, Yooz zuma yanapajo. 41 Nekztan
ninaca Siria yok Kkjutiii ojkchi¢ha. Siria yokaran
nizaza Cilicia yokaran ojklaychicha, iclizquiztan
icliza ojklaychitha, criichi jilanaca tjurt'iiii kuzziz
cjeyajo.

16

TIMOTEOQUI PABLO CUMPANT'ICHICHA

1 Nekztanaqui Pabluztan SilZztan iran-
tizquichitha Derbe Listra cjita watjanacquiz. Jalla
nicju tsjii Yoozquin criichi Zofzquiz zalchitha,
Timoteo cjita. NiiZ maaqui judio Zontatha,
Yoozquin criifitacha. NiiZ ejpqui griego Zofiitacha.
2 Nizaza Listra wajtchiz criichi Zofiinacami
Timoteo rispitchi¢ha. Iconio wajtchiz Zofiinacaqui
Timoteo rispitchizakazza. 3 Nekztanaqui
Pabluqui Timoteo Kkjutziii pecattha. Jalla
niztiquiztan Pabluqui judionacZ cuzturumpi jaru
Timoteo chimpuskatchitha, nii yokaran kamfii
judionacaz ana quintra chiyajo. TimoteoZ ejpqui
griego Zofitacha, anatatha judio. Jalla nuZ cjen
Timoteoqui ana chimpuchizta¢ha, judionacaZz
irata. Jalla nii zizzicha nii yokaran kamfii
judionacaqui. 4 Nekztanaqui tjapa watjanaca
ojklaycan, Pabluqui niiZ mazinacZtan Jerusalén
parlita quintu mazzic¢ha. Apostolonacami
Jerusalén icliz jilirinacami, jalla ninacaZz chiita
taku quint'ichicha tjapa Yoozquin criichi
jilanaczquiz. 5 Jalla niZtiquiztanaqui niiran
Zejlii criichinacaqui Yoozquin walja tjapa kuzziz
cjissitha. Nizaza zapuru Yooz jiczquiz luzatcha

iya Zofiinacaqui. Jalla niZtiquiztan tsjanZ yapattha
Yoozquin criichi jilanacaqui.

PABLUZ CHJUUZTA

6 Jalla nekztanaqui Espiritu Santuqui
Pabluzquizimi niiZ mazinaczquizimi atajchitha,
ana Asia yokaran Yooz taku parlifii ojklayajo. Jalla
niztiquiztan ninacaqui Frigia, niZzaza Galacia cjita
yokanacaran ojklaychitha. 7Jalla nuz ojklayZcu,
Misia cjita lintiquin irantichi¢ha. Jalla niwjctan
Bitinia yokquin luzquiz pecatatha. Jalla nuz
pinsan Jesucristuztan Espiritu SantuZtan nii yoka
luz ana munchi¢ha. 8 Jalla niZztiquiztan Bitinia
yokquin ana luzzitha. Antis Misia yokquin
watZcu, Troas cjita watja irantichictha. Jalla
nii watjaqui pajk kot tjiiquiz zelattha. 9 Jalla
nicju tsjii ween Yoozqui Pablo chjuuzkatchitha.
Chjuuzcan jalla tuz Pabluqui cherchitha, tsjii
Macedonia wajtchiz Zoiii cherchi¢ha.  Tsijtsi
Zelattha. NiZaza rocattha, tuz cjican: “Macedonia
yok kjutiii kajkzcalla amqui. Yanapt'alla”. 10Jalla
nuz wiiquin chjuuZzcuqui Pabluqui tjaczicha
Macedonia ojkzjapa. Nizazakaz wejrnacmi
tjaczin¢ha PabluZtan ojkzjapa. Ultimupan?
Yoozqui wejrnaca kjawzitha, nawjk ojklayajo
liwriifii taku paljayajo.

PABLUZTAN  SILZTAN  FILIPOS (CJITA
WAJTQUIN OJKTA

11Jalla nekztanaqui Troas wajtquin tsjii warcu
zalazzintha. Nekz luzcu ojkchintha. Nii pajk
kot taypiquiz tsjii kolta yoka Zelat¢ha, Samotra-
cia cjita. Jalla nii tirichuc ojkchintha. Niiz
jaka taZzuqui Nedapolis cjita watja irantichinéha.

12 Jalla nekztan ojkchintha Filipos cjita watja.
Nii watjaquituquitanpacharomano cjita wajtchiz
Zofiinacaz julZtatacha. Jalla Macedonia yokquin
nii watjaqui tsjan chekan pakjitatha yekja wat-
janacquiztanaqui. Jalla nicju tsjii kjaz maj kam-
chincha. 13 Tsjii jeejz tjufiquiz wajtquiztan ulanch-
intha, niZaza puj atquin. Jalla nicju Zofiinacaqui
ajcziiitacha, Yoozquin mayizi. Jalla nuZ Zejlcan
wejrnacqui julzin¢ha. Nekztanaqui liwriifii Yooz
taku paltiican, nii ajczi maatakanaczquiz pal-
jaychincha. 14 Tsjaa maatakqui Lidia cjititatha.
Naaqui Tiatira cjita wajtchiz Zontatha. NiZaza
naaqui fin murat telanaca tuyifitacha. Naa Zonqui
Yoozquin walja kuz tjaachintatha. Jalla nuz
cjen, Yoozqui naaza kuzquiz PabluZ chiita taku
catokskatchit¢ha. 15Jalla niZtiquiztan naa Zonqui
bautistatatha naaza familianacZtanpacha. Nekz-
tanaqui wejtnacaquiz roct'ichintha, tuz cjican:

—Anthucqui  ultimupan wejrqui  Jesu-
cristuzquin criichin¢hataqui cjichaj niiqui,
wejt kjuyquin tjonZcalla alujazjapa. @ —NuZ
roctiquiztan naaza kjuyquiz = wejrnacqui
alujazzinéha.

16 Tsjii noojiqui wilta Yoozquin mayiziz yokquin
ojkcan, wejrnacqui tsjaa zajriZz tanti turatan
zalchin¢ha. Naa turqui ariwifii zizzintatha.
Naaqui patrunZz manta payifitacha. Jalla
niZztiquiztan walja paaz ganifitacha naaZa
patrunZjapa. 17 Naa turqui PabluZquiz niZaza
wejtnacaquiz apzhi kallantichint¢ha. Jalla nuz
apzcan kjawifitacha, tuz cjican:

—Til Zofiinacaqui arajpach Yooz sirwifiicha.
Nizaza anthucaquiz liwriifii Yooz taku

paljayiiicha. —Jalla nuZ kjawcan chiichin¢ha.

18 Zapuru niZta kjawcan wejtnacaquiz
apznifitacha. Jalla niZtiquiztan Pabluqui
naazajapa tsjii zkoluc Zawjznawcz cjet¢ha. Jalla
nuz cjen naaza kjutiii quejpzcu cherzi¢ha. Nizaza
naa taniii zajriZquiz chiichicha, tuz cjican:

—Zajra, Jesucristuz tjuuquiz am ulna cjiwc¢ha
taa turaquiztan.

Jalla nii orapacha nii zajraqui naa turaquiztan
ulanchitha.

19 Jalla niZtiquiztan naa tura patrunanacaqui
naaza ariwifiiquiztan ana iya paaz gani atchitha.
Jalla nuZ cjettha nii patrunanacaqui. Jalla
niztiquiztan ninacaqui PabluZtan SilZtan
tanchitha. Nekztanaqui pajk plazquin
chjitchicha nii wajt pajk jilirinacZz yujcquin.
20 Juez jilirinacZquin prisintiskatchi¢ha, tuz
cjican:

—Til judio Zofiinacaqui uthum Zofiinaca
aptjaptha. 21 NiZzaza ninacZ tsjemat cuztu-
rumpinaca tjaajintha. Jalla nii cuzturumpinaca
uthumqui anaz catokz waquizitha.  Nizaza
ana niicama kamz waquizi¢ha. Lii quintratha.
Uthumnacaqui roman Zofiinacchumt¢ha.

22]alla nuZ chiitiquiztan nii wajtchiz Zofiinacaqui
Pabluz nizaza SilZ quintra tjojktichitha. NiZaza
nii juez jilirinacaqui mantichi¢ha, ninacZz cu-
jtta zquiti chjojkZinajo, nekztan parZtan wjajtajo.
23 Jalla nuz walja wjajtZzcu, carsilquiz chawijc-
chi¢ha. NiZaza nii carsila itzfii Zofii mantichic¢ha,
ninaca zuma wijilajo. 24 Jalla nuz mantitiquiz-
tan, nii carsila itziii Zofiiqui ninaca carsil kjuyl
majcchicha, nawjk c'utzZjati. Jalla nekzi pajk

mazu madera Zelat¢ha, niiqui Zofii castics mader-
apantacha. Nii maderquiz ninacZ kjojcha ma-
jcZinchitha.

25 Jalla nuZ cjenami chica arama PabluZtan
SilZtanaqui Yoozquin mayizican Zelat¢ha. NiZaza
Yooz wirsu itscan Zelattcha. Jalla nuZz may-
izan, nuZ itsan, nii parti carsilquiz chawijcta
Zofiinacaqui nonzicha. 26 Jalla nekztanaqui tirip-
intit tsjii tembloraZ tjonchi. Nekztan nii carsil
yokanacami pirkanacami liwj chekjinskatchicha.
Jalla nuz chekjintiquiztanaqui tjapa nii carsil
zananacami justokaz cjetsicha. NiZaza nii preso
Zofinacz thejlta carinanacami justokaz jersitha.
27 Jalla niZta watZcu, carsil itziii Zofiiqui tjaji wa-
jtsicha. Nii carsil zananaca cjetsi cherzcu, “Pris
Zofinacaqui atipchiZ caa” nuZ cjican pinsichitha.
Jalla nuz pinsiscu, niiZz pajk cuchillu jwessitha,
cuchillztan persuna conzjapa. 28 Nekztanaqui
Pabluqui kjawchitha, tuz cjican:

—Anam persunpacha thjojrichaqui¢ha. Tjapa
chawjcta pris Zofiinacami tekz Zejl¢ha.

29 Jalla nekztanaqui nii carsila itziii Zofiqui
micha tjeesnaj cjichicha. Nekztanaqui carsil
kjutiii zati pariju luzzitha, walja tsucchi chekjin-
can. Nekztan Pabluz SilZ kjojchquiz tuzi t'oksitha.
30 Nekztanaqui zancu jwescu, pewczicha, tuz cji-
can:

—]Jilanaca, wejr liwriita cjisjapa, ¢chjulut wejr
paaz waquizasaya?

31Pabluztan SilZztanaqui kjaazitha, tuz cjican:

—TJesucristo Jilirzquiz tjapa kuztan criya.
Jalla nuZz cjenaqui liwriita cjequitha am
familianacZtanpacha.

32 Jalla nekztanaqui Pablo Silasqui niizquizimi
niiz kjuy familianaczquizimi Yooz taku
paljaychi¢cha. 33 Nii weenpacha nii carsila
itzfii Zofiqui ninacZ thjojri awjzinchitha. Jalla
nekztanaqui niimi tjapa familianacami bautista
cjissicha. 34 Nekztanaqui nii carsila itzii Zofiiqui
PabluZtan SilZtan jalla ninaca chjitchi¢ha persun
kjuya. NiiZ kjuyquin ¢hjeri tjaachi¢ha. Nii
zofiqui familianacZtanpacha walja cuntintuta¢ha
Yoozquin criiZcu.

35 Nii wenziqui juez jilirinacaqui zultat
policianaca mantichi¢ha carsilquin, PabluZtan
SilZtan cutz ortinZtan cuchanchitha. 36 Ninacaz
carsilquin irantitan, nii carsila itzfii Zofiqui
Pabluzquiz cjichit¢ha:

—Nii juez jilirinacaqui wejtquin ortina
apayzquichitha, an¢huc cutznajo. NiZtiquiztan
anthucqui jazic liwriiz okaquicha.

37 Pabluzti nii zultat policianaczquiz paljay-
chitha, tuz cjican:

—Wejrnacqui roman parti Zofiinactcha. Tjapa
tii wajtquiz Zejlitinacz yujcquiz wejrnaca wja-
jtchi¢ha, ana wejtnacaquiz zumpacha pewczcu.
Nekztanaqui inapacha wejrnac carsilquiz majc-
chitha. ¢Jaziqui anthucqui wejrnaca chjojzaka
cuts pecya? jAnaZ cjesatha! Antiz ninacaj persuna
wejrnac tii carsilquiztan jwesi tjonla.

38 Nekztanaqui nii policianacaqui ojkZcu
nii juez jilirinacZquiz tjapa nil puntuquiztan
quint'ichicha. PabluZtan SilZtan roman parti
Zofiinacquiztan, jalla nii quintu zizcu, ancha tsucchi
cjissicha. 39 Jalla niZtiquiztan pertuna mayizi
ojkchi¢ha. Nekztanaqui nii jilirinacaqui tjonZcu

jwessitha. Nekztan Pabluzquizimi SilZquizimi
rocchitha, tuz cjican:

—Tii wajtquiztanZ ulna.

40 Jalla nekztanaqui carsilquiztan ulanZcu
Pabluztan SilZztan Lidia kjuya ojkchitha. Jalla
nekztanaqui criichi jilanaca cherzcu, “Tjurt'ifii
kuzziz cjee anthucqui” cjican chiiZinchic¢ha.
Nekztanaqui ojkchicha.

17

ZONINACAZ APTJAPZTA TESALONICA
WAJTQUIN

I7alla nekztanaqui wilta ojkchicha, PabluZtan
SilZztanaqui. Anfipolis nizaza Apolonia jalla nii
yokanaca watchitha. Nekztanaqui TesalOnica
cjita pajk watja irantichitha. Jalla nekzi tsjii
judionacZ ajcz kjuya zelattha. 2 Nii wajtquin
Pabluqui nii acjz kjuyquin ojkchitha, niiz cuz-
turumpi ]aru TS]ll thjep ]ee]z t]unmacqulzlqul
Pabluqui nii ajcziii Zofiinaczquiz paljaychic¢ha, nii
tuquitan cjijrta Yooz tawk jaru. 3 Yooz tawkquiz-
tan tjaajinchitha JesucristuZ puntuquiztan, tuz
cjican:

—]Jesucristuqui sufrispantatha, niizZ ticzcama.
NiiZz ticziquiztan jacatatspantatcha. Nii
Jesusapachatha YooziZz cuchanZquita Cristuqui.
Jalla nuZz anthucaquiz paljayutha.

4 Jalla nii paljaytiquiztan yekjap judionacaqui
Jesucristuzquin criichitha. Nekztanaqui
ninacaqui Pabluztan SilZtan juntu cjissicha.
Nizaza walja griego parti Zofiinacaqui
Jesucristuzquiz criichizakazza. Tuquiqui Yooz



HECHOS 17:5 XC HECHOS 17:9

Ejpkaz sirwichicha. Nizaza walja rispitta
maatakanacaqui Jesucristuzquin criichizakazza.

se A~ ,

s . A~

yekjap Tfiejo Kkuzziz Zofiinaca juntjapchitha,
Pabluz SilZz quintra parlizjapa. Nekztanaqui
ninacaqui juc'anti Zofiinaca juntichitha.  Nii
Zofiinaca juntiZcu, Zofiinaca aptjapchitha Pabluz
Silz quintra. Nekztanaqui tjapa nii quintra
aptjapziii Zofiinacaqui JasonZ Kkjuya ojkchitha.
Jalla nuZz ojkZcu, nii kjuya muyuntichicha,
Pablo Silas kjurcan. Nii pucultan Zofiinaca jwes
pecattha, parti Zofiinaczquiz intirjizjapa. © Pero
JasonZz kjuyquiz Pablo Silas ana watchicha.
NiZztiquiztanaqui nii quintra Zoflinaca JasOn
tanchitha, nizaza yekjap nekz Zejliii jilanacZtan.
Nekztanaqui nii criichinacaqui chjichtatacha
wajt jilirinacZ yujcquin. Nii jilirinacZ yujcquiz
Zelan, nil quintra Zofiinacaqui altu jorZtan
chiichitha, tuz cjican:

—TiiZofiinacaqui jakziquin ojkt¢haja, nekz Zejliii
Zzofiinacz kuz turwayskattha. Jalla tinacaqui
tekz tjonchizakazza, ana wal kamafia quejpskatz-
japa. 7 Jasonqui niiZz kjuyquiz Pablo Silas alu-
jchitakaléha. NiZaza tinacaqui cjitha, yekja
chawec jiliri Zejl¢ha, Jesusa cjita. NuZzukaz cjicha
tinacaqui. Jalla nuZ cjenaqui niiqui ancha u¢hum
lii quintratha, nizaza u¢hum roman chawec jilirz
quintra¢ha. —NuZ cjican quintra chiichitha.

8Jalla nuz nonZcu, tjapa nii wajtchiz Zoflinacami
jilirinacami walja Zawjchicha. 2 Ultimquiziqui
Jasonqui niiZ mazinacZtanpacha tsjii wali printa
tjaachitha, ninaca cutta cjeyajo.

PABLUZTAN SILZTAN KAMTA BEREA CJITA
WAJTQUIN

10 Jalla nii nooj weenpacha criichi
jilanacaqui Pabluzquiz SilZquiz nii wajtquiztan
ulanskatchitha. Nekztan Berea cjita watja
ojkchitcha. Jalla nicju irantiZcu, judionacZ
ajcz kjuya luzzicha. 11 Jalla nii judionacaqui
tsjan zuma kuzziztatha nii Tesalonic wajtchiz
judionaczquiztan. Tjapa kuztan Yooz taku
catokiiitacha. Nizaza zapuru ninacaqui
tuquita cjijrta Yooz taku liiZzcu liiZcu zumpacha
tantiichi¢ha, nii Pabluz Silas chiita taku, werara
ana werara, jalla nii zizjapa. 12Jalla niZtiquiztan
walja nii  judionacaqui  Jesucristuzquin
criichi¢cha. NiZaza walja griego parti Zofiinacaqui
criichizakazza, rispitta luctakanacami
maatakanacami criichizakazza. 13 TJalla
nekztanaqui nii Tesalonica wajtchiz judionacaqui
nonzicha, Pabluqui Berea wajtquin Yooz taku
paljayiii ojkchitha. Jalla nii quintu zizcu,
Berea watja ojkchitha. Jalla nicju ninacaqui
Zofiinaca ZawjwaZz zjijcanchicha, PabluZ quintra.
14 Jalla nuZ cjen nii criichi jilanacaqui ana
enenskatZzcu Pablo cuchanZquichi¢ha pajk kot
kjutiii. SilZztan TimoteoZtan, jalla ninacazti Berea
wajtquiz eclichitacha. 15 Nekztanaqui PabluZtan
cumpant'ifii Zofiinacaqui Pablo chjitchi¢ha Atenas
cjita watja. Jalla nekztanaqui quejpZquichi¢ha
tii takunacztan: “SilZztan TimoteoZtan, jalla
ninacaqui PabluZquin apura irantiz waquizi¢ha”,
cjican.

PABLUZ KAMTA ATENAS CJITA WAJTQUIN

16 Nekztan Pabluqui Silas Timoteo tjewsnatcha.
Atenas cjita wajtquiz Zejlcan, wacchi Zofiz paata
yooznaca cherchi¢ha. Nii wajtquiziqui jakzimi
Zofiz paata yooznacapanikaz Zelattha. Jalla
nuZ cherzcu niiz kuzquiz ancha sint'ichitha.
17 Jalla niztiquiztan Pabluqui judionacZ ajcz
kjuyquin paljaychi¢ha. JudionacZquizimi Yooz
rispitiii ZofiinacZzquizimi paljaychicha. NiZaza
zapuru pajk plazquin paljaychi¢ha, ojklayfi
Zofiinaczquiz. 18 Jalla nii plazquiz tsjii istutiifiinaca
Zelatcha.  Parti nii istutiifiinacaqui Epicureos
t'akquiztantacha. Parti nii istutiifiinacazti Estoicos
cjita t'akquiztantacha. Jalla ninacaqui Pabluzquiz
paljaychi¢ha. Nekztanaqui yekjap istutiifiinacazti
cjichi¢ha:

—c¢Jaknuzkat tii Zofiic chiithani, waljaz chiitha
pero? ¢Chjulut intintiskatz pecjo?

Yekjap istutiifiinacazti cjichi¢ha:

—Nii¢cha yekja yooznacZz puntuquiztan
paljayiiiqui.

Pabluqui JesusiZz puntuquiztan niZaza
ticzquiztan jacatatz puntuquiztan -chiichicha.
Jalla nuZ chiitiquiztan nii istutiifiinacaqui niZzta
chiichicha. 19 Nekztanaqui nii istutiifiinacaqui
Pablo chjitchitha tsjii Aredpago cjita yokquin. Jalla
nicju ajcziitacha parlizjapa. Nekztan Pabluzquiz
chiichitha tuz cjican:

—Nawjctan amqui tsjii ew tjaajintanaca zjijc-
chamt¢ha. Jalla nii ew taku ziz pecutha wejrnac-
qui. 20 Amqui tsjemat istrafichuc takunaca chiic¢ha.
Kjazt cjii nii takunacaya, jalla nii intintaz pecutha
wejrnacqui.

21 Nii Atenas wajtchiz Zofiinacaqui niZaza nii
parti wajtquin kamifii Zofiinacaqui ¢hjul ew taku-
nacami nonzkaz pecatcha. NiZaza ¢hjul ew taku-
nacami chiiz kaz pecattha. Jalla nii ew takunac-
quizkaz ninacz kuz tjaafiitacha.

22 Jalla nii Aredpago yokquin Pabluqui ninacz
taypiquin tsijtsicha.  Jalla nuZz tsijtscu, tuz
cjichi¢ha:

—Atenas wajtchiz Zofiinaca, an¢hucqui wac-
chi yooznaca rispitinthuctha, jalla niil cherutha.
23 Tii wajtquiz ojklaycan, wejrqui anchuca silu-
naca cherchin¢ha. NiZzaza tsjii silquin cherch-
intha tuZ cjijrta: “Tii siluqui ana pajta Yooz sirwiz-
japacha”. Nii ana pajta Yooz an¢hucqui rispité¢ha,
ana pajzcupacha. Jalla nii ana pajta Yooz pun-
tuquiztan chiyuéha.

24 *Nii Yoozqui tii muntu paachitha, niZaza
tjapa tii muntuquiz Zejliii cusasanaca. Jaziqui
arajpachquinami yokquizimiZz manti¢cha. Nii
Yoozqui Zofiinacz kjuyta timplunacquiz ana
kamtha. 25 AnaZ ¢hjulumi pectha, Zoiiiz sirwita
paataqui. Niipachaz zapa maynizquiz Zeti
tjaatha, nizaza quera atquiztan jeejsjapa tjaatha,
nizaza tjappacha tjaatha Zofinaczquiz.

26 “Tsjii lucutifii ZofiZzquiztan tjapa tii muntuquiz
Zejliii Zofiinaca tjonkatchitha Yoozqui, tjapa kjutfii
tii muntuquiz kamajo. NiZaza Zofiinac? Zejtz
timpumi ticz timpumi, jalla nii YoozpachaZz
mantit¢ha. Nizaza jakziquin tsjii ZoRiqui
kamslaja, jalla niimi zakaz manti¢cha Yoozqui.
27 Jalla nuZz mantichicha Yoozqui, Zofiinaca
nii kjurajo, nizaza wachajo.  Ultimupantha
Yoozqui uthumnacaquiztan anaZz aZkquin

Zejltha. 28 YooziZz cjen uthumqui Zejttha,
nizaza ojklaytha. Jalla niztazakaz yekjap
anthucaquiztan cjijrchicha, tuz cjican: “Yooziz
paatatha u¢chumqui”. 29 Nekztanaqui u¢chumqui
Yooz paatiquiztan, uthumlaqui anaZ pinsis
waquizitha, tuz cjican: “Ultim Yoozza Zofiz
paataqui, korquiztan, paazquiztan, mazquiztan,
jalla niZta Zofiiz paataqui”. 30 Tuqui timpuqui
Zofiinacaqui Yooz puntuquiztan ana zumpacha
zizzitha. Jalla nuZ cjen Yoozqui ZofiinacZ uj
awantichicha. Anziqui tjapa tii jazta Zofiinaczquiz
mantichi¢ha, tuZz cjican: “Persun uj pajzcu,
kuzza campiya”. 31 Nekztanaqui Yoozqui
tsjii tjufii utchicha, tjapa tii muntuquiz Zejlfii
Zofiinaca werara pjalzjapa. Tsjii Yooziz illzta
Zzofliqui tjapa Zofinaca pjalaquitha, Yooz EjpZ
cuntiquiztan. Yoozqui nii illzta Zofi ticziquiztan
jacatatskatchi¢ha. Jalla niZtiquiztan Yoozqui
kjanapacha tjeezitha, nii Zofiqui illztatatha
pjaliiijapa, jalla nii. Jaziqui niiZquin criya. —NuZ
paljaychi¢ha Pabluqui.

32 Jalla nii ticziquiztan jacatatchi quintu
nonzcu, yekjapanacaqui tjassitha. Yek-
japanacazti cjichicha:

—Tii jarquin tii amiZ chiita puntuquiztan wilta
nonznathani.

33 Jalla nekztanaqui Pabluqui ninacZquiztan
ojkchitcha. 34 Yekjapanacazti Pabluzquiz apzitha,
niiZ taku criiZzcu. NinacZquiztan tinaca Zelat¢ha:
Dionisiotatha tsjiiqui, niZaza niiqui Aredpago
cjita t'akquiztantacha. NiZaza Damaris cjiti tsjaa
maatak zonqui criichinta¢ha. NiZaza tsjii kjaz iya
Zofiinacaqui criichic¢ha.

18

PABLUZ KAMTA CORINTO CJITA WAJTQUIN

1 Wirufiaqui Pabluqui Atenas wajtquiztan
ulanchitha. Corinto cjita watja ojkchitha.
2 Jalla nicju tsjii judio Zofiztan zalchitha. Nii
Zofiqui Aquila cjitatatha. Ponto yokquiztan
tjonchitacha. NiiZ tuquiqui Claudio cjita
chawc jiliriqui mantichitha tjapa judio Zofiinaca
Roma wajtquiztan ulnajo. Jalla niZtiquiztan
Aquilaqui Italia yokquiztan ulanspantacha,
niiZ tjunatanpacha, Priscila cjiti. NinacZquin
Pabluqui tjonziii ojkchi¢ha. 3 PabluZtan ninacZtan
tsjii oficiuchiztacha, tultu kjuya paafiitacha. Jalla
niztiquiztan Pabluqui ninacZtan kamchitha junto
nii tultu kjuya langzjapa. ¢ Zapa jeejz tjufiquiz
Pabluqui judionacZ acjz kjuya ojkiiitacha. Jalla
nicju judionaczquiz Yooz taku paljayfitacha,
nizaza ana judio Zofinaczquizimi. Zuma
razunchiz tawkztan paljaychipantha ninacaZ
zumpacha intintazii cjisnajo.

> Nekztan Silztan TimoteoZtan Macedonia
yokquiztan irantiZquichicha. Nekztanaqui

Pabluqui Yooz takupanZ paljayatcha. Yekja
langziiijapa timpu ana Zelattha. NiZaza Pabluqui
judio ZofiinacZzquiz kjanacama intintiskatchicha,
Jesusaqui ninacaz tjewZta Cristucha, jalla nii. ¢ Nii
judio Zofiinacazti quintra cjissicha PabluZzjapa.
Nizaza niiZ quintra anawalinaca chiichic¢ha. Jalla
nizta niiz quintra chiitiquiztan Pabluqui niiz
zquiti tsajttsajtsinchi¢ha, ninacZz quintra tsjii
sifiala cjeyajo. Nizaza cjichi¢ha:

—Anthucqui infiernuquinz tjojttaz cjequitcha,
liwriifii Yooz taku ana nonzin¢huctha, nekztan.
Jalla nuZ castictaZz cjen, ana wejtquiz uj tjojt-
nasatha. Anthucqui kuzinpan Yooz taku ana criiz
pectha. Tonjtan nawjcchuc wejrqui yekja wa-
jtchiz Zofiinaczquin okatha, ninacZzquin liwriifii
Yooz taku paljayZcatha.

7 Nekztanaqui nii ajcz kjuyquiztan ulanZcu
tsjii Justo cjita Zofiz kjuya ojkchitha. Nii Zofiiqui
Yooz sirwifiitatha, niZzaza ajcz Kkjuy latuquiz
kjuychiztacha. Jalla nekz Zejliiitacha. 8 Nii
ajcz kjuy jiliriqui Crispo cjitatacha. Niiqui niiz
familianacztanpacha Jesucristuzquin criichitha.
Nizaza walja Corinto wajtchiz Zofiinacaqui
Yooz taku nonZcu criichitha.  Nekztanaqui
bautista cjissicha. 9 Jalla nekztanaqui tsjii
ween Yooz Jiliriqui Pablo chjuuzkatchi¢ha. Nii
chjuuztiquiztan Yoozqui Pabluzquiz cjichi¢ha:

—Ana eksna amqui. Tirapan Yooz taku parla.
Yooz taku paljayhi langzquiztan ana jayta.
10Wejrqui amtan chicapachatha. Anaz jakziltami
amquiz tani atasatha, ana wali paazjapaqui.
Nizaza tii chawc wajtquiz muzpa Zofiinacaqui
wejtquin criyaquicha.

11 Jalla nuz chjuuzcu Pabluqui nii Corinto wa-
jtquiz tsjii wata tirzuchiz kamchitha, Yooz taku
tjaajincan.

12 Jalla niiz wirufi judio Zofiinacaqui Pabluz
quintra tsjii kuzziz ajczicha. Nekztanaqui Pablo
tanzcu, chawc jilirZ yujcquin chjitchitha. Galion
cjitatacha nii Acay yok jiliriqui. 13 Jalla nuz
chjichcu, nii chawc jilirzquiz cjichit¢ha:

—Til  Zofiqui uthumnaca lii quintraz
ojklaytha. Tiiqui Zofiinaczquiz ana wal tawkZtan
intintiskattha, niiZ Yooz sirwizjapa. Pero niiZz
Yooz sirwizqui u¢chumnaca lii quintratha.

14 Pabluz chiyawc cjen Galidn cjita jiliriqui ju-
dionacZquiz paljaychitha, tuz cjican:

—Judio Zofiinaca, tii Zofiiqui ana wejtnaca
lii quintra paachitha. Nizaza ana chawc uj
paachi¢ha. Tsjii anawali paatasatha, nekztan
anchucaz quijta razuna nonztasatha. 15 Tii
asuntuqui an¢huca takucamakazla; nizaza Zofz
tjuu puntuquiztan parlakazla; niZaza anthuca
liiquiztankazla. Jaziqui anthucporaZz parlasa;
nizaza anchucporaz kjazmi arreglasa. Wejrqui
anal tii anthuca lii puntuquiztan arreglis Zelutha.

16 Jalla nekztanaqui nii jiliriqui nii Zofiinaca
tjirkatchitha niiz oficinquiztan. 17 Nii ajcz kjuya
jiliriqui Sostenes cjitatatha. Jalla niitha qui-
jchiqui. Jalla nuZz nii jiliriz tjirkattiquiztan, tjapa
nii wajtchiz Zofiinacaqui nii quijfii Zofiztan kichi
tansicha, jalla nekzpacha, niijilirz yujcquizpacha.
Nii Galion cjita jilirizti nuz kichjasanami ana im-
portichitha.

PABLUQUI ANTIOQUIA QUEJPCHICHA

18 Nekztanaqui Pabluqui iyapan kamchicha.
Nekztan nii criichi jilanaczquiz “Okutha”
cjican ulanchitha.  Nekztanaqui tsjii warcu
zali ojkchicha, Siria yoka ojkzjapa. Priscilatan
AquilZztan chica ojkchitha. Cencrea cjita wajtquiz,
ima warcuquiz luzcan, Pabluqui niiZ ach chara
k'ala murchitha, tsjii compromitta cuzturumpi
cumplisjapa. 19 Nekztanaqui warcuquiz ojkZcu,

Efeso cjita watja irantichicha. Jalla nicju
Pabluqui Priscilatan AquilZtan, jalla ninaca
ecchitha. Nekztan Pabluqui judionac? ajcz kjuya
ojkchitha. Jalla nicju nii ajcziii judionacZtan
parlichicha. 20 Nekztanaqui nii judionacaqui
Pablo roct'ichitha, iya tsjii kjaZz majztan kamt'ajo.
Pabluzti ana munchi¢ha. 21 Jalla nekztan ima
ninaczquiztan ojkcan, Pabluqui cjichicha:

—]Jerusalén watja irantistantha, pjijsta paaz-
japa. Pero Yooz munanaqui wejrqui quejpZcatha
anchucatan wilta zali.

Jalla nuZz chiiZzcu, warcuquiz luzzitha.
Nekztanaqui Efeso wajtquiztan ojkchicha.
22 Nekztanaqui Cesarea cjita watja irantiZcu,
Pabluqui warcuquiztan ulanchi¢ha. Jalla nuz
ulanZzcu Jerusalén watja ojkchicha, criichi
jilanaczquin zalzjapa. Nekztan Antioquia
wajt kjutiii ojkchicha. 23 Jalla nekz tsjii kjaz
tjuiii kamzcu, wilta ojkchitha. Galacia niZaza
Frigia yokanacaran ojklaychi¢ha. Jalla niiran
iclizquiztan icliza ojklaychitha, criichi jilanaca
tjurt'ifii kuzziz cjiskatzjapa.

APOLOS CJITA YOOZ TAKU PALJAYNI

247alla nii timpuqui tsjii judio Zofiiqui Efeso cjita
watja irantichicha. Apolos cjita tjuuchiztacha.
Niiqui Alejandria pajk wajtchiz Zofitacha. NiZzaza
niiqui Yooz taku walja zuma paljayiitacha.
Nizaza cjijrta Yooz taku zumaZz zizattha.
25 Nii Apolozquiz Yooz kamafi puntu walja
tjaajintatatha. Jaziqui walja tjapa kuztan
Yooz taku parlifiitacha. JuanZ bautistakaz
cjenami JesucristuZz puntuquiztan walja kjana



HECHOS 18:26 Xcix HECHOS 19:2

tjaajinchicha. 26 Nekztanaqui Efeso wajtquiz
Zejlcan, Apolosqui ajcz kjuyquiz tjurt'ifii kuzziz
tsijtsicha, Yooz taku paljayzjapa. Niiz paljayta
takunonZcu, Priscilatan AquilZtan jalla ninacaqui
tsjil latu Apolos chjitchitha, Yooz kamafia puntu
tsjan kjana tjaajinzjapa. 27 Jalla nekztanaqui
Apolozquiz Acaya cjita yokaran ojklayz pecattha.
Jalla nuz cjen jilanacaqui walja apoychitha,
nizaza tsjii carta credencial apaychi¢ha nii
yokquin Zejliii jilanacZquiz, ninaca zuma
risiwajo. Nii yokchiz jilanacaqui Yooz okziiiz
cjen criichitha. Acaya irantiscuqui Apolosqui nii
criichi jilanaczquiz zuma tjaajinchitha. 28 Nizaza
zuma razunquiztan chiican, tjapa Zofiinacz
yujcquiz nii quintra judionacZ pinsitanaca
tjeezitha, anapan zumaZ ninacZ razunaqui.
Ninaca atipchitha. Nii quintra judio Zofiinacaqui
ana kjaz cjii atchitha. C(Cjijrta Yooz tawk jaru
intintiskatchitha, Jesusaqui ninacaZ tjewzta
Cristu¢ha, niZzaza Yoozquiztan cuchanzquita
Cristutha, jalla nii.

19

PABLUZ KAMTA EFESO CJITA WAJTQUIN

1 Acayquiztan quejpZcu, Apolosqui Corinto wa-
jtquiz Zelat¢ha. Pabluzti curunac yoka watZcu,
Efeso watja irantichictha. Jalla nicju tsjii kjaz
Yoozquin criichi Zofiinac7tan zalchitha. 2Jalla nuz
zalZcu, Pabluqui pewczicha, tuz cjican:

—c¢Anchuc criiz  oraqui  Espiritu  Santuqui
anthuca kuzquiz luzzikay?

Ninacaqui kjaazitha, tuz cjican:



HECHOS 19:3 c HECHOS 19:10

—Anaz. Nii Espiritu Santo puntuquiztan
anawira nonzincha.

3JallaniZztiquiztanaqui Pabluquipewczicha, tuz
cjican:

—Anthucqui, ¢¢hjul bautismo tanzint¢huctaya?

Ninacaqui kjaazicha:

—JuanZ bautismo tanzintha —cjican.

4Nekztanaqui Pabluqui cjichitha:

—Walikazza. Juanqui kuz campiifii
Zofiinaczquiz bautisiiitacha. Pero nii JuanZz
wirquin tsjiiqui tjonchicha. Jalla nii¢ha Jesusaqui.
Niiqui Yooz EjpZquiztan cuchanZzquita Cristutha.
Jalla niiZquin criiz waquizitha. Jalla niZtazakaz

5> Jalla nii taku catokZcu, nii Zofiinacaqui
Jesucristo  Jilirz  tjuuquiz = bautistatacha.
6 Nekztanaqui Pabluqui ninacz juntufi kjarztan
lanchi¢ha. Jalla nuZ lanznan Espiritu Santuqui
tjonchitha. Jalla niZztiquiztan yekja takunacZztan
parli kallantichitha. NiZzaza YooziZz zizkatta
puntunaca parlichicha. 7 Jalla ninacaqui tsjii
tuncapan Zofiinacatakalcha.

8 Chjep jiiz Pabluqui jalla nicju kamchitha. Jalla
nuz kamcan ajcz kjuya ojkiiipantacha. Nii ajcz
kjuyquin zuma tjurt'iiii kuzziz paljayfipantacha,
Yooz mantita kamaf puntuquiztan intintiskatcan.
9 Yekjap Zofiinacazti wira ana criichipantha.
Ninacaqui chojru kuzziz cjissicha. Yooz kaman
quintra parlichi¢ha. Jalla niZtiquiztan Pabluqui
ninaczquiztan zarakchicha. Nizaza criichi
Zofiinaca chjitchitha tsjii escuel kjuyquin. Nii
escuelchiz Zofiiqui Tiranno cjita tjuuchiztatha.
Jalla nicju Pabluqui tjaajinchi¢ha zapuru. 10Jalla

nuz tjaajincanaqui pizc wata kamchicha. Jalla
niztiquiztan tjapa nii Asia provincia yokquin
kamifiinacaqui Jesusa Jilirz liwriifii quintu
nonchitha. Judio Zofiinacami, niZaza ana judio
Zofiinacami nii quintu nonchitha. 11 NiZaza
Yooz aztan Pabluqui wali pajk milajrunaca
paachicha. 12 Jalla niZtiquiztan Zofiinacaqui
pafiumi zquitimi PabluZzquiz lanskatchicha.
Jalla nuZz lanskatZzcu, nii pafiumi zquitimi
chjitchitha, laa Zofiinaczquin. Jalla niZtiquiztan
nii laanacaqui ¢hjetintatatha, nizaza nii Zofiinaca
tanfii zajranacami ulanskatchitha.

13 Tsjii kjaZ judio Zofiinacaqui ojklayatcha, za-
jranaca chjatkatcan. Jalla nuZ chjatkatcan, nii
Zofiinacaqui Jesusa JilirZ tjuuZtan ojklayz pecattha.
Nekztanaqui zajranaczquiz cjichitha:

—Zajranaca, an¢huc ulnaj cjiwcha, Pabluz par-
lita Jesus tjuuquiz.

147alla niZzta paachicha pakallawk judio jilazull-
caqui. NinacZ ejpqui Esceva cjita tjuuchiztatha.
Niiqui judiuz timplu chawc jiliritacha. 15 Nii
pakallawk jilazullca niZta paan, tsjii Zofii tanfii
zajraqui ninaczquiz cjichicha:

—]Jesus pajutha. Nizaza Pablo pajucha.
Anthucqui ¢jectchuctajo?

16 Jalla niZtiquiztan nii zajra tanta Zofliqui
tsjil layZcu ninaczquiz tanzitha, kijchjapa. Nii
zajraz tanta Zofiqui walja azziztatha. Jalla nii
aztan ninaca atipchitha. NiZaza k'alapacha
¢hjojritchipantha. Niztami chjojrichta ana
zquitchiz atipassicha nii pakallawk Zofiinacaqui.
177alla nekztanaqui tjapa nii Efeso wajtchiz Zejlii
Zofiinacaqui nii quintu zizzi¢ha, judionacami, ana

judionacami. Jalla nekztan walja eksnatcha.
Nizaza Jesucristo Jilirz tjuu walja alawazzic¢ha.

18 NiZaza walja criichi Zofiinacaqui ninacaz
tuquita persun uj paatanaca pajzcu, kjanacama
mazzicha. 19 NiZzaza yekjap Zofiinacaqui ima
Yoozquin criican, laykican ojklayhitacha. Jalla
ninacaqui ninacZz layka ojklayz liwrunaca
zjijcchitha. Nekztan Kk'ala nii liwrunaca
ujkatchitha tjapa Zofiinacaz cheran. Pjijska tunc
waranka pajk ultimu paaz, nuz valorchiztatha
nii liwrunacaqui. 20 Jalla nekztan nii criichi
Zofiinacaqui tjapa Kkjutiii Yooz taku paljayi
ojklaychitha. Nekztan tsjan tsjan Zofiinacaqui
Yooz taku catokchitha.

217Jalla niiz wirufi Pabluqui niiz kuzquiz Mace-
donia niZaza Acaya yokanacquin tjonzpanZ tan-
tiichi¢ha. Jalla nuz wattan Jerusalén watja iran-
tispanz tantiichi¢ha. NiZzaza Pabluqui cjichi¢ha:

—]Jerusalén watja ojkZcuqui, wejtlaqui Roma
watja irantistanc¢ha.

22 Jalla niZtiquiztanaqui Pabluqui pucultan
yanapfiinaca cuchanchitha Macedonia. Nii
pucultanaqui Timoteotatha, nizaza tsjiiqui
Erastotacha. Pabluzti tsjii kjaZ majjapa eclichitha
Asia yokquin.

ZONINACA APTJAPZTA EFESO WAJTQUIN

237alla nii timpuqui walja Zofiinaca aptjapzitha,
Yooz kamaf jicz puntuquiztan paljaytaZ cjen.
24 Nii aptjapfii achaqui Demetrio cjitatacha.
Jalla niiqui paazquiztan yooznaca paafiitacha.
Jalla nuZ paatiquiztan walja paaz canchitha,
nizaza parti nizZta paafinacaqui. Diana cjiti

Zoiiiz paata yooz timplu irata jalla nii paachi¢ha
ninacaqui. 25 Nekztan Demetrio cjita Zofiiqui
tjapa nii yooznaca paafi Zoflinaca juntichicha,
nizaza niiZz langzii mazinaca juntichizakazza.
Nekztanaqui tuz cjichi¢ha:

—]Jilanaca, anthucqui zizza. Tii oficiuquiz
langzcan, zuma paaz cantha uchumnacaqui,
zuma kamzjapa. 26 Tii Pabluqui ojklaytha, “Zofiiz
paata yooznacaqui anatha ultim yoozqui”, cjican.
Jalla nuZz chiyan, walja Zofiinacaqui niiz taku
crii¢ha, tii Efeso wajtquinami, niZaza tjapa tii Asia
provincia yokquinami. NiiZ taku criiZcu, u¢hum
yooznacquiztan zarakchitha. Jalla nii quintu
nonchiné¢huctha, nizaza  cherchin¢huctcha.
27 Jalla niztiquiztan tii u¢thum langznacaqui
anat cusa cjisnathani. NiZzaza uthum? cansmi
pertisnachani. Anziqui tjapa tii Asia provincia
yokquin Zejliii Zofiinacami niZaza tjapa tii
muntuquiz Zejliii Zofiinacami naa yooz sifuri
sirwifiicha. Pero PabluZ cjen, Diana cjiti pajk
yooz sifiuri timplumi ana rispittat cje¢hani.

28Jalla nuz DemetriuZ chiita taku nonZcu, walja
zawjchi cjissi¢cha. Jalla nuz ZawjZcu, kjawchi¢ha
tuZ cjican:

—iVivaDiana yooz sifiura! jVivatii Efeso wajtchiz
yooz! —nuZ cjican kjawchicha.

29 Nekztan tjapa nii wajtchiz Zofiinacz kuz
turwayskatchitha.  NiZtiquiztan nii wajtchiz
Zofiinacaqui GayZtan AristarcuZtan, jalla ninaca
kichi tanzicha. Nii pucultanaqui Macedonia
yokquiztan PabluZtan chica ojkchitac¢ha. Jalla nii
pucultan tanZcu, pajk parliz kjuya chjitchicha.
30 Nizaza Pabluqui nii kjuya luz pecattha,

Zofiinaczquiz paljayzjapa. Criichi Zofinacazti Pablo
atajchicha, ana luzkatajo. 31 NiZzaza yekjap Asia
jilirinaca Zelattha, Pabluz amigonacatakaltha.
Jalla ninacaqui tsjii Zofii cuchanZquichitha
Pabluzquin rocZinajo, nii parliz kjuyquiz ana
luzajo. 32 Tampachquiztan juntazcu Zofiinacaqui
kjawchicha tjapaman razunanaca chiican.
AptjapziZ cjen nekztan niZzta kjawchitha
Zohinacaqui. Ancha pajk ch’'awjwa paattha. Jila
manka Zofiinacaqui ¢hjul puntu ajcztazlaja ana
zizzicha. 33 Yekjap Zofiinacaqui nii ajczta puntu
zumpacha intintiskatchicha Alejandruzquiz.
Nekztan niiqui tucquin tsijtskatchitha, nii
judionaczquiztan tjurt'izinajo. Nekztanaqui
Alejandruqui kjara waytiZcu ch'uj cjeej cjichicha.
Nekztanaqui niiqui tjapa Zofiinacz yujcquiz
tjurt'izinz tawkZtan chiiz pecattha. 34 Parti
Zofinacazti Alejandro judio Zofii cjican zizcu, wilta
kjawchitha tsjii pizc ora. Tsjii jorZtan tuZ cjican:

—iVivaDianayooz sifiura! jVivatii Efeso wajtchiz
yooz!

35 Jalla nekztanaqui nii wajt secretariuqui
Zofiinaca ch'uj cjiskatZcu, paljaychi¢ha tuz cjican:

—Efeso jilanaca, tii pajk yooz Diana
sifiura timplu tii Efeso wajtchiz Zofiinaczquiz
cumpjiitacha. Nizaza arajpachquiztan
tjojtzquichintha taa yooz sifiuriqui. Tsjii
maz cheechi tjonZquichintha. 36 Jalla nii
puntuquiztanaqui anaz jecmi nicasacha. Jaziqui
ch'ujtha cjee. Ima zuma tantiyazcan anacha
¢hjulumi paa. 37 Tii anthuca zjijcta Zofiinacaqui
ana thjulumi chiichi¢ha naa Diana sifiurijapaqui,
anazaZz naa quintra ¢hjulumi paachitha.

38 DemetriuZztan niiZz langziii mazinacZtan
quijz pecthaj niiqui, niijapa juez jilirinaca
Zejleha.  Nii jilirinaczquinkaz ojkla, nii quija
arreglisjapaqui. 39 Tsjii yekja puntu parliz pecthaj
niiqui, zumpachaz ajczcuz parla. 40 Tii aptjapzi
puntuquiztan u¢hum chiiz razunanacaqui ana
zejl¢ha. Jaziqui uthum gobiernuqui u¢humnac
quintra uj tjojtnasacha, tii nooj aptjapztiquiztan.
41 Tii parlaqui ZerZta cjila, —nuZ cjichitha nii
secretariuqui.

Nekztanaqui Zofiinaca liwj cuchanchitha, per-
sun kjuya okajo.

20

PABLUZ OJKTA MACEDONIA NIZAZA GRECIA

1 Jalla nekztanaqui nii aptjapzta ZofiinacaZ
ojktan, Pabluqui criichi Zofiinaca kjawzitha,
ninaczquiz tjaajinzjapa. Nekztanaqui Pabluqui
“Okaz” cjichicha, Macedonia yoka ojkzjapa.
2 Jalla nii yokquin ojklaycan, criichi jilanacZquin
zuma tawkZtan ancha p'ekinchaychitha,
tjurt'iiii kuzziz cjeyajo.  Nekztanaqui Grecia
yoka irantichitha. 3 Jalla nicju thjep jiiz
zejlchicha. Nekztan warcu zalz pecattha, Siria
yoka ojkzjapa. Warcu tanawc cjen, Pabluqui
quintu zizzitha, judionacaqui niiZz quintra
parlassitaquitha, jalla nii. Jalla niZtiquiztan
niiZ warcuquiz ojkz cjitaqui nuZzquiz tijsicha.
Yokaranpacha ojkchi¢ha. Nekztan Macedonia
yoka irantichi¢tha. 4 Nizaza PabluZtan chica
ojkchiquitinacatatha: Sopatertatha (niiqui Berea
wajtchiztatha), niZzaza Aristarcutatha, niZaza

Segundutacha (niiqui Tesaldnica wajtchiztacha),
nizaza Gayutatha (niiqui Derbe wajtchiztat¢ha),
nizaza Timoteotatha, niZaza Tiquicutatha,
nizaza Trofimutatha. (Jalla TiquicuZtan
TrofimuZtan Asia provinciquiztantacha). 5 Jalla
nii jilanacaqui wejtnaca tuqui okjaychitha.
Jalla nuz okjayZcu Troas cjita wajtquin wejrnac
tjewzitha. © Wejrnacqui ana liwaturchiz t'anta
lujlz pjijsta paztan, Filipo cjita wajtquiztan
zarakchintha tsjii warcuquiz. Tsjii pjijska
tjuiiquiztan Troas watja irantichintha. Jalla nicju
kamchintha tsjii simana.

PABLUZ KAMTA TROAS WAJTQUIN

7 Dominguqui wejrnacqui ajczintha, Santa
Cena paazjapa. Jalla nuZz ajcZzcu Pabluqui
tjaajinchitha criichi jilanaczquiz. Jaka tazu
zarakz cjen, chica aramacama tjaajinchitha.
8 Wejrnacqui tsewcta pisuquin ajczintatha
tsjii kjuyquiz. Kjanzjapa wacchi michanaca
tjeestatatha. 9 Nizaza Eutico cjita tjowa
ventanquiz julzi Zelat¢cha. Pabluz azkapacha
chiyan, nil tjowaqui ancha tjaji tjonkatchitha.
Nekztan nii ventanquiztan kossuc tjojtsitha,
thjep pisu Kkjuyquiztan. Ticzi waytitatacha

nii tjowaqui. 10 Nekztanaqui Pabluqui
chjijwZzquichi¢ha. Nii tjowZ juntufi chutjatZcu
Zcojrzicha. Nekztanaqui parti jilanacZzquin
cjichi¢ha:

—Anatha tsucaquicha. Zejt¢ha tiiqui.

11 Jalla nekztanaqui Pabluqui wilta yawchitha
tsewcta pisuquin. Nekztan Santa Cena paachitcha.
Jalla nuz paaZcu, Pabluqui tirapan parlichitha

kjantatscama. Nekztan ojkchitha. 12 Partinacazti
zuma kuzta eclichi¢cha. Nii tjowa vivoZ cjen,
cuntintu nii tjowa chjitchicha.

13 Nekztanaqui wejrnacqui warcuquiz okjaych-
incha Ason yokacama. Pabluzti kjojchufi ojkz
pecat¢ha. Ason wajtquiztan Pablo zakaz war-
cuquiz ojkz tantiichi¢ha. Jalla nuZ cjican kaz-
tatatha. 14 Nekztanaqui Asén wajtquin PabluZtan
zalzintha. Nekztanaqui Pabluqui wejtnacatan
chica warcuquiz luzzitha. Nekztanaqui Miti-
lene kjutiii ojkchin¢ha. 15 Mitilenequiztan ojk-
can, jaka tazuqui Quio latuquin watchin¢ha. Kat
taZzuqui Samos cjita watja irantichin¢ha. Nekz-
tanaqui Trogilio cjita wajtquin jeejsassinc¢ha. NiiZ
jaka taZuqui Mileto cjita watja irantichin¢ha.
16 Jalla nuz ojkchintha, Asia yokquin ana wac-
chi tjuni Zejlzjapa. Efeso wajtquin ana ojkz
pecat¢cha. Antiz Jerusalén watja apura ojkz
pecattha Pabluqui. Jalla nicju irantis pecattha
ima Pentecostés tjufii tjonan. JaknuZquiztanami
irantisquizpanz pecattha.

EFESO ICLIZ JILIRINACZQUIN CHIIZINTA

17 Mileto wajtquiz Zejlcan, Pabluqui Efeso icliz
jilirinaca kjawZquifii cuchanchi¢tha. 18 Jalla
nii jilirinacaZz tjontan, Pabluqui ninaczZquiz tuz
chiiZzinchitha:

—WeriZz Asia yokquiz  tjontan, nii
tjufiquiztanpacha jaknuZzt anthucatan chica
kamtuthaja, jalla nii anchucqui zizza. 19 Jalla
nuZz anchucatan kamcan, humilde kuzziz
Yooz Jilirzquiz sirwichintha. Nizaza -criichi
Zofinaczquiztan wejt Kkuzquiz sint'itiquiztan

ancha kaachintha, niZzaza ancha pruebanacami
sufrichintha. 20 Tsjan zuma kamafichiz cjisjapa
anthucaquiz tjapa zumanaca tjaajinchintha, tjup
kuzziz. Plazquinami callquinami tjaajinchiné¢ha,
nizaza anthuca persun Kkjuyquiztan Kkjuya
tjaajinchin¢ha. 21 NiZaza judionaczquizimi ana
judionaczquizimi paljaychintha wejrqui, tuZ
cjican: “Anthucqui persun uj pajZcu, kuznaca
campiya.  Jesucristo JilirZquin tjapa kuztan
criya”. 22 Anziqui wejrqui Jerusalén watjal
okatha. Espiritu Santuz mantital okatha. Jalla
nicju ¢hjulut watathaja, anal zizutha. 23 Jalla tii
puntukal zizutha. Tjapa watjaran weriz ojklayan
Espiritu Santuqui wejtquiz chiichitha, tuz
cjican: “Amqui carsilquiz chawctam cjequitha.
Nizaza ancham sufraquicha”. 24 Pero nii
mazintiquiztanaqui wejr anal turwasnuc¢ha. Tii
muntuquiz Zejtzjapa anaZ importicha wejrqui.
Wejt wiraqui anaZz chekanaqui. Jesucristo Jiliriz
tjaata apOstol cargo, jalla nii cumplistantha
chekanaqui. YooziZz tjaata kamaf jaru ojklayz
pecutha, ticzcama. Liwriifii Yooz taku parliz
pecutha, Yooz zuma okziicha cjican.

25 Yooz mantuquiz kamz puntuquiztan
anchucaquiz mazzintha. Anziqui anthucqui
wejttan anaz iya zalaquitha tekztan nawjcchuc.
26 Jalla niZtiquiztan anchucaquiz chiyut¢ha, tuz
cjican: AnaZ jecmi anchucaquiztan wejtquin
uj tjojtnasatha, tuz cjican: 27 “Pabluqui
anaz tjapa YooziZz tjaata taku tjaajinchitha”
cjicanaqui. Wejrqui tjapa YooziZ tjaata takunaca
anthucaquiz mazzintha. 28 Jalla niZztiquiztanaqui

anthucqui persunpachquiz cwitaza, niZaza
parti anchuca iclizziz jilanaca cwitaquitha
anchucqui. Espiritu Santuqui anthuc jiliriztakaz
utchi¢tha Yoozquin criichinaca cwitajo, niZaza
Yooz tawk ¢hjeri tjaajo. Nii criichi jilanacZ
laycu Jesucristo Yoozqui niiZz persun ljoc
tawkchitha, cruzquiz ch'awcZzcu. Jaziqui
criichi Zofiinacacha Jesucristuztaqui. 29 Tsjii
zakal zizutha. WeriZ ojktan, yekja Zofiinacaqui
anthucaquin tjonaquitha anthuc wichanzjapa,
nizaza anchuca icliza akskatzjapa. Ninacaqui
uuzi tanfii kitiztakaz luzcaquicha. 30 NiZaza
anchucaquiztan toscara chiifiinaca Zelaquicha tsjii
kjutiii criichi jilanaca chjitzjapa toscar tawkztan.
31Jaziqui an¢hucqui zumpacha cwitaza. Wejrqui
thjep wata intiru majifiami weenami zapa mayni
anthucaquiz tjaajinchiné¢ha. NiZzaza anthucaquiz
chiichiiZzincan, ancha kaachiné¢ha.

32 Jaziqui jilanaca, anthucqui Yoozquin
cumpjiyutha. NiZaza Yooz zuma taku zumpachaz
catoka. Jalla nuZz cjen anthucqui tjurt'ifii
kuzziz cjequitha. Nekztan Yoozquiztan irinsa
tanznaquitha tjapa Yooziz t'akZta ZofiinacZtan.
33 Wejrpachatha paazmi zquitimi anapan
pecchintqui jecZquiztanami. 34 Antiz wejrttha
persun kjarztan langzifitqui, ¢hjulut pecatuchaja,
jalla nijjapa, niZzaza wejttan chica ojklayfii
Zofinaczjapami. Jalla nii puntuquiztanaqui
anchucqui zumpachaz zizza. 35 Jalla nuZzupan
anchucqui langz waquizicha, t'akjir Zofiinaczquiz
yanapzjapa. Jalla nuZ kjana tjeezintha persuna
langzcan. NiZzaza Jesus JilirZ chiita taku cjufizna.
Jalla tuz cjicha nii chiitaqui: “Onaniii Zofiinacaqui

juc'ant cuntintutha tanzii Zofiinaczquiztanaqui”.

36 Jalla nuz chiizcu, Pabluqui quillzi¢ha, tjapa
nii Zejliii hermanonacztan, Yoozquin mayiziz-
japa. 37 ]Jalla nekztanaqui tjapa nii jilanacaqui
kaachitha Pabluz ojkz cjen. Pablo Zcojrzitha,
nizaza chjulzi¢ha. 38 Pabluqui cjichic¢ha:

—Wejrqui okatha, jaziqui anaz iya wejr cher-
aquitha. —]Jalla niZtiquiztan nii jilanacaqui an-
cha llaquita cjissitha.

Jalla nekztanaqui warcu luzcama chica
ojkchitha.

21

PABLUQUI JERUSALEN WATJA OJKCHICHA

1Jilanaca eccu, warcuquiz luzzin¢ha. Nekztan
Cos cjita yok tirichuc ojkchin¢ha. Jaka taZuqui
Rodas cjita yokquin ojkchintha. Jalla niwjctan
Patara cjita watja ojkchintha. 2 Jalla nii Patara
wajtquiztan tsjii Fenicia kjutiii ojkiii warcu zalch-
in¢ha. Nekztan nii warcuquiz luzcu ojkchintha.
3 Jalla nuZz ojkcan Chipre cjita yoka azkquin
cherchintha. Chipre yokaqui zkar latuquintatha.
Tira ojkchintha Siria yoka irantizcama. Tiro
cjita wajtquiz kuzi ecz Zelan, nekztan Tiro watja
luzzic¢ha. 4Jalla nicju criichi jilanaca kjurchin¢ha,
zalaficama. Nekztanaqui ninacZtan kamchiné¢ha
tsjii simana. Ninacaqui Espiritu SantuZz cjen chi-
ikatchi¢ha Pabluzquiz, tuz cjican:

—Amqui anatacha ojkzqui Jerusalén watja.

5 Simanaz wattan, Tiro  wajtquiztan
ulanchiné¢ha. Nizaza tjapa nii wajtchiz
criichi Z0finacaqui maatakanacZtanami

ocjalanacztanami wejtnacaquiz cumpant'ichi¢ha
wajtZz tjiya. Jalla nicju tsjii k'ara Zelatcha,
kot atquin. Nii Kk'arquiz quillZcu Yoozquin
mayizassintha. ¢ Nekztanaqui zumpacha kjara
tansascu, jaljtassin¢ha “Kjazllami okall” cjican.
Nekztanaqui wejrnacqui warcuquiz luzzintha.
Ninacazti kjuya quejpchitha.

7 Nekztanaqui Tiro wajtquiztan zarakchintha,
Tolemaida cjita watja irantiscama. Jalla nicju
criichi jilanaczquin tsaani ojkchintha. Jalla nekz-
tanaqui tsjii nooj kamchintha nii jilanacZtan.
8NiiZ jaka tazuqui PabluZtan wejtnacatan ulanch-
intha. Nekztan Cesarea cjita watja irantichint¢ha.
Jalla nii wajtquiz irantizcu FelipZ kjuya ojkch-
intha. Jalla niitatha liwriifii Yooz taku parlifiiqui
jalla nii oficiuchiztatha. NiiZz tuqui Jerusalen-
quin pakallawk jilanaca illztatatha, Yooztajapa
langzjapa. Tsjiiqui nii Felipita¢cha. Jalla niiz
kjuyquin kamchinc¢ha. 9 Nii Felipiqui pajkpal-
tan ana zalzi tjunmatanacchizta¢ha. NiZaza ni-
nacaqui Yoozquiztan zizta taku parlifii profe-
tanacatacha. 10Jalla ninacZ kjuyquin tsjii kjazZ maj
kamZcu, tsjii Agabo cjita Zofiiqui tjonchitha Judea
cjita yokquiztan. Nii Zofiiqui Yooz taku parlifii
profetatacha. 11 Jalla nii Zofliqui wejrnac tjonzii
tjonchictha. Nekztanaqui Pabluz jweranta kojch
aptichi¢cha. Nii kojchtan persun Kkjojcha kjara
jwersitha tuz cjican:

—Espiritu Santuqui tuz cjicha: “Jalla niZztapacha
Jerusalén wajtquin judio Zofiinacaqui tii kojch
tuyiii Zofii jwernaquicha. Jalla nuZ jwerZcu,
yekja wajtchiz Zofiinaczquiz intirjaquitha”. —NuZz
cjichi¢cha Agabo cjita profetaqui.

12 Jalla nuZ nonZcu, wejrnacmi niZaza nii
Cesarea wajtchiz criichinacami tjappacha
Pabluzquiz rocassintha ana Jerusalén watja
okajo. 13 Pabluzti kjaazitha, tuz cjican:

—cKjaztiquiztan anthuc kaajo? ¢Kjaztiquiztan
anthuc wejr llaquizkatjo? Wejrqui Jesucristuz
cjen listutha ¢hejlta cjisjapami niZzaza Jerusalén
wajtquin ticzjapami.

14 Jaziqui wejtnaca razunztan PabluZ taku ana
atipi atchintha. Jalla nuZ cjen ana tira chiich-
intha. Tiikazza cjichintha:

—Yooz JilirZz munafipaj cjila.

15 Jalla nekztanaqui ojkzjapa tjaczintha. Nekz-
tan Jerusalén wajt kjutiii ojkchinc¢ha. 16 NiZaza
yekjap Yoozquin criichi jilanacaqui wejtnacaquiz
cumpant'ichi¢ha. Tsjii ninaczquiztan Mnason
cjita Zohi Zelatcha. Niiqui Chipre cjita wa-
jtchiz Zoiitacha. AZk wata Yoozquin criichipan-
tatha. Niiz kjuyquin alujazjapatatha Jerusalén
wajtquin.

PABLUQUI JACOBZQUIZ TJONZICHA

17 Jerusalén watja irantiZcu, Yoozquin
criichi jilanacaqui wejrnac ancha cuntintu
risiwt'ichicha. 18 Niiz jaka tazu Pabluqui
wejtnacatan JacobZquin tjonziii ojkchicha.
Jalla nicju tjapa nii Jerusalén icliz jilirinacaqui
Zelatcha. 19 Pabluqui jilanaczquiz tsaanZcu,
tjappacha niiz ojklayta quint'ichicha. Yoozqui
Pabluzquiz wali pajk obranaca paakatchi¢ha
ana judio ZofiinacZz yokaran ojklayan. Jalla nii
quint'ichicha Pabluqui. 20 Jalla nii takunaca

nonzcuqui, Yooz honora chiichicha. NiZaza
Pabluzquiz cjichitha:

—]Jila, walikazza niiqui. NiZaza tekzi tsjii
kjaz warank judionacaqui JesucristuZzquin
criichizakazza. Jalla nii zizzamtha. NiZaza
tjapa ninacaqui cjichipanc¢ha, “Moisés lii jaru
ojkstantha” jalla nii. 21 Nizaza ninacaqui
nonzitha tii quintu: Amqui yekja yokquin
kamiii judionaczquiz tjaajinfiamcha, “Moisés
mantita lii ana cumplis waquizitha”, jalla nii.
Nizaza ninacaqui am puntuquiztan tuz nonzitha:
Amqui “Lucmajch wawanaca ana chimputa
cjis waquizitha”, cjican tjaajinfiam¢ha. NiZaza
amqui “Uthum judio cuzturumpinac jaru ana
paaz waquizitha” cjican tjaajinfiamc¢ha. Jalla
nuZz am puntuquiztan nonzitha tekz Zejlfi
hermanonacaqui. 22 Anziqui nii hermanonacaqui
am tjonchi zizcu ajcznaquitha. Jaziqui,
(jaknuzum cjeequi? 23 Amqui jalla tuZum
paathaj. Til Jerusalén wajtquiz pajkpaltan
Zofinaca Zejltha. Ninacaqui compromitta
taku cumplistan¢ha. 24 Amtan chica ninaca
chjicha. Nekztan ninacZtan chica am u¢hum
cuzturumpi paa. NiZaza ninacZ gasto pacna,
ninaca persun ach chara k'ala murta cjisjapa.
Jalla niztiquiztan tjappacha intintiskataquitha,
amqui u¢humnaca cuzturumpi ana quintratha,
jalla nii.  Jalla nuZ chiichiifiinacaqui toscara
cjitaz cjequitha. Ampachazakazim uthum
lii jaru paatha. Jalla nuZ intintaquitha
tjappachaqui. 25 NiZaza wejrnacqui nacjufita
wajtchiz ana judio criichinaczquiz cjijrchintha,
tuz cjican: “Zofiz paata yoozquiz wilana

jawkta chjizwi anatha lujlsqui. NiZaza jora
zkenzcu conta animal chjizwimi anacha lujlsqui.

Nizaza luctakZtanami maatakZtanami anatha
adulteriuquiz ojklayzqui”. —Jalla nuz Pabluzquiz

chiichi¢ha nii icliz jilirinacaqui.

PABLUQUI PRESO TANTATACHA

26 Jalla nekztanaqui Pabluqui nii pajkpaltan
Zoiiinaca chjitchitha. NiiZ jaka taZzuqui ninacztan
chica cuzturumpi paachi¢ha. Nekztanaqui tim-
pluquin luzzi¢ha ¢hjulorat nii cuzturumpi paaz
tjufiinaca Zerznachaja, jalla nii mazjapa. Nii cuz-
turumpi paaz tjuiiinaca Zerztan, Pabluqui persun-
japami ninacZtajapami ofrenda tjaastanc¢ha. Nii
puntu zakaz timpluquin mazi luzzicha.

27 Nii pakallawk cuzturumpi paaz tjuflinaca
ZerZmayatatha. Jalla nii ora tsjii kjazt
judionacaqui Zelat¢cha Asia provinciquiztan
tjonchi. Ninacaqui Pablo cherchi¢ha timpluquiz
Zejlfii. Jalla nuZ cherZcu, ninacaqui tjapa Zofiinaca
aptjapchicha Pabluz quintra.  NiZzaza Pablo
tanzjapa jirchicha. 28 Nekztan kjawchicha tuz
cjican:

—Israel wajtchiz Zofiinaca. Yanapt'alla. Tiitha
anawal Zofiqui. Tiiqui tjapa kjutiii ojklaycan,
Zofiinaczquiz tjaajificha u¢hum nacion quintrami,
niZzaza Moiséslii quintrami, niZaza tii timplu quin-
trami. NiZaza anziqui tii timpluquiz ana judio
Zofiinaca chjitchicha. Jalla niZtiquiztan tii Yooz
timplu quintraz paatha. Ut¢hum alajakazza tii
arajpach Yooz timpluquiz luzpanqui. Ana judio
Zofiinacaqui ana luztantha. —Jalla nuz kjawchic¢ha
Pabluz quintra.



HECHOS 21:29 CXV HECHOS 21:36

29 NiiZ tuquilla Pabluqui Troéfimo cjita Zofiztan
Zelattha. Trofimuqui Efeso wajtchiz Zofiitacha.
NiiZ pucultan chica cherZcu, nii judio Zofiinacaqui
tuz pinsatcha, Pabluqui timpluquin nii Trofimo
chjitchiZlani, cjican. Jalla niZtiquiztan Pabluz
quintra kjawchicha.

30 Tjapa Zofiinacaqui PabluZ quintra Zawijchi tjo-
jktichicha. Zati pariju tjonchi¢ha timplu kjutfii.
Nekztanaqui Pablo tanchi¢ha. Timplu kjuyltan
tanZcu zawncchuc joochitha. Nekztanaqui nii
timplu zanami chawjczitha. 31 Ninacaqui Pablo
conzmayatatha. Nekztan Zofiinaca walja aptjapzi
cjen, zultatZ jilirzquin maztatatha. 32 Jalla nii
quintu zizcu, walja apura zultatunaca juntas-
sicha ninacZ sargentunacZtan. Nekztan zati par-
iju jirchitha jakziquin tama Zofiinaca Zelatthaja,
jalla nicju. Nekztanaqui Zofiinacaqui nii zultatu-
naca sargentunacztanpacha cherchitha. NuZz
cherzcu Pablo kijtZ cjen nuZzquiz apatatchitha.
33Jalla nekztanaqui nii zultatZ jiliriqui macjatZcu
Pablo preso tanchitha. NiZzaza mantichitha,
pizc carinZtan chelajo. Nekztanaqui Zofiinaczquiz
pewczicha:

—¢Ject teejo? ¢Chjulu paachita tii Zofiejo?

34 Nii Zofiinacazti tjapaman puntunaca chiican
kjawchitha. Ancha altu jorZtan arnan, nii zultatz
jiliriqui ana intintasi atat¢ha. Jalla niZtiquiztan
mantichi¢cha, cuartilquin chjicha, cjican.
35 ZultatZz cuartil guardanaczquiz macjatZcan,
zultatunacaqui Pablo waytiZcu chjitchi¢ha, ana
nii Zofiinaczquiz kijchkatzjapa. 36 NiiZ wirquiz
tama Zofinacaqui apzquichicha, kjaw jawi:

—iTiczla tiiqui! jPanj ticzla! —cjican.

PABLUQUI PERSUNA TJURT'ICHICHA

37 Nekztanaqui Pabluqui cuartilquiz makawc
cjen zultat? jilirZzquiz paljaychitha, tuz cjican:

—Wejrqui tsjii chiiz pecutha. ¢Wejr chiyasaya?

Nekztanaqui nii zultatZ jiliriqui kjaazi¢ha tuz
cjican:

—¢Amqui griego taku chiifiam jaa? 38 Jaziqui
amqui anaz nii anawal egipt wajtchiz Zofiim¢ha.
Niiqui azk tjufiinaca gobiernuZ quintra Zofiinaca
tjojktiskatchi¢ha. Ch'ekti yokquin tsjii pajkpic
warank guerrillero juntichicha gobierno niiz
puestuquiztan chjatkatzjapa. ¢Ana nii egipto
Zonimya?

39 Nekztanaqui Pabluqui kjaazicha, tuz cjican:

—Wejrqui judio Zofitcha. Cilicia cjita yokquin
Tarso cjita wajtquin nassintha wejrqui. Nii pajk
wajtchiz Zofitcha wejrqui. Jalla niZtiquiztan tii
Zofinaczquiz paljayskatalla. —NuZ permiso may-
chicha.

40 Nekztanaqui zultatz jiliriqui permiso
tjaachitha, Zofiinaczquiz paljayajo. Nekztanaqui
Pabluqui tsijtsitha nii gradanac juntui. NiZaza
kjara waytiZcu Zofiinaca ch'ujquizkatchic¢ha. Jalla
nuz Zofinaca ch'ujquizkatzcu, Pabluqui hebreo
tawkquiztan paljaychicha, tuz cjican:

22
1 —Jilanaca, ejpnaca, wejrqui persunal
tjurt'acha. Wejt takuZ nonZna.
2 Jalla nuZz hebreo tawkZtan paljayan, walja
ch'uj Zejlchitha nii Zofiinacaqui. Nekztanaqui
Pabluqui paljaychitha, tuz cjican:

3 —Wejrqui judio Zofitcha.  Nawjc Cilicia
cjita yokquin Tarso cjita wajtquin nassint¢ha.
Pero tekzi tii Jerusalén wajtquiz pajkchintha.
Gamaliel cjita maestruqui wejr tjaajinchitha,
ucthum atchi ejpnacZz tuquita lii jarupantha
tjaajinchiqui. Nizaza wejrqui tjapa kuztan
Yoozquin sirwifipancha, jaknuZzt ant¢hucqui
tjapa kuztan u¢hum cuzturumpi jaru paachaja,
jalla nuz. 4 Tuquiqui wejrqui Yooz jiczquiz
ojklayfii Zofiinaca tanifitacha, conaficama. NiZaza
Yoozquin criichi luctaka cjifiimi maataka
cjifiimi preso tanZcu, chelifitacha carsilquiz
chawjckatzjapa. 5 Nizaza timplu jilirinacami
tjapa wajt jilirinacami zizza, weraral chiyutha,
nii. Ninacaqui wejtquiz carta credencial
tjaachitha, Damasco wajtquin u¢thum judio
jilanaczquiz tjeezjapa. Nekztan nicju ojkchintha,
Yoozquin criichi Zofiinaca tanzjapa. Tekzi
Jerusalén wajtquiz zjijcZcu, casticz pecchintha.
Jalla tii weriZz ojklayta puntuquiztanaqui tii
Jerusalén jilirinacaqui kjanacama declarasacha.

PABLUQUI JESUCRISTUZTAN ZALCHICHA

6 ‘Carta credencial tanZcu, wejrqui Damasco
watjal ojkchin¢ha. NiZaza taypur ora irantiz
cjen, tiripintit arajpachquiztan tsjii wali pajk ispi-
juztakaz kjanzquichi¢ha wejt muytata. 7 Wejrqui
yokquin tjojtzintha. Jalla nuZ tjojtZcu tsjii jora
nonzicha, tuz cjican: “Saulo, Saulo, ¢kjaztiquiztan
am wejt quintramjo?” 8Jalla nekztanaqui wejrqui
pewczintha, tuz cjican: “Wejt Jiliri, ¢ject amya?”
Jalla nekztanaqui wejtquiz kjaazitha, tuz cjican:
“Wejrttha Jesusitqui. Nazaret wajtchiz Zofitcha.

Amqui wejt quintram paacha”. 9 Wejttan chica
cumpant'ifii Zofiinacaqui walja tsucchi¢ha. NiZaza
nii kjanZquifii cherchizakazza. Pero nii wejtquiz
chiizquifii jora ana nonzic¢ha. 10 Nekztanaqui we-
jrqui cjichintha: “Wejt Jiliri, ¢¢hjulu wejr paa-
jum cjii amya?” Nekztanaqui wejt Yooz Jiliriqui
kjaazitha, tuz cjican: “Zaazna. Tiraka amqui
Damasco watja oka. Jalla nekz amquiz mazinta
cjequitha ¢hjulut paasalaj, jalla nii”. 11Jalla nii
kjanaZz cjen zuranzintha. Jalla nekztanaqui wejt
cumpant'ifii Zofiinacaqui wejt kjarcu tanZcu Dam-
asco watja irantizcama chjitchitha.

‘Jalla nii wajtquin tsjii Ananias cjita
Zoni Zelattha.  Jalla niiqui Moisés lii jaru
walja cumplifiitacha. Nizaza tjapa nii
Damasco wajtquin kamifi judionacami nii
Zofiz puntuquiztan “Zumapantha nii Zohiqui”
cjifiitacha. 13 Nekztanaqui Ananiasqui wejtquiz
tjonzii tjonchitha. Jalla nuZz tjonZcu wejt
latuquiz tsijtsicha. Nekztan wejtquiz cjichitha:
“Saulo jila, wilta cheriiim cjequi¢tha”. Jalla nii
orapacha wejrqui cheriii cjissintha. Nekztan
Ananias kjutfii cherzincha. 14 Jalla nekztanaqui
Ananiasqui wejtquiz cjichitha: “Tuquitanpacha
uthum ejpnacz Yoozqui am illzicha, niiz
pinsita zizajo, niZaza niiZ ancha zuma Majch
cherajo, nizaza niiz jora nonZnajo. !5 Nizaza
amqui niiz puntuquiztan paljayaquitha tjapa
tii muntuquiz Zejliii Zofiinaczquiz. Nizaza
ninaczquiz amiz chertanaca, niZzaza amiz
nonztanaca declaraquicha. 16 Jaziqui apura
ZzaaZna, Yooz Jilirzquin tjapa kuztan cjee, am
ujnaca pertunta cjisjapa. NiZaza bautista cjee”.

17 *Wirufiaqui Jerusalén watja quejpchincha.
Jalla nuZ quejpZcu, timpluquin ojkchintha
Yoozquin mayizizjapa. Jalla nuZ mayizican
Yoozqui tsjii chjuuZtazokaz wejt kuzquiz
tjonskatchitha. 18 Nekztan Yooz Jiliri
cherchintha. NiZzaza Yooz Jiliriqui wejtquiz
cjichicha: “Tii Jerusalén wajtquiztan apura
ulna. AmiZ wejt puntuquiztan chiita takunaca
anaZ nonz pectha”. 19 Nekztanaqui wejrqui
cjichintha: “Wejt Jiliri, ninacaqui zizza
weriZz ojklaytanacaqui. Tjapa ajcz Kkjuyaran
ojklayifitacha, amquin criichinaca kjurcan.
Jalla nii criichinaca wachtiquiztan, wejrqui
ninaca wjajtkatchintha. 20 NiZzaza am puntu
declariii Esteban conan, wejrqui nicju tsijtsi
Zelatutha. NiZaza wejt kuzmi tjapa kuztatcha
nii conan. NiZaza nii coniii ZofiinacZz zquitinaca
cwitichin¢ha”. 21 Pero Yooz Jiliriqui wejtquiz
chiizinchitha, tuz cjican: “Oka amqui. AZkquin
nacjufita wajtchiz Zofiinaczquin am cuchnatha”.

PABLUZTAN COMANDANTI JILIRZTAN

227alla niicama Zofiinacaqui PabluZ paljayta taku
nonzitha. Nekztanaqui kjawi kallantichitha, tuz
cjican:

—iTiczla tii Zofiiqui! jAna Zejtz waquizitha!

237alla nuZ tirapan kjawcan, persun zquitinaca
wewcwewczinchi¢ha, polvo Zketinchizakazza.
24 Jalla niZtiquiztan zultat? jiliriqui mantichicha,
Pablo cuartelquin majkZnajo. Nizaza
mantichicha, Pablo wjajtZzcu mazkatzjapa,
“¢Kjaztiquiztan nii Zofiinacaqui niiZ quintra nizta
kjaw?” jalla nii puntuquiztan zizjapa. 25 Pablo

wjajtzjapa thejlztaz cjen, Pabluqui nekz Zejliii
tenientiZzquiz paljaychit¢ha, tuz cjican:

—Ima zumpacha zizcan, ¢tsjii roman Zofii wjajtz
waquiziya? AnapaZz waquizitha.

26 Jalla nii taku nonZcu, nii tenientiqui niiz
comandantiZzquiz ojkchi¢ha, nii puntu mazjapa.
Jalla nekztanaqui tuZz cjichi¢ha:

—Til Zofiiqui roman Zofipanzacha. Anaz
¢hjulumi niztaqui kjaz cjila.

27 Nekztanaqui nii comandante jiliriqui
Pabluzquin macjatZzquichicha. Nekztan
pewczitha, tuz cjican:

—¢Roman Zofiim panj amya?

Pabluqui kjaazit¢ha, tuz cjican:

—TJesalla.

28 Nekztan nii comandantiqui cjichicha:

—Wacchi paaz wejrqui pacchinpant¢ha roman
wajtchiz Zoi cjisjapaqui.

Nekztan Pabluqui kjaazicha, tuZ cjican:

—Wejrqui nastiquiztanpacha roman wajtchiz

Zoiitcha. 3 .
29 Jalla nuz Pabluz taku nonZcu, nii Pablo wja-

jtajo mantita zultatunacaqui nquulz wir k]utm
atzicha. NiZzaza Pablo roman Zoiii zizcu, nii co-
mandantiqui nii wjajtzjapa ¢hejlchiz cjen, tsucchi
quirchitha.

PABLUQUI JUDIO JILIRINACZQUIZ
PRISINTISKATCHICHA

30 Niiz jaka taZuqui nii comandantiqui an-
cha ziz pecattha PabluZ puntuquiztan. Ultimu,
¢kjaztiquiztan nii judio Zofiinacaqui Pablo conkatz
pecatjo? Jalla nekztan Pablo thejlta carina
apakzinchic¢ha. Nizaza timplu chawc jilirinacami

wajt jilirinacami juntjapznajo mantichicha. Jalla
nuZ juntjapztiquiztan nii comandantiqui Pablo
ninacZ yujcquin prisintisjapa chjitchic¢ha.

INekztanaqui Pabluquinii ajczijilirinacz kjutfii
cherzitha. Jalla nuz cherZcu, tuz cjichic¢ha:

—]Jilanaca, wejt kuzquiz zizutha, tii noojcama
wejrqui Yooz yujcquiziqui walika kamchintha,
nii.

2Nuz chiitiquiztan, Ananias cjita chawc jiliriqui
Pabluz Zcati Zejlfii Zofizquiz mantichi¢ha Pabluz
atquiz kijchnajo.

3Pabluzti kjaazitha, tuz cjican:

—Pizc kuzziz 7o, Yoozqui am casticaquitha.
Amqui tekz julzamtha, u¢hum lii jaru wejr jusjiz-
japa. Jaziqui, ¢kjaztiquiztan amqui u¢hum lii quin-
tra wejr kijchnajo mantichamtajo?

4Jalla nii Zejlfii Zofiinacaqui kjaazitha, tuz cjican:

—¢Jallanuz Yooz chawc jiliriqui chayskazkaya?

5Nekztan Pabluqui cjichicha:

—]Jilanaca, anal wejrqui zizatutha tiiqui Yooz
chawc jiliriZlaja, jalla nii. Cjijrta Yooz takuqui
tuz cjicha: “Tsjii wajt jilirZz quintraqui anatha
chiizqui”.

6 Jalla nekztanaqui Pabluqui naazicha, parti
ajcziii  Zofiinacaqui saduceo partiquiztantatcha,
nizaza parti ajczfiii = Zoflinacazti  fariseo
partiquiztantacha. Jalla niZztiquiztan altu jorZtan
nii Zofiinaczquiz paljaychicha, tuz cjican:

—]Jilanaca, fariseo parti Zofitcha wejrqui. Wejt
familiaqui fariseo partizakazza. Tsjii noojiqui
ticzi Zofiinacaqui jacatataquicha. Jalla nii tjufii

wejrzakal tjewznucha. Jalla nii puntuquiztan
anthucqui wejr jusjicha.

7 Jalla nuZz chiitiquiztan fariseo partinacztan
saduceo partinacztan porapat aptjapzicha. Nekz-
tanaqui nii ajcziii Zoflinacaqui t'akzicha. 8 Nii
saduceo Zofiinacazti cjifiitacha, “Ticziquiztanaqui
anaZz wira jacatatasatha. NiZzaza anaZ anji-
lanacami zajranacami Zelasatha”, nuz cjifiitacha.
Nii fariseo Zofiinacazti jacatatz puntumi anjilanacz
puntumi, zajranacZ puntumi, tjapa nii puntu-
naca criifiitacha. 9 Jalla niZtiquiztan altu jorZtan
ch'aasi kallantichi¢ha. Nekztan tsjii kjaz lii tjaa-
jifii maestronacaqui tsijtsicha. Ninacaqui fariseo
partiquiztanta¢ha. Ninacaqui paljaychi¢ha tuZz
cjican:

—Til Zofizquiz ana thjul ujmi wachutha we-
jrnacqui.  Cunamit tsjii anjilacha Pabluzquiz
chiizinchini, uz ispirituzlaj tiizquiz chiizinchi.

10 Juc'ant juc'ant ch'aascan aptjapsicha. Jalla
nuZz cjen comandante jiliriqui eksnat¢ha Pablo
chjojritZzta cjethaj, jalla nii. Nekztan nii co-
mandantiqui zultatunaczZquiz mantichi¢ha nii ju-
dionacZz taypiquiztan Pablo jwescu wilta cuar-
tilquin chjichajo.

11 NiizZ jaka zeztaZu nii arama Yooz Jiliriqui
Pabluzquiz jeczquichitha, tuz cjican:

—Pablo, tjup kuzziz cjee. JaknuZ tii Jerusalén
wajtquiz wejt puntuquiztan paljay¢chamZlaja,
nizaza Rom wajtquin wejt puntuquiztan
paljaystantcha.

PABLO CONZ KAZTA

12 Jalla niiz jaka taZuqui tsjii kjaz judio
Zofiinacaqui Pablo conzjapa juramentuZtan tsjii
acuerduquiz asiptassicha. “Pablo ana ticznaquiz
niiqui, wejrnac contal cjeetha”. NuZ cjican
asiptassicha. NiZaza ninacaqui palt'assi¢ha
ninacpora, tuz cjican:

—AnaZ ¢hjul ¢hjerimi lujls, Pablo conaficama, —
jalla nii.

13 Jalla nii parla asiptifii Zofiinacaqui pusi tunc
jilatacha. 14 NiZaza ninacaqui mazii ojkchitha
timplu chawc jilirinacZzquinami nizaza wajt jiliri-
naczquinami. Ninaczquiz mazzitha tuz cjican:

—Tsjii acuerduquiz asiptassintha tuz cjican:
“Pablo ana ticznaquiZ niiqui, wejrnac contal
cjeetha”. NiZzaza palt'assintha wejrnacpora, tuz
cjican: “AnaZz jecmi thjul ¢hjerimi lujls, Pablo
conaficama”, jalla nii. 15 Jaziqui an¢hucqui parti
jilirinacZztanami nii comandante jilirZquiztan
nii Pablo mayaquitha, tuZz cjican: “Wilta
Pablo cuchanZcalla wejtnacaquin. Wejrnacqui
PabluZz puntuquiztan tsjan zumpacha intintiz
pecasucha”. Jalla nuZ cjican Pablo mayaquicha.
Wejrnacqui listuz cjeetha Pablo conzjapa. Ima
anchucaquiz irantiZzcan, wejrnacqui nii Pablo
conatha. —Jalla nuz cjichitha.

16 Jalla nekztanaqui PabluZz cullaca majchqui
Pablo conz puntuquiztan nonzi¢cha. Jalla nii
nonzcuqui cuartilquin ojkchi¢tha Pabluzquiz
mazfii. 17 Nekztanaqui Pabluqui tsjii zultatZ
teniente kjawzicha, tuz cjican:

—Tii tjowa chjicha comandantiZquin. Tiiqui
quintuchizza.

18 Nekztanaqui nii teniente nii tjowa chjitchi¢ha
tuZ cjican:

—Nii Pablo prisita Zofiiqui wejr kjawzicha.
Nekztan wejtquiz chiichi¢ha tii tjowa amquin
chjichajo. Tiiqui amquiz quint'iz pect¢ha.

19 Nekztan nii comandantiqui kjarcu tanZcu
nii tjowa tsjii latu chjitchicha. Jalla nekztan
pewczitha, tuz cjican:

—¢Chjulum amqui wejtquiz chiiz pecya?

20 Jalla nekztanaqui tjowaqui kjaazicha tuz cji-
can:

—Judio Zofilinacaqui tsjii acuerduquiz asiptas-
sicha. Jaka wenz amquiztan mayaquitha Pablo
chjitzjapa judio jilirinacZ yujcquin. Jalla tuz
maftan mayaquictha, “Wejrnacqui Pabluz pun-
tuquiztan tsjan zumpacha intintiz pecasucha”.
Jalla nuz cjican mayaquitha. 2! Amzti ana ni-
naczquiz juyzu paaz waquizicha. Tsjii pusi tunc
jil Zofiinacaqui juramentuztan tsjii acuerduquiz
asiptassicha, tuz cjican: “Pablo ana ticznaquiz
niiqui, wejrnac contal cjee¢ha”. NiZaza ninacpora
palt'assicha, tuz cjican: “Anatha thjerilujls Pablo
conaficama”. Nii Zofiinacaqui thjojziZ tjewZa Pablo
irantisquizcama. Anzpacha listu¢ha, amiz asip-
tita takukaz tjewZza.

22Jalla nii quintu nonZcu nii comandantiqui nii
tjowa cuchanchitha. NiZzaza mantichic¢ha:

—AnaZz jecZquizimi amiZ  quint'itaqui
chiichiyaquitha, —jalla nuZ cjican cuchanchi¢ha.

PABLUQUI @ FELIX  CJITA  JILIRZQUIN
CUCHANTA

23 Jalla nekztanaqui nii comandantiqui pucul-
tan teniente kjawzicha. Jalla nuz kjawZcu tsjii
ortina mantichitha, tuz cjican:

—Zultatunaca tuZ tjaczna, paa patac zultatu
kjojchin ojkiiijapa, niZzaza pakallawk tunca zultatu
cawallquiz yawchi ojkiiijapa, nizaza paa patac zul-
tatu lanziZtan ojkiiijapa. Ispir ora listu tjacZta
cjequitha Cesarea watja ojkzjapa. 2% NiZaza
tsjil cawallu tjaczinaquitha Pablo yawchi chjitz-
japa. Nizaza Pablo chjichaquitha ana ¢hjulu kjaz
cjizcu. Nekztanaqui Félix cjita chawec jilirzquiz
intirjaqui¢ha. —Jalla nuz mantichi¢ha nii coman-
dantiqui.

25 NiZaza nii Pablo chjichiii zultatunacZztan tsjii
carta apaychitha, tuz cjican:

26 «“Al sefior excelentisimo chawc jiliri
Félix: Wejrqui amquin tsaanutha; Claudio
Lisias wejrttha. 27 Judio Zofiinacaqui tii Zofii
preso tanchicha. Nizaza conz cjichitakaltha.
Jalla tiiqui roman Zoficha. Jalla nii zizcu,

wejrqui  zultatunacZtan  ojkchintha, tii
liwrii. Wejr irantan, judio Zofiinacaqui tii
conzmayatacha. 28 Wejrqui ziz pecatutha,

ultimu kjaZtiquiztan nii judio Zofiinacaqui tii
conkatz pecatjo, jalla nii. NiZtiquiztan judio
jilirinacZ yujcquin chjitchintha. 29 Nekztanaqui
zizzin¢ha nil judionacZ lii puntuquiztankaz
tii quintra uj tjojtunchicha. AnaZ? conz
razunami niZaza ana carsilquiz chawjcz
razunami Zelattha tii judionaczquiztanaqui.
30 Jalla nekztanaqui nii judio Zofinacaqui
tsjii acuerduquiz asiptassitakaltha tii Pablo

conzjapa. Jalla nii zizcu, nekztan wejrqui amquin
apura cuchanzcutha. NiZaza niizta quintra
Zofiinaczquiz mantichintha, am yujcquiz parlajo,
¢hjul puntuquiztan quintra aptazaja, jalla nii.
Jalla nuzukazza”.

31 Jalla nekztanaqui ortin jaru zultatunacaqui
ween Pablo chjitchitha, Antipatris cjita watja-
cama. 32 NiiZ jaka taZzuqui kjojchifi ojkiii zultatu-
nacaqui cuartilquin quejpzquichi¢ha. Cawallquiz
ojkii zultatunacakaz tira PabluZtan ojkchitha.
33 Cesarea watja irantiZcu, carta tjaachitha chawc
jilirzquiz. NiZaza nii jilirZquiz Pablo intirjichit¢ha.
34Carta liiZcu, nii chawcjiliriqui Pablo pewczitha,
jakziwajtchiz Zofiitazlaja, jalla nii. Cilicia wajtchiz
Zofii, nii zizcu, 35 tuz cjichitha:

—Am quintra aptaziii Zofiinacaz tjonchiZ cjen,
am puntuquiztanaqui wejrqui atintacha.

Nekztanaqui nii jiliriqui mantichi¢ha Herodes
pajk kjuyquiz Pablo zuma wijilta Zelajo.

24

PABLUQUI FELIX YUJCQUIZ PRISINTICHICHA

1 Nekztan pjijska tjufiquiztan, Ananias cjita
timplu chawec jiliriqui Cesarea watja irantichi¢ha
Jerusalén wajt jilirinathanami nizaza tsjii
chawc jilirz yujcquin pI‘lSlIlththha Pabluz
quintra chawc uj tjojtunzjapa. 2 Tsjii audiencia
cjetztanaqui jilirZz yujcquiz Pablo chjichtatatha.
Nekztan nii Tértulo tjurt'iZifii awjatuqui Pabluz
quintra chii kallantichi¢ha tuZ cjican:

—Wejt excelentisimo chawc jiliri: Walikazza
wejt watjaqui, niZaza cuntintu kamasucha.
Sparaquitha amquin. Am walja ziziiiz cjen
zuma irpifiam¢ha wejtnacaquiz. Chjul necesidad
Zejlthaja, jalla nii atintichaméha. 3 Tjapa
watjanacquin amiZ wuchta obranacquiztan
ancha sparaquiZz cjiwtha, zuma excelentisimo
Félix. = NiZzaza tjapa Zofiinacaqui nuZz amquiz
sparaquitha cjifiipancha. 4 Wejrqui am ana
ancha molistis pecutha, tii puntuquiztankaz am
atintalla. Nizaza tsjii ratu wejt taku nonZnalla.
> Nuc azka kamcan, wejrnacqui zizzintha, tii
Zofiqui wira anawalipantha. Nizaza tjapa
kjutiii judio Zofiinacaz aptjaptha, t'aka t'aka.
Nizaza tiiqui walja achatha nii nazaren cjita
t'akquiztan. ¢ NiZzaza wejtnaca timpluquin yekja
wajtchiz Zofi luskatz yanchitha. Jalla niZta
anawalipanc¢ha. Jalla niZtiquiztan wejrnacqui
tii preso tanchin¢ha. NiZaza wejtnac lii jaru
tii Zofi casticskatz pecatutha. 7 Nii Lisias
cjita comandantizti fuerziiZzcu wejtnacaquiz
mitissicha. Tama zultatunacZtan tii kjafichicha.
8 Nekztanaqui nii comandantiqui wejrnacqui tii
700z uj tjeezjapa tekzi am yujcquiz tjonkattha.
Jazic amza tii pewczna. Jalla nekztanaqui
tilzquiztanpacha zizaquicha wejrnaca ultim
werara chiichintha, wejtnacaz tjojunta uj
puntuquiztan zumpacha zizaqui¢ha. Tii Zofiqui
walja ujchizza.

9Nii Zejlfii judio Zofiinacaqui cjichizakazza:

—T1iiZ chiita takunaca weraratha.

10 Nekztanaqui nii chawc jiliriqui kjara way-
tizcu Pablo chiikatchi¢ha. Jalla nuZ cjen Pablo

paljaychicha, tuz cjican:

—Nuc azk wata tekz tii nacionquiz amqui jiliri
tsijtsamcha. Jaziquiz wejrqui ancha cuntintu¢ha
am yujcquiz tjurt'izjapaqui wejt puntuquiztan.
11 Ampacham wejt puntuquiztan averiguasacha.
Tuncapan tjufiikaz weriZ irantisquitaqui,
nii Jerusalén wajtquin Yoozquin sirwizjapa
tjonchintatha. 12 Anaz jec Zofiimi wejr Zofiztan
ch'assiii cherchiqui, niZzaza wejrqui ana Zofiinaca
aptjapchintha, Jerusalén wajtquizimi. 13 Tii wejt
quintra Zofiinacaqui anaz thjul wmi amquiz
tjeeziii atcha. 14 Jalla tiicha ultim weraraqui.
Wejrqui wejtnac ejpnacz Yoozpacha sirwutha
Yooziz tjeeZta kamafia jaru. Jalla nii Yooz
kamafaqui yekjaz t'aka cjitha tinacaqui. Nizaza
wejrqui criyutha tjapa Moisés cjijrta liimi, nizaza
tjapa profetZ cjijrta Yooz takunacami. 15 NiZaza
criyutha Yoozqui ticziquiztan jacatatskataquicha

zuma kamifii Zofiimi ana zuma kamfii Zofimi,
Jalla nii jacatatz tjufii tjewznutha, tinacami

nizazakaz tjewza. 16 Jalla nuz tjewZcan, Yooz
yujcquizimi Zofiz yujcquizimi wejt kuz zuma
iwjt'ican persunpacha cwitasutha, ana ujchiz
cjisjapa.

17 *Tsjii kjaz watanaca yekja nacionaran wejr
cjklayZquichintha. Jalla nuz ojklayZcu wejrqui
wejt persun yoka quejpchintha, limosnami
ofrendanacami timpluquin uchjapa. 18 Jalla nuz
paan, tsjii kjaz Asia provinciaquiztan tjonchi
judionacaqui wejttan zalchi¢cha. Timpluquin
Zejlchintha judioz cuzturumpi jaru paacan.
Timpluquin Zofiinacaqui anata¢ha wacchi, nizaza
anatatha ¢hjulumiaptazzi. 19]Jalla nii Asiaquiztan

tjonchi judionacaqui jalla ninaczla tekziqui
am yujcquiz prisintisquizlani wejt quintraqui,
¢hjul uj paatuthaja, jalla nii. Ninacaqui tsjil
uj tjeeznathaj niiqui, tekz am yujcquiz tjeeZla.
20 Jalla nii ana atchucazlaj niiqui, tii Zejlfii
Zofinacaj weriZ paata uj kjanacama chiilalla. Wejr
judio jilirinacZ yujcquiz Zelan, uj paachinZlaj
niiqui kjanaj chiilalla. 21 Judio jilirinacz
yujcquiz Zejlcan, tiikaz altu jorZtan chiichin¢ha:
“Ticziquiztan jacatatz tjufii tjewznucha. Jalla
niztiquiztan tonj anchucqui wejr jusjicha”. Jalla
niikazza weriZ chiitaqui. —NuZ cjican Pabluqui
chiichitha.

22 Jalla nuZz nonzcu, Félix chawc jiliriqui nii
cjetZta audiencia nuzquiz suspintiskatchi¢ha. Nii
jiliriqui Yooz jicz puntuquiztan zuma zizzicha.
Jalla niztiquiztan PabluZ quintra Zofiinaczquiziqui
ana juyzu paachicha. Nekztan cjichi¢ha:

—Chjulorat Lisias comandante tjonathaja, jalla
nekztanz tii anthuca quijaqui wilta atintita cje-
quicha. Nii nooj azquitZta cjequitha.

23 Nekztanaqui Félix chawec jiliriqui teniente
capitanZquin mantichi¢cha Pablo tira kjuyquiz
chawjcta cwitajo. Pero PabluZz amigonaczquiz
permiso tjaachi¢ha, Pablo atintizjapa.

24 Tsjii kjaz majquiztan Félix chawc jiliriqui
Drusila cjiti tjunatan tjonZquichicha PabluZ taku
nonzjapa. Jalla naaqui judioquiztan Zontatha.
Nekztanaqui Pablo kjawziii mantichi¢ha. NiiZz
yujcquiz prisintizcu, Pabluqui JesucristuZzquin
kuzziz puntuquiztan paljaychitha. 25 Nii jili-
riZz nonznan, Pabluqui parlichitha tii ¢hjep pun-
tuquiztan: Yooz zuma kamafia puntuquiztan,

nizaza persun kuz zuma irpiz puntuquiztan,
nizaza Yooz casticz tjuili puntuquiztan. Jalla nii
parlita nonzcu Félix chawc jiliriqui muzpa tsuc-
chitha. Nekztanaqui cjichi¢ha:

—Oka amqui. WejttaZz timpu Zelan, wilta am
kjawznatha.

26 Félix chawc jiliriqui “paaz pacjaa” cjicanjalla
nuz PabluZzquiztan pecattha. Paaz pactiquiztan
Pabluqui cuchtaz cjitasacha. Jalla niZtiquiztan
nii jiliriqui kjaz wilta Pablo kjaw kjawatcha, “Cu-
namiz paaz pacasa jaa” cjican. Pablo kjawZcu,
niiztan parlichi¢ha. 27 Félix jiliriqui judionacz kuz
wali cjiskats pecattha. Jalla niZtiquiztan Pablo
preso ecchitha. Pizc wata nuz watchitha. Jalla
nekztanaqui Félix chawc jiliriqui niiZ puestuquiz-
tan ulanchitha. Nii puestuquiz tsjiizufi luzzicha,
Porcio Festo cjita tjuuchiztacha.

25

PABLUQUI FESTUZ YUJCQUIZ  PRISIN-
TICHICHA

1 Festuqui chawc jilirz puestuquiz luzcu, niiz
thjep majquiztan Cesarea wajtquiztan Jerusalén
watja ojkchitha. 2Jalla nicju timplu chawc jiliri-
nacami walja acha waijt jilirinacami, jalla ni-
nacaqui PabluZ quintra quijchi¢ha. 3 NiZzaza roc-
chitha:

—Tsjii favora paalla —cjican. —Tii Jerusalén
watja Pablo cuchanZcalla.

Nii oraqui ninacZ kuzquiz pinsichitha, Pablo
jiczquiz tjonan conzjapa. 4 Nekztanaqui Festo
chawec jiliriqui kjaazitha, tuz cjican:

—Pabluqui Cesarea wajtquin preso Zejltha.
Tsjii kjaZ majquiztan wejrpachal quepatha nicju.
5 Jaziqui anthuca jilirinacaqui wejttan chica Ce-
sarea ojkla. Jalla nicju nii Zofiiqui ujchizpanZzlaj
niiqui, jalla niiZ uj tjeezpanikazza an¢hucalaqui.

6 Nii Festo jiliriqui quinsakal tjufiizlaj uz tunca
tjufiizlaj, jalla nuz Zejlchitha Jerusalén wajtquiz.
Jalla nekztanaqui Cesarea watja quejpchicha.
Niiz jaka taZuqui niiZ jusjiz oficinquiz luzzitha.
Jalla nekztan Pablo zjijcajo mantichitha. 7 Pablo
zjijctiquiztan Jerusalén wajtquiztan tjonchi ju-
dionacaqui jusjiz oficinquiz luzzizakazza. Pabluz
muytata tsijtscu, wali chawc ujnaca tjojtunchitha.
Pero ana ¢hjul uj tjeezfii atchi¢ha. 8 Jalla nekz-
tanaqui Pabluqui persuna tjurt'ican takunaca chi-
ichitha, tuz cjican:

—Wejrqui ana ¢hjul ujmi paachinpantha, ana
judionac? lii quintrami, niZzaza ana timplu quin-
trami, niZaza ana roman chawc jilirZ quintrami.
Anapan uj paachintha.

9Nekztanaqui Festo jiliriqui judionacz kuz wali
cjiskatzjapa tsjii favora paaz pecattha. Jalla
niztiquiztan PabluZzquiz pewczitha, tuz cjican:

—¢Jerusalén watjam okasaya? Jalla nicju am
quintra quijta puntuquiztan atintasacha.

107alla niztiquiztan Pabluqui kjaazitha, tuz cji-
can:

—Roman chawc jilirZ jusjiz oficinquiz Zelucha.
Tekzpacha wejrqui jusjita cjistantha. Amqui
zumpacham zizza wejt puntuquiztan. Wejrqui
ana thjul ujmi paachint¢ha tii judionacZ quin-
trami. 11 Jaziqui wejrqui ujchizpanchalaj niiqui,
casticta cjis anal jiwjatutha. Nizaza uj paachiz

cjen ticz waquizithaj niiqui, ticzmi anal jiw-
jatutha. Pero wejt quintra tjojtunta ujnacami
ultimu ana tjeezkattacha. NiZtiquiztan anaZ nii
judionacz kjarquiz wejr intirjita cjesatha. Jaziqui
roman chawc jilirZquinpan watz mayucha wejt
puntuquiztan zumpacha arreglita cjisjapa.

12 Jalla nekztanaqui Festo jiliriqui niiz
tantiifiinacztan palt'ichicha. Jalla nuz palt'iZcu,
PabluZquiz chiichit¢ha, tuz cjican:

—Amqui roman chawec jiliriZquin watz may-
chamé¢ha. Jaziqui jalla nii jilirZquinpanikam
watachani.

PABLUQUI AGRIPZ YUJCQUIZ  PRISIN-
TICHICHA

13 Jalla tsjii kjaZ majquiztan tsjii Agripa cjita
chawc jiliriqui Cesarea watja tjonchitha Berenice
cjiti tjunatan. Jalla ninacaqui tjonchi¢ha Festo
tsaanzjapa. 14 Jalla nicju tsjii kjaZz maj kaman
Festo jiliriqui ninacZquiz quint'ichitha PabluZ
puntuquiztan, tuz cjican:

—Tekz tsjii  pres Zzofi Zejltha,  Félix
jilirZquiztanpacha. 15 Wejrqui Jerusalén wajtquiz
zelan, timplu jilirinacami wajt jilirinacami
jalla ninacaqui tii Zofiz quintra quijchitha.
Ninacaqui wejtquiz tii Zofii conkatz pecattha.
16 Jalla niztiquiztan wejrqui kjaazincha tuz
cjican: “Roman? liiqui tuz cjicha: Quijta Zofiztan
quijiii Zofiztan pucultan declarskatzpanikazza,
¢hjulut watchaja, jalla nii. Nekztan nii quijta
Zohiqui  persun takunacZtan tjurt'asatha
werarquiztanaqui.  Nekztan chawc ujchizlaj
niiqui, contaz cjesatha”. 17 Jalla niZtiquiztan
ninacaz tiwc tjonchiz cjen, ana timpu pertiZcu,



HECHOS 25:18 cxxxiii HECHOS 25:24

niiz jaka taZuqui quija atintichintha wejt jusjiz
oficinquiz. Nii quijta Zofii zjijcajo mantiZcu
zuma atintichin¢ha. 18 Nii quijfii Zofiinacaqui
prisintichizakazza. Wejrqui pinsichintatha,
ninacac chawc ujpan nii Zofizquiz tjeeznaa,
cjican. Ultimu ninacazti ana ¢hjul chawc ujmi
tjeezkati atchi¢ha. 19 Nii ZofiZz quintra chiichi¢ha
religion puntuquiztankaz.  Tsjii Jesusa cjita
Zoniqui ticzitha. Pabluzti “Zejt¢tha niiqui”
cjifiitakalcha. 20 Wejrqui niZta quija atintizjapa
anal zuma zizatutcha. Jalla niztiquiztan
Pabluzquiz pewczintha, tuz cjican: “¢Jerusalén
watja okasay? Jalla nicju tii am quintra
quij puntuquiztan atintasacha”. Jalla nuz
chiichin¢ha wejrqui. 21Jalla nekztanaqui niiqui
maychi¢cha roman chawec jilirzquin watzjapa.
Jalla niZtiquiztan Augusto cjita chawec jilirzquin
watajo mantichintha. Nizaza tirapan preso
Zelajo mantichintha, ¢hjulorat chawc jilirzquin
mantichuca cjethaja, jalla niicama.

22 Jalla nekztanaqui Agripa jiliriqui Festo
jilirZzquiz cjichic¢ha:

—Wejrzakal nii Zofiz razuna nonz pecucha.

Festo jiliriqui kjaazitha, tuZ cjican:

—Jakapacham nonznaquitha.

23 Niiz jaka taZuqui Agripa cjita jiliriqui
Berenice cjiti tjunatan pajk audiencia
kjuyquin luzquichi¢ha, ancha zuma honorchiz.
Zultatz jilirinacZtanami wajt jilirinacZtanami
luzzizakazza. Nekztanaqui Festo jiliriqui Pablo
zjijcajo mantichitha. 24 Pablo zjijctiquiztan Festo
jiliriqui tuz paljaychitha:

—Agripa chawc jiliri, niZaza tekz ajczi zuma
Zofinaca. Tekzitha tii Zofiiqui. Walja judionacaqui
til ZofZ quintra chiichitha Jerusalén wajtquinami
tii Cesarea wajtquizimi. Jalla ninacaqui wejr
rocrocchicha tii Zofii conzjapa, “Tii Zofiqui ana
Zejtz waquizitha” cjican. 25 Wejrpacha tii zuma
pewcpewcZcu, anapan ¢hjul uj wachi atchintha,
ticzkatajo. NiZaza tiiqui roman chawc jilirZquin
watz maychitha jusjita cjeyajo. Jalla nuz
maytiquiztan tantiizcu, watajo mantichintha.
26 Wejrqui roman chawec jilirzquin ¢¢hjul puntut
tii ZofiZz puntuquiztanaqui cjijras? Anal zizutha.
Jalla niZtiquiztan am yujcquiz prisintiskatucha,
sefior Agripa, wejt chawc jiliri. NiZaza tjapa
anthucaquiz prisintiskatutha. Jaziqui an¢hucqui
tii Zofii zumpachaz pewcZzina. Nekztan wejrqui
aptachani ¢hjul puntut cjijras, nii. 27 Tii pres
Zzofiz quintra puntuquiztan kjanapacha cjijrz
waquizitha. Ana niZta cjijraquiz niiqui, anapal
cuchfii atasacha. —Jalla nuz paljaychicha Festo
jiliriqui.

26

PABLUQUI TJURT'INI TAKUNACA WILTA CHI-

ICHICHA

17alla nekztanaqui Agripa jiliriqui Pabluzquiz
tuz cjichitha:

—Amqui am persunquiztan zuma tjurt'iz taku
chiya.

Jalla nekztanaqui Pabluqui kjara chjinZcu pal-
jayi kallantichi¢ha, tuz cjican:

2 —Excelentisimo Agripa, chawc jiliri,
ancha cuntintutha wejrqui, am yujcquiz

wejt puntunaca werara chiizjapa. Judio
Zofiinacaqui wejt quintra ujnaca tjojtunchitha.
Jaknizlaj nii werara chiyasatha. 3 Amqui

tjappacha uthum judionacZ cuzturumpinaca
zumam zizza. NiZaza u¢humpora ¢hjul puntu
ch'aasaj, nii ch'aastanacami zizza amqui. Jalla
niztiquiztanaqui wejrqui ancha cuntintutha,
am yujcquiz tjurt'izjapaqui. Zuma pasinsistanz
nonZnalla.

4 ‘Tjapa judionacaqui weriZ kamta zizza.
Wejt yokquiz ojklaytami niZaza Jerusalén
wajtquiz ojklaytami jaknuZ ocjalquiztanpacha
kamifitazlaja, nii zizza tjapa judionacaqui.
Ninacztan kamifitacha. > Tjowanstiquiztanpacha
fariseo t'akquiz Zejlchin¢ha. Nii fariseo t'akaqui
uthum judionacz lii jarupan walja estricto
kamiiicha vyekja judionacZ t'akanacquiztan
cjenami. Jalla nii azktan zizza nii wejt quintra
judionacaqui. Jaziqui ninacakaj declarla, declarz
pecthaj niiqui. 6 Tuquiqui Yoozqui u¢hum tuquita
ejpnaczquiz taku ecchitha, ticziquiztan jacatatz
puntu, jalla nii. Jalla nii jacatatzpan tjewznutha.
Jalla nuz weriz tjewztiquiztan, judionacaqui wejt
quintra quijchicha. 7 Pero Israel wajtquiziqui
wejtnac tuncapan t'akanacaqui YooziZz ecta taku
cumplis zakaz tjewZa. Jalla niZtiquiztan Yoozquin
rispitiiicha, niZaza majifiami weenami niiZquin
sirwicha. Wejt chawc jiliri, jalla niipan tjewziz
cjen judionacaqui wejt quintra tjojktichi¢ha.
8 Anchucmi zakaz criichani, Yoozqui ticziquiztan
Zofiinaca jacatatzquitha, nii.

9 ‘Tuquiqui wejrqui pinsifitacha, nii Nazaret
wajtchiz JesusiZzquin criichi ZofiinacZ quintra

¢hjul anawalinacami paaz waquizi¢ha. 10 Jalla
nuZ wejrqui criichinacZ? quintra anawalinaca
paachin¢ha Jerusalén wajtquin. Uthum
timplu jilirinacZz mantita jaru walja criichinaca
carsilquiz chawjcskatchintha. NiZaza criichinaca
conajo, wejr zakal taku utchin¢ha. 11 NiZaza
kjaz wilta criichi Zofiinaca sufriskatchintcha,
JesucristuZz  quintra chiikatzjapa, nizaza
Jesucristuzquiztan quejpskatzjapa. Wejrqui
niztapacha paachintha  judionacZ ajcz
kjuyquizimi. = Nizaza walja Zawjwifitacha nii
criichinacz kjuthi. Jalla nuZ ZawjZcu wejrqui
criichinaca tani ojklayifitacha yekja watjaranami.

12 Jalla niijapa Damasco watja ojkchin¢ha, tim-
plu chawc jilirinacZ mantita jaru. NiZaza ni-
nacaqui wejtquiz carta credencial tjaachitha, nii
criichi Zofiinaca tanzjapa. 13 Jiczquiz okan, taypur
ora tiripintit arajpachquiztan tsjii wali pajk ispi-
juztakaz kjanzquichicha, tjufi siiquiztan juc'anti.
Wejt muytatami wejt cumpant'ifii Zofiinacz muy-
tatami kjanchicha. 14 NiiZ cjen, wejrnacqui
yokquiz tsucaiia tjojtsintha. Nekztanaqui we-
jrqui tsjii jora nonzin¢ha. Hebreo tawkquiztan
wejtquiz paljayZquichi¢ha, tuZz cjican: “Saulo,
Saulo, ¢kjaztiquiztan am wejt quintramjo? Am-
pacha persun quintra paacha. Tsjii wacaqui
ar parZ quintra llawkZcu, persun janchiZ quin-
tra paacha, jalla nizta irata am persun quin-
tra paatha”.  Jalla nuz paljayZquichitha nii
tsewctan chiifii joraqui. 15 Nekztanaqui we-
jrqui pewczintha, tuz cjican: “Wejt Jiliri, ¢ject
amya?” Nekztan Yooz Jiliriqui wejtquiz cjichi¢ha:
“Wejrtcha Jesusitqui. Amqui wejt quintram



HECHOS 26:16 cxxxvii HECHOS 26:20

paatha. Wejrtcha niitqui. 16 ZaaZna. Tsijtsna.
Amqui wejr sirwaquitha. NiZaza tii amiZ cher-
tanacami declaraquitha muzpa Zofiinaczquiziqui.
Wirufiaqui iyam cheraquicha wejt puntuquiz-
tan. Jalla nekztan tjapa wejt puntuquiztan par-
laquitha. Jalla niZztajapa am illzintha. Jalla nuZ
cjen amquiz pariscutha. 17 Jaziqui am cuchnatcha
ana judio Zofiinaczquin wejt puntuquiztan par-
lizcajo. Nekztanaqui amiZ parlan, wejrqui am
cwitacha, judionaczZquiztanami, niZzaza nacjufita
Zofiinaczquiztanami. 18 Nacjufita Zofiinaczquiz am
cuchnatha, wejt puntuquiztan parlajo. Jalla nuz
amiZ parlitiquiztan nii Zofiinacz kuzqui cjetzintaz
cjequitha wejt puntu intintazajo, nizaza ana zum-
chiquiz kamajo, antiz zuma kamafiquiz kamz-
japa. NiZzaza amiZ parlitiquiztan ninacaqui liwri-
ita cjequitha, Satands cjita diabluZ mantita jaru
ana ojklayajo, antiz Yooz mantita jaru ojklayajo.
Nizaza wejtquin criyaquitha, ninacZ ujnaca per-
tunta cjisjapa, niZaza Yooz kamafa tanzjapa parti
Yooz illzta ZofiinacZtan”.

19 *Nekztanaqui, Agripa chawc jiliri, nii
arajpachquiztan paljayta takunaca catokchintha,
nii jaru kamzjapa. 20 Primiraqui Damasco
wajtquin Zejliii ZofiinacZzquiz liwriifii Yooz taku
parli kallantichin¢ha. Nekztanaqui Jerusalén
wajtquin nii Yooz taku parlichinzakazza. NiiZ
jaru Judea yokaran parlichintha. NiiZz jaru
nacjufita Zofiinaczquin Yooz taku parlichintha.
Judio Zofiinaczquizimi ana judio ZofiinacZzquizimi
tjappachquiz parlichintha, ninacZz kuznaca
campiyajo, Yooz sirwiz quejpznajo, niZaza
Yoozquin quejpztiquiztan zuma kamafa

tjeeZnajo. 21 Jalla niZta Yooz takunaca
parlitiquiztan judio Zofiinacaqui wejr preso
tanchi¢ha timpluquiz, wejr conajo. 22 Anzcama
Yoozqui wejr yanaptha. Jalla niZtiquiztan
wejrqui tjurt'iiii kuzziz tii zuma Yooz taku
parlucha  humilde  Zofiinaczquizimi  pajk
jilirinacZzquizimi. Tuquitan Yooz taku parlifii
profetz chiita tawk jaru niZzaza Moisés chiita
tawk jaru, jalla niicama parlucha. Jalla
ninacaqui mazinchitha, tuz cjican: 23 “Cristuqui
sufristancha ticzcama. Nekztan ticziquiztan
jacatatstancha. Jalla niiqui primer ticziquiztan
jacatatchi Zoficha. Jalla nii Jesucristuz cjen
tii zuma liwriifii Yooz takuqui parlitapantatha
uthum wajtchiz Zofiinaczquizimi yekja wajtchiz
Zohinaczquizimi”. Jalla nii liwriifii taku zaka wejr
parluéha.

PABLUQUI AGRIPZQUIZ CHIIZINCHICHA

24 Pablo jalla nuz tjurt'ifii taku paljayan, Festo
jiliriqui altu tawkZtan cjichitha:

—Pablo, jlucurataztakazza amqui! Zmali istu-
tiizcu, jalla niZtiquiztan lucurata cjissamchalani
amqui.

25 Pabluqui kjaazitha, tuz cjican:

—Festo, zuma chawec jiliri. jWejrqui anacha
lucuratqui! Antiz weriZ paljayta takunacatha
razunaqui, nizaza weraratha. 26 Tekzimi Agripa
chawc jilirimi Zejltcha. Niimi zumaZ tii pun-
tuquiztan zizza. Jalla niZtiquiztan wejrqui tjup
kuztan tiiz yujcquiz chiiZinu¢ha. Tii Agripa
chawcjiliriqui tjapa weriZ paljayta puntunacaqui
zizzipantha. NiZaza tii puntunacaqui watchitha

tjapa Zofiinacaz zizan, anatha tsjii chjojzak watchi
quintu. 27 Sefior Agripa, chawc jiliri, ¢profetaZ par-
lita takum criya? Amqui criiz caa kal cjiwchiya.

28 Agripa chawc jiliriqui Pabluzquiz kjaazitha,
tuZ cjican:

—¢Tsjii koluc takunacztankam wejr cristiano
cjiskatz pecya?

29 Nekztanaqui Pabluqui cjichitha:

—Tsjii kjaz takunacztan uz wacchi takunacztan
wejrqui anchuc tuz cristiano cjiskatz pecucha.
Ammi niZzaza tjapa tonj nonziii Zofiinacami wejr
irataj cjisla. Jalla nuZ Yooz munafipaj cjeequi.
Wejr irata Yoozquin criichej cjisla, pero ana tiZta
carinztan mokta.

30 Jalla nuz PabluZ chiitan, tjappacha nii julzi
zejlni jilirinacaqui tsijtsicha, Agripa chawc
jilirimi, niZaza Festo jilirimi, niZaza Berenice
cjiti tjunmi. 31 Nekztanaqui ninacaqui Pabluz
puntuquiztan parlizjapa tsjii latu ojkchitha
ninaccama palt'i. Jalla nekztanaqui ninaccama
kazzitha:

—Tii Zofliqui ana ¢hjul ujmi paachitha,
conkatajo. AnaZ conta cjesatha. NiZaza anaZz
carsilquizimi chawjcta cjesacha.

32 Nizaza Agripa chawc jiliriqui Festo jilirzquiz
cjichi¢ha:

—Tii Zofiiqui ana roman jilirZquin watz may-
tasaZ niiqui, cutztaz cjitasatcha.

27

PABLUZ QUIJAQUI ROMA TJATZTACHA
1 Jalla nekztanaqui nii jilirinacaqui
tantiichicha, PabluZz quija roman chawc

jlirzquin  tjatzjapa. Jalla niZtiquiztan
Pablumi parti presonacami intirjitatacha
tsjii Julio cjita capitanZquiz, Italia watja
chjitzjapa. Nii capitanaqui Augusto cjita
batalionquiztan jiliritacha. Wejrqui Pabluzquiz
cumpant'ichin¢ha. 2 Adramitio cjita wajtquiz
tsjii warcu Zelat¢ha. Nil oraqui nii warcuqui
ojkzpachatatha Asia Kkjutiii. Jalla nuZ cjen
nii warcuquiz luzzintha. NiZzaza wejtnacatan
Aristarco cjita Zofitacha. Niiqui Tesalonica
wajtchiz  Zofitacha. TesalOnica watjaqui
Macedonia yokquintacha. 3 Jaka tazuqui
Sidon cjita wajtquin irantichin¢ha. Jalla
nicju Julio capitanaqui Pabluzquiz tsjii favora
paachi¢ha, Pabluzquiz permiso tjaachitha
niiZ mazinacZzquin tjonznajo atintita cjisjapa.
4 Nekztanaqui Sidon wajtquiztan ulanZcu
Chipre cjita zkolta yoka watchin¢ha. Zkar latu
watchin¢ha tjamiz cjen. 5 Jalla nekztanaqui

Cilicia nizaza Panfiliaz niiz warufi chawc kota
kajkchintha Mira cjita watjacama. Mira watjaqui

Licia cjita yokquintatha.

6 Jalla nicju zultatZ capitanaqui tsjii Italia
ojkiii warcu zalchitha. Nii warcuqui Alejandria
wajtquiztan ulnatcha. Jalla nii warcuquiz
capitanaqui wejrnac luzkatchitha tira ojkzjapa.
7 Nekztanaqui tsjii kjaz maj ojkchintha zumat.
Ancha tjamiZ cjen ch'aman irantichin¢ha Gnido
cjita yokZz wartufitan Zcati. NiZaza nii ancha
tjamiZ cjen Salmon cjita yok Zcati watchinécha.
Nekztanaqui Creta yok Zcati irantican tajachuc
muytiZzcu ojkchin¢ha. 8 TjamiZ cjen, ch'aman
ojkcan Creta cjita yok Zcati ojkchint¢ha. NiZtami

wejrnacqui irantichin¢ha Buenos Puertos cjita
watja, Lasea wajtZ Zcati.

9Jalla nicju irantizjapaqui walja timpuqui per-
titatcha. Auti timpu irantisquiz cjen, tjamiqui
tirapan tjamchitha. Jalla niZtiquiztan anawali-
tatha chawc kotquiz ojkzqui. Jalla niZtiquiztan
Pabluqui chiizinchicha, 10 tuz cjican:

—]Jilanaca, wilta ojkzqui anawaliZ cjequitha.
Warcumi  cargami  pertisnathani  niZaza
uthummiz ticznasatha.

11 Nii zultatZz capitanazti Pabluz chiita ana
cazzi¢tha. Warcuchiz tuyiumi, niZaza warcuZz cap-
itanami, jalla ninacz takukaz nonzit¢ha. 12 Nii wa-
jtquiz auti timpu watzjapa, warcuZtaqui anatatha
cuza. Jalla niZztiquiztan jos tjappacha ninacaqui
pinsattha nawjctan ojkz tsjan cusa, nii. Fenice
cjita wajtquin irantis pecattha jaknuzumi. Fenice
watjaqui Creta yokquinzakaztac¢ha. Nii wajtquiz-
tan cherztaqui pajk kota tjentha warutufitan,
uZatufitan. Jalla nicjufitacha waliqui auti timpu
watzqui.

PAJK KOTQUIZ ANAWALI WATCHICHA

13 Jalla nekztanaqui warutan zuma querzcan
ninacaqui pinsichi¢ha, tira ojkzjapa. Jalla
nekztan ninacaqui zarakchitha. Creta yok
tjlyaranpan ojkchicha. 14 Tsjii kjaZz majquiztan
tsjil walja pjursanti tjamiqui tjonchi¢ha uZatan
tuwantan cheechi. 15 Nekztanaqui tjamiqui
warcu chjitchitha chawc kot mor kjutii. Tjam?z
kjutiiiqui anataz wira ojkchuca. Jalla niZtiquiztan
jakzichuckat tjamiqui u¢hum chjichat¢hani, jalla
nicjupankaz okachani. 16 Jalla nekztanaqui

Clauda cjita kolta yokZz waruii watchintha. Jalla
nicjufi watan tjamiqui anatatha ancha pjursanti.
Tsjii kolta warcuqui pajk warcuz wirquiz
mojkztatacha. Ana ancha tjamiZ cjen nii kolta
warcuqui pajk warcuquiz tewzicha ch'aman.
17 Jalla nuZ tewZcu, nii pajk warcu kojchnacztan
zumpacha t'ejZtatacha, ana cjacsnajo. Jalla niiran
yok pjila Zelattha Sirte cjita. TjamiZz cjen nii
yok pjilquiz julz eksnattha. Jalla niZtiquiZtan
nii pajk pafiuz cherchi pajk tultu apakchitha
warcu tsewctan. Nekztanaqui tjamzquiz
warcu chjitskatchicha. 18 NiiZ jaka taZuqui nii
tjam queraqui tira walja pjursantitatha. Jalla
niztiquiztan nii warcuquiz Zejlfii kuzinacaqui
pajk kotquiz tjojttatacha. 19 Jalla niipa tazuqui
warcuz cusasanaca kot Kjazquiz tjojtchintha
wejtnaca kjarztan. 20 Tsjii kjaz majquiztan ancha
ch'orawitatha. Jalla nuz ch'orawiZ cjen anaz
tjufiimi warawarami tjenat¢cha. NiZaza nuZ
ch'orawiZ cjen wejrnacqui “Ticznathani. AnaZz
jaknuzumi liwriyasatha”, nuz cjican chiichiné¢ha.

21Tsjii kjaZ maj ana ¢hjeri lujlchi cjen Pabluqui
ninacz taypiquiz tsijtsicha, tuz cjican:

—]Jilanaca, anatatha uthumqui Cretquiztan
ulansquiz, wejt taku cazpantatha an¢hucalaqui.
Nizaza anaZ carganacami  pertitasatcha,
nizaza uthumqui anaz tiZzta sufritasatha.
22 Anziqui anchucqui tjup kuzziz cjisna, anatha
llaquiza. Tii warcuZ katanami, anaz jakziltami
ticznaquitha. 23 Wejrqui Yooz sirwutha, niZaza
Yooz partittha. Zez ween Yoozqui tsjii anjila
wejtquiz cuchanzquichicha. Nii anjilaqui
wejtquiz jecZquichitha, 24 tuz cjican: “Pablo,

ana eksna amqui. Roman chawec jilirz yujcquiz
prisintistantha amqui. Jaziqui amiZ cjen
tjapa amtan chica ojkfii Zofiinaca Zetaquicha”.
25 Jilanaca, anatha llaquiza. Wejrqui Yoozquin
tjapa kuztanc¢ha. JaknuZ nii anjilaqui chiit¢haja,
jalla niicamaz cumplisnaquicha. 26 Kot taypiquiz
tsjii kolta yoka Zejltha. Jalla nii yoka irantiZ
cjen warcuqui yokquiz thjakzcu, tsijtsnaquicha
kjazquizpacha. —TJalla nuz paljaychitha
Pabluqui.

27 Jalla nekztanaqui pizc simana ojktiquiztan,
Adria cjita kot kjazquiz Zelan, tjamiqui warcu
chjichat¢ha. Jalla nii ween chica arama warcu
joojoofiinacaqui pinsichitha, yokquin iranti¢hani,
cjican. 28 Jalla niZtiquiztan kjazquiztan koz-
zuc yokquin tupZcu, zizzitha quinsa tunc soj-
tan metro. NiZaza tsjii kjaZztapacha ojkZcu wilta
tupzizakazza. Jalla nuZz tupZcu, zizzitha paatunc
pakallakun metro. 29 Kjaz kostan maz akji
Zelathani cjican pinsichitha. Nekztan warcu
wirquiztan tsjii pajkpic pajk jirunaca quijtsitha
ana nii maz ajkquin thjakajo. Ekscan tjufii tjewks
tjewznatcha. 30 Jalla nuZ tjewZcan, nii warcu
joojoofiinacaqui pinsichitha, warcuquiztan atipas-
japa. Jalla nuZ pinsiZcu, nii tewZ#ta kolta warcu
kjazquiz chjijjwnat¢ha. Jalla nuZ chjijjuncan nii
pajk jirunaca quijtZtazokaZz cjetécha nii warcuz
yujequiztan. 31Jalla nuz cherzcu, Pabluqui zul-
tatZ capitanzquiz paljaychitha nizaza zultatu-
naczquizimi, tuz cjican:

—Nii warcu joojoofiinacaqui ana tii warcuquiz
eclaquiz niiqui, an¢hucqui ticznasacha.

32 NuZz nonZcuqui zultatunacaqui nii kolta
warcu mojkta kojchnaca pootZinchi¢ha kolta
warcu kjazquin tjojtsnajo.

33 Jalla nii kjantati Pabluqui taku tjaachitha
¢hjeri lulajo, tuz cjican:

—Pizc simana tjontatha anchucmi kuz
turwayzi ana tjajchi niZaza ana lujlchi.
34 Niztiquiztan anthucqui ¢hjulullamekaz
lujlznalla, azi tanzjapa. AnaZz jecmi wira
aptiisnasactha. NiZzaza ana zinta ¢hjojrichta
cjequitha.

35Jallanuz chiiZzcu Pabluqui tsjii t'anta tanzit¢ha.
Nizaza Yooz EjpZquin sparaquiz cjichitha tjapa
nii Zejliii Zofiinacz yujcquiz. Jalla nekztanaqui nii
t'anta kjolZcu lujlchit¢ha. 3¢Jalla niZtiquiztan tjapa
nii Zofiinacaqui lujlsquin kuzziz cjissicha. Nekz-
tan lujlchizakazza. 37 Nii warcuquiz paa patac
pakallawk tunca sojtan Zoflinacatacha. 38 JaknuZzt
zapa mayni pecthaja jalla nuz lujlchi¢ha. Jalla
nuz lujlzcu nii parti trig kuzinaca kjaz kotquin
tjojtchitha nii warcu cjeZu cjeyajo.

WARCU KJAZQUIZ KATCHICHA

39 Tjuiii tjewktanalla, warcu joojoofiinacaqui nii
yoka cherZcu ana pajattha. Pero tsjii puj atquin
pjila ifizta k'ar yoka Zelat¢ha. Nii yokquin warcu
tsijtskatz pecat¢ha. 40Jalla nekztanaqui nii pajk
quijtZta jirunaczquiz mojkta kojchmi pootchit¢ha.
Kjazquizpacha cutzitha. Nizaza kochnaca
jwerZcu, warcu irpifii maderanaca cutsic¢ha.
Nekztan pajk tultu, warcu juntuii tucquin
tsjijpsicha tjami tanzjapa. Jalla niZtiquiztan
warcuqui puju ifizta yoka ZcatzZinchicha. 41Jalla

nuz Zcatzincan, pizc curinti ojkiii kjaz jalla nekz
cjissicha. Jalla niZtiquiztan nii warcuqui kjaz
koztan yokquiz quijtsicha. Warcu tucquiztanaqui
pjilquiz luzzitatha. Ana jaknuZquin kissitha.
Nizaza warcu wirquiztanaqui kjaz ljojkikaZz
warcu kjolat¢ha. 42 Jalla nuZ cjen preso itzfii
zultatunacaqui preso Zoflinaca conz pecattha,
ana atipskatzjapa kjazquiz narcan. 43 ZultatZ
capitanazti Pablo liwriiz pecatcha. Jalla
niztiquiztan presonaca conawc cjen atajichicha.
Nekztan mantichit¢ha, tuz cjican:

—Kjazquiz narfi ziziii Zofiinaca, anthucqui
primiraqui kjazquiz luzna, yokquin irantizjapa.
44 Parti Zofiinaca, an¢hucqui tabla tanZcu kjazquiz
zakaz luzna. —]Jalla nuZz mantichi¢cha nii
capitanaqui.

Jalla nuZ tjappacha yokquin irantichi¢cha. Ana
zinta ticzitha.

28

PABLUZ MALTA YOKQUIN KAMTA

1 Jalla nuz yokquin ulanZcu, nii kolta yokZz
tjuu zizzincha Malta cjitatakal¢ha. 2 Jalla nii
yokquin Zejlfii Zofiinacaqui wejrnaca ancha wali
atintichi¢ha. NiZaza tsjii pajk uj taazinchi¢tha we-
jrnac kutnajo. ChijniZ cjen zaquiz cjen wejtnacal-
tajapa uj taazinchi¢ha. 3 Nekztanaqui Pabluqui
kjofi Zup aptichi¢ha. Nii Zup ujquin tjojtan, tsjii
zkoraqui uj kjakiZz cjen ulanzquichi¢tha Pabluz
kjarquin ch'atzi chejchipacha. 4Jalla nuz cherzcu
nii yokchiz Zofiinacaqui tuZz cjeyassi¢ha:

—Tii Zofiiqui Zofii confiizlani. Kot kjazquiztan
liwriitaZ cjenami Yoozqui anat munthani, tiiZ
Zejtzmi.

5 Pabluqui kjarquiztan zkora tsajttsajtsicha
ujquiz. ZkoraZ ch'attaZ cjenami anapan kjaZz
cjissitha Pabluqui. ¢ Tjapa nii Zofiinacaqui Pabluz
kjarat tjuwatchani cjican chekznattha. NiZaza tsjii
ratuquiztan ticzit cjee tiiqui, jalla nuZ pinsat¢ha
nii Zofiinacaqui. Jalla nuz azk tjewZcu, Pablo ana
kjaz cjissi cherzitcha. Jalla niZtiquiztan pinsita
campiiZcu, nii Zofiinacaqui cjichitha:

—Tii Pabluqui cheka Yoozzalani —cjican.

7 Ulanta yok Zcati nii yokchiz jilirz yokanaca
Zelatecha. Nii jiliriqui Publio cjitatacha. Jalla
niiqui wejrnaca zuma risiwchi¢cha. Chjep maj
wejrnac zuma atintichi¢ha. 8 PublioZ ejpqui laa
Zelatcha, tsjii ch'ujliii conZtan, niZaza jawZtan.
PabluquiniiZquin tjonziii ojkchi¢ha. Nekztanaqui
Pabluqui nii laa Zofizta Yoozquin mayizichitha,
thjetinzjapa. Nekztanaqui niiZ juntuil kjarztan
lanZcu, ¢hjetinchicha. 9Jalla niZtiquiztan parti nii
yokquiz Zejliiilaanacaqui tjonchizakazza, jalla ni-
nacami ¢hjetintatacha. 10 Nuz ¢hjetintiquiztan nii
Zofiinacaqui wejtnacquiz walja rispitchicha. Chjep
jlizquiztan wilta tsjii warcuquiz luzzin¢ha. Ima
nii warcu luzan, nii Zofiinacaqui walja zuma Zaka
cjiizinchitha, wejrnaca ojkzjapa.

PABLUQUI ROMA WAJTQUIN IRANTICHICHA
11 Warcuqui nii yokquiz auti timpu watchicha.
Alejandria wajtquiztan tjonchitacha. Nii
warcuz tucquin pizc yooznacchiztacha. Cdstor
y PoOlux cjitatatha nii pizc yooznacaqui.



HECHOS 28:12 cxlvii HECHOS 28:17

12 Nekztanaqui warcuquiz ojkcan, Siracusa
wajtquin irantichin¢ha. Jalla nicju ¢hjep maj
kamchin¢ha. 13 Jalla nekztan warcuquiztan
tira ojkchin¢ha. Nekztan yok Zcatiran ojkcan,
Regio cjita wajtquin irantichin¢ha. NiiZ jaka
taZzuqui wartan querzquichic¢ha. Jalla nuz
querzcan pucmajquiz irantichin¢ha Puteoli
wajtquin. 14 Jalla nicju tsjii kjazultan Yoozquin
criichi jilanacZtan zalchintha. Jalla ninacaqui
wejtnacaquiz invitchi¢ha ninacztan tsjii simana
kamajo. Jalla nekztanaqui Roma wajt Kkjutfii
zarakchint¢ha. 15 Roma wajtchiz Yoozquin criichi
jilanacaqui wejtnacaZ tjonz quintu zizzitakal¢ha.
Jalla nekztan wejtnacatan zali ulanZquichicha.
Jalla ninacaz nuZ zalzquichiquiztan, Pabluqui
Yoozquin sparaquiZ cjichi¢cha. NiZaza juc'ant
tjup kuzziz cjissitha. Wejrnacqui ninacZtan
zalchin¢ha Foro de Apio cjita yokquin, niZzaza Tres
Tabernas cjitazakaztatha. 16 Jalla nekztanaqui
Rom watja irantitanaqui nii capitanaqui preso
Zofiinaca intirjichicha roman zultatz jilirzquiz.
Pero nii capitanaqui Pablo kamkatchitha
yejkquin tsjii guardifi zultatZtan.

PABLUZ KAMTA ROMA WAJTQUIN

17 Chjep majquiztan nuZ irantiZcu, Pabluqui
kjawzkatchitha Roma Zejliii judio jilirinaca. Jalla
nuZ PabluZquin tjontan, Pabluqui ninaczquin pal-
jaychitha, tuz cjican:

—]Jilanaca, @ wejrqui roman zultatZquiz
preso intirjitatatha Jerusalén wajtquin, ana
¢hjulumi judionacZ quintra paachi cjenami.
Nizaza ana ¢hjulumi uchum tuquita ejpnacz

cuzturumpi quintra paachi cjenami. 18 Wejr
zumpacha pecunZcu, ninacaqui wejr cuts
pecattha. Wejt quintra ana ¢hjul ujmi watchitha,
wejr conzjapaqui. 19 Judio partinacazti ana
munchi¢ha. Jalla niztiquiztan roman chawc
jilirzquin wejt quija tjatznajo maychintha. Jalla
nuZ cjenami, wejrqui wejt wajtchiz Zofiinacz
quintra ana t¢hjul uj tjeeskatz pecucha. 20 Jalla
niztiquiztan anthuc kjawzkatu¢ha anthuca
cherzjapa, niZaza anthucatan parlizjapa.
Uthumqui Israel wajtchiz Zofiinacchumt¢ha. Jalla
ucthumqui YooziZz cuchanZquita Zoiii tjewZa. Jalla
nii tjewZta Zofi sirwifiiz cjen wejrqui tii carinZtan
thejlta Zelutha.

21Jalla nekztanaqui nii judionacaqui cjichi¢ha:

—Wejrnacqui am puntuquiztan ana ¢hjul car-
tami risiwchinc¢ha Judea wajtquiztan. NiZaza nii
nawjctan tjonchi judio jilanacami anaz am quin-
tra chii¢cha. 22 Wejrnacqui amiz pinsita takunaca
nonz pecutha. Tjapa wajtquizimi tii ew yekja
t'akZ quintra chii¢ha. Jalla nuz zizuéha.

23Jalla nekztanaqui tsjii tjufii citchi¢ha. Jalla nii
citta tjufiquiziqui walja Zofiinacaqui tjonchic¢ha jakz-
iquin Pablo alujassi Zelatthaja, jalla nicju. Jalla
nuz zofinacaz tjonZcu Pabluqui ninaczquiz paljay-
chitha wenstanpacha zezicama Yooz mantita ka-
maf puntuquiztan. Pabluqui ninaca zumpacha
intintiskatz pecattha JesucristuZz puntuquiztan.
Moisés liiquiztanami niZzaza profetanacaz cjijrta
liwrunaczquiztanami punta punta chiiZinchitha,
ninaca zuma intintazajo JesusiZ puntuquiztan.
24 Yekjapanacaqui Pabluz nuZ chiita takunaca
catokchi¢ha. Yekjapanacazti niiZ takunaca ana

nonzicha. 25 Jalla ninacpora JesucristuZz pun-
tuquiztan ch'aascan, nuZzquiz ninacaqui wichanzi
kallantichi¢ha. Ima okan, Pabluqui cjichitha:

—Espiritu Santuqui Isaias cjita profetZzquiz pal-
jaychi¢ha uthum tuquita ejpnacZjapa. Anthuca
puntuquiztan werarapan chiichi¢ha, tuz cjican:
26 “Oka, tii Zofiinaczquiz paljayZca, tuZz cjican:

Anthucqui nonziieeka nonznaquicha,
pero ana intintazasatha. Nizaza
chekziieeka chekznaquitha, pero ana
cumprintasasatha. 27 Jalla nuZ cjequitha.
Tii Zofiinacz kuznacaqui walja tjupitha, ana
Yooz taku intintizjapa. NiZaza ofiiztakazza
ninacaqui, Yooz taku ana nonzjapa.
Nizaza zuraZtakazza Yooz paatanaca
ana cherzjapaqui. Jalla niZtakaz Zejl¢ha
ana intintifii kuzziz cjisjapa. NiZaza ana
wejtquin cut'iscaquitha, liwriita cjisjapa”.
28 Jalla tekztan nawjcchuc tii liwriifii Yooz
takuqui parlitaZz cjequitha ana judio ZofiinacZzquin.
Jalla nii ziza anchucqui. Nii yekja wajtchiz
Zofiinacaqui tii liwriifii Yooz taku nonznaquicha.

29 Jalla nuz PabluZ chiitiquiztan, judionacaqui
ojkchitha, ninacpora ancha ch'aascan.

30 Pabluqui pizc wata intiru nii aquilta kjuyquiz
kamchicha. Jakzilta niiZquin tjonzii Zofimi
zuma risiwfiipanikaztacha. 31 Jalla ninaczquin
parlichi¢tha Yooz mantita kamafi puntuquiztan,
niZaza Jesucristo JilirZz puntuquiztan. Tjapa kuz-
tan kjana tjaajnattha. NiZzaza anaZ jecmi Pablo
atajchicha, Yooz taku ana paljayajo.

